
                                                       Asnemmer 

     Ad d-nini tanemmirt, d leqqder ameqqran i Mass: Ɛellawa Rabḥi id aɣ-yellan 

di lmendad deg tezrawt-nneɣ, d wafud id aɣ-d-yefka deg tegzi n yiseggasen n 

tsedawit. 

     Ad d-nini tanemmirt d leqqder i Massa: Faḍila Ulebsir id aɣ-d-yefkan ama d 

idlisen ama d akud, akk d yiselmaden n umaḍal s umata, ladɣa wid n tesga n 

tmaziɣt yal yiwen s yisem-is. 

Tanemmirt s wazal i Mass Bellil Yaḥya iɣ-d-yefkan idlisen i cudden ɣer usentel-

nneɣ. 

  Ad d-nini tanemmirt war tilisa akk i yinelmaden n tutlayt n tmaziɣt, ɣef tdukli 

akk d umecwar id d-newwi deg tsedawit.  

  



 

Abuddu 

Leqdic-a deg tazwara ad tehduɣ 

I yimawlan-iw ɛzizen aḥuddu aḥunnu fell-asen, yemma ad yessiɣzef yellu deg 

lɛemer-is, akk d baba ad fell-as yeɛfu yerḥem. 

I wayetma akken ma llan: Fateḥ, Saɛid, Farid, Lmulud. 

I yessetma: Karima akk d Dalila. 

I uselmad yellan di lmendad-nneɣ Mass: “Ɛellawa Rabḥi” ad yessiɣzef Rebbi 

deg lɛemer-is, d netta id aɣ-d-yemlan abrid, yefka-yaɣ-d afus n tallelt akken ad 

nessiweḍ ad nexdem leqdic-nneɣ. 

I yiselmaden n tesga n tutlayt tamaziɣt akken ma llan, wa ma nettu yiwen. 

I yinelmaden n tsedawit n Bgayet akken ma llan, ladɣa wid n tutlayt tamaziɣt id 

aɣ-d-yefkan afus n lemɛawna deg wayen akk umi zemren. 

I yemdukal-iw d temdukal-iw anda ma llan. 

I yimeɣrasen akk yefkan tirwiḥin-nsen ɣef tutlayt tamaziɣt iwakken ad tidir ass-

a, Mulud Mɛemri, Matub Lwennas...etg. 

 

 

 

 

 

 

 



 

                                               Abuddu 

 

Di tazwara ad buddeɣ tazrewt-a  i yemma taɛzizt, ttmenniɣ-as ṣṣeḥḥa d lehna, 

teɣzi  n leɛmer, d baba ( dada ɛisa) i yellan ddaw n wakal, i ḥemleɣ aṭas aṭas, ad 

yeg Rebbi iɣssan-ik di lǧennet di ṛṛeḥma. 

I wayetma Nasim d Naǧib, d wetma aɛzizen fell-i Kaysa, yakk d twacult n at 

Sliman (ɛecciw). 

I xali d twacult-is, xalti Yasmina d twacult-is, akk d xwalti-nniḍen d twaculin-

nsent. 

I Yasin at Ɛacur, Lutfi at Lmuluḍ, d Yugurten at Ɛmer, d yemdukal-iw yal yiwen 

s yisem-is. 

I Wezna, Nasima, Asma,Imane d tiyiḍ. 

I jeddi Saɛdi, d Yaya Sɣira, fell-asen yeɛfu Rebbi. 

I Muḥend Uharun i yefkan azal i tesnukyest, d Saɛid Meqbel, fell-asen yeɛfu 

Rebbi. 

I wid akk d tid i xedmen ɣef  tutlayt d yidles amaziɣ.     

 

 

                                                                                                          Xellaf. 

 

 

 

 

 

 



 

Agzul 

Tazrawt-agi d tin id yella-n ɣef tunuɣin n tesnukyest « taserwest d tenɣumnayt » 

deg wammud n yinzan i yellan deg udlis « akken qqaren medden », tebḍa ɣef 
krad n yixfawen igejdanen « tasnarrayt, tizri, tasledt », syin yerna-d useɣti n tira 
n udlis. 

                                  

 

 

 

Awalen isura 

 

Tasnukyest =  rhétorique. 

Taserwest = comparaison 

Tanɣumnayt = métaphore. 

Inzan = proverbe.     

       Tazwart  tamatut 

 Tasekla timawit d tin yesɛan azal ameqqran deg tmetti taqbaylit, d tin i 

yettwasemrasen ass-a deg wayen yerzan tira. 

      D tin id d-iɛeddan ɣef waṭas n talliyin, deg tazwara d timawit yellan d 

tusridt seg yimi ɣer umeẓẓuɣ. ɣef akken id d-yemmal uzenziɣ n K . 

Buɛmara “ amsiwel             Amseflid .”       

Akkenni almi d tnaṣfa n tasut tis 18, tlul-d tsekla yettwasekelsen, anda id d-

yella useskel neɣ ujerred n kra n yiḍrisen yellan deg timawit, amedya: adlis 

tamedyezt n uɣref n Ǧurǧura n Anuṭu, isefra n Ssi Muḥ Umḥend id d-yura 

Bulifa, adlis n yinzan akken qqaren medden n J . M . Dallet, deg tallit-a amyaru 

mačči id d-netta id d-bab n tsekla. 

S yin nnulfan-d wallalen n taywalt, d ayen umi neqqar tasekla yettwalɣen, 

yuɣal wawal n wemsiwel yettɛedday ɣef wallalen n taywalt, iwakken ad d-

yaweḍ ɣer umseflid. Yemmeslay-d K . Buɛmara ɣef tallit-a deg uzenziɣ-a: 

“amazan(amsiwel)           allal n taywalt             Amaṭṭaf (amseflid).” 

Di tnaṣfa n tasut iɛeddan ɣer tama-aya, yella-d umhaz d ameqqran deg 

tsekla, nnulfan-t-d tewsatin timaynutin (ungal, amezgun, tullist...), akken daɣen i  

d-banen yimusnawen i d d-yewwin leqdic ussnan d teẓri d tesleḍt i iyiḍrisen n 

tsekla taqqbaylit, ad naf gar-sen M. A . Salḥi, K . Buɛmara, Mammeri.. 

     S wakka tazrawt-nneɣ d tin ara ad d-yilin ɣef tesnukyest d tunuɣt n userwes, 

d tenɣumnayt, deg udlis n yinzan “akken qqaren medden”. 

    

 

 

 



12 

 

  Leqdic-nneɣ d win ara ad d-ibedden ɣef kṛad n yixfawen igejdanen: 

     Ixef amezwaru(tasnarrayt): deg yixef-a ad d-nessisen asentel-nneɣ wa ad t-

nefren, syin akin ad d-nefk asteqsi agejdan d wawal ɣef udlis akk d umyaru, ad 

d-nernu ad d-nebder turdiwin akk d tarrayt n tesleḍt . 

     Ixef wis sin(tiẓri): deg tazwara n yixef-a n tiẓri ad d-nawi ameslay s telqi ɣef 

tbadutin d twuri yettwafken i yinzi, syin akin anɛeddi ɣer umsulɣu n yinzan n 

leqbayel d yisental-nsen, akk d yiswi d tenfalit ad nernu taɣessa n yinzi, d wawal 

ɣef tsuqqilt n yinzi, wa ad d-nernu tadra n tesnukyest d tbadutin-ines, wa ad 

neɛreḍ ad d-nessisen tamuɣli n kra n yimusnawen ɣef tmiḍrant n tsenɣanibt, syin 

akin ad nɛeddi ɣer tserwest, ad nefk awal ɣef teserwest akk d tbadutin-ines, wa 

ad nebder leṣnaf n tserwestin n tsekla d tid n tesnilest, d ussismel n yinaw 

asnilsan, d tɣessa n yiferdisen n userwes, syin ad nɛeddi ɣer tunuɣt n 

tenɣumnayt, ad d-nefk awal ɣef tenɣumnayt akk d tabadut-is, wa ad neɛreḍ ad 

ad tt-nessismel, syin ad nemmesli ɣef tenmegla gar unamek aseklan d unali, wa 

ad nebder tawuri-is, d lemgirda yellan gar-as d tserwest, wa ad nɛeddi ɣer 

uzamul. 

     Ixef wis kṛad (tasleḍt): deg yixef-a ad d-nefk ammud n yinzan n tserwest, wa 

ad ten-nessismel ilmend n tserwest timsegzit d tḥerfit. Ad nernu ad ten-nesleḍ 

ɣer yiferdisen-a (tawsit, taɣara, taɣessa, azamul, taseddast). Syin akin ad d-

nbeggen ammud n yinzan yesɛan tunuɣt n tenɣumnayt, wa ad ten-nessismel 

ilmend n tenɣumnayt n tihewt d tibawt. Ad nernu ad ten-nesleḍ ɣer yiferdisen-a 

(tawsit, tagnit n tmenna, taɣessa, azamul), deg taggara ad nessismel inzan-a 

ilmend n tseddast, wa ad d-nefk kra n yimedyaten deg tesleḍt n yinzan-a. 

  



 

 

 

                             

 

 

 

 

 

 

 

 

 

 

     

 

Ixef Amezwau 

tesnarrayt 

Tazwart  

Di tazwara n uḥric-a newwi-d awal ɣef usissen n usentel d wamek ara d 

yilli ufran-is, syin ad d nfek asteqsi agejdan , akken ara ad d neɛreḍ ad nemsli 

ɣef udlis akk d umyaru , akken ara ad nɛeddi ɣer turdiwin d tarayt n tezrawt. 

1-Asissen n usentel 

Inzi d cbaḥa n wawal d tigejdit n yinaw, ama s timawit ama s tira. ilmend 

n waya, tazrawt-a ad d-tili ɣef tunuɣin n tesnukyest (tunuɣt n tserwest, akk d 

tunuɣt n tenɣumayt) deg ammud n yinzan i yellan deg udlis “akken qqaren 

medden”, d wamek ara nessismel tunuɣin, deg-s ad d-nekkes tunuɣt n userwes. 

2-Afran n usentel 

Ayen i aɣ-yeǧgan ad nefren asentel-a: 

Mi neɣra adlis “akken qqaren medden”, nufa d akken tunuɣt n tserwest d 

tenɣumnayt d tid id yettuɣalen s tuget. 

Ugten yidlisen id d-igemren inzan maca drus n tezrawin i yemmugen ɣef 

tunuɣt n tserwest d tunuɣt n tenɣumnayt ( tunuɣin n tesnukyist). 

Aseɣti n tira n udlis-a “akken qqaren medden. 

3-Asteqsi agejdan 

Asteqsi-nneɣ d acu i d-tawuri n tunuɣt n tesnukyest (taserwest d tunuɣt n 

tenɣumnayt) deg yinzi ?  

4-Turdiwin 

 Ahat s tunuɣt n userwes d tunuɣt n tenɣumnayt i yettiǧhid unamek n yinzi.  

5-Awal ɣef udlis 

Adlis-a “akken qqaren medden”  yura-t Jean Marie Dallet, yeffeɣ-d deg 

useggas n 1955 deg fichier de documentation bèrbére, syin a yezzuzer-it-id 

uselkim ayamun. Ad d naf yesɛa 103 n yisbtar, bḍan ɣef snat n tutlayin taqbaylit 

d tefransist, deg-s amyaru igmer-d ammud n yinzan n tmetti taqbaylit, akken 

daɣen yal inzi isegza-d ɣef tegnit i deg tid-ttawin deg tmetti taqbaylit, yerna 

ixdem-asen tasuqilt ɣer tutlayt n tefransist. Deg useggas n 1978 Muḥya yexdem 

tagmert i wammud n yinzan deg yiwen n udlis umi yefka azwel “akken qqaren 

medden”, mi i neɣra ammud-a deg “tezrawt n ductura i texdem Lynda Hacid ɣef 

leqdicat n  Muḥya”1 , nufa-d ɣas akken adlis n Jean Mari Dellet, d udlis n 

Muḥya yezdi-ten yiwen uzwel, maca ammud n yal yiwen yemgarad ɣef wayeḍ.  

6-Awal ɣef umyaru 

Ilul deg 1 nwamber 1909, yemmut deg useggas 1972, deg tmurt n fransa, d 

amyaru, yura ɣef tmurt n leqbayel, yella yettusemma Fronçoi Dallet, père blanc, 

leqdicat-is “akken qqaren medden”1955.Gar yidlisen-is amawal taqbaylit-

tafransist, ittafttaren n Belɛid At Ɛli, ad d-naf amyaru yura ugar 10 n yidlisen. 

7- tarrayt n tesleḍt  

Tarrayt ara d-neḍfer deg yixef n tesleḍt d tin n Kamel Buɛmara, ad d-

nekkes taserwest anda tella, ad nernu ad t-nessismel ɣer “tserwest taḥerfit d 

tserwest timsegzit”, ad narnu ad ti-d nessegzi ilmend n yiferdisen-a (tawsit, 

tagnit n tmenna, taɣara, taɣessa, azamul), syin ad d-nekkes tanɣumnayt, ad 

nernu ad t-nessismel ɣer (tenɣumnayt tihewt d tenɣumnayt n tibawt) ad tid 

nesegzi am wakken id nessegza taserwest,  

                                                             
1 Linda Hacid,  2018-2019,  étude d’un homme de lettres et de théâtre d’expression kabyle: le cas de Muḥend U 

Yeḥya ( 1950-2004). Volume II. 

Yal tunuɣt ad neɛreḍ ad tt-nessismel ilmend n tseddast.  

Tagrrayt  

 Di tagarra n yixf-a ad d nini d akken nemslay-d ɣef ussisen n usentel d 

wamek it-id-nefren, diɣ nefka-d asteqsi agejdan, d wawal ɣef udlis akk d 

umyaru, nerna-d turdiwin d tarayt n tesledt. 

 

 

 

 

 

 

 

 

 

 

 

 

 

 

 



 

 

 

 

 

 

 

  

 

 

 

Ixef wis sin 

Tiẓri 

Tazwart 

Deg yixf-a  n teẓri ad neɛreḍ ad d-nemmeslay ɣef yinzan d tbadutin-nsen ad 

d-nernu tulayt-nsen d twuri-nsen ad nemmeslay daɣen ɣef umsulɣu-nsen d 

yisental iɣef id ttawin, ad nefk daɣen iswi d tenfalit akked tɣessa n yinzan, wa 

ad d-nehḍer ɣef tsuqqilt, tadra n tesnukyest akk d tbadutin id d-fkan 

yimusnawen, ad nernu ad d-nemmeslay ɣef tsenɣanibt, syin akin ad d-nefk awal 

s telqi ɣef tunuɣt n tserwest, ad nernu ad d-nbeggen daɣen leṣnaf n tserwest n 

tsekla akk tserwest n tesnilest, nerna ad d-nemmeslay ɣef tɣessa n tserwest, d 

yiferdisen-is, syin akkin ad d-nernu awal ɣef tenɣumnayt d tbadutin-ines d 

usismel-ines, d tenmegla gar unamek aseklan d unamek anili, yak d yizalgen n 

usmres, d wid n usnulfu, d twuri n tenɣumnayt, d lemgirda i yellan gar 

tenɣumnayt akk d tserwest, yak d uzamul. 

1-Tibadutin n yinzan   

A. Abdnur yenna-d: “inzi d tafyirt id d-yettmeslayen agraw ameẓyan n 

wawalen id d-yessegzayen tikti.”2 

Benṭulila yenna-d: “ inzi d awal id d-yejban si lebɛed s tesriḥ n temɣer di 

leɛmer, d awal i yelhan akk i tmetti.”3 

Bernard Uduc yenna-d: “ inzi d taẓuri n tudert yelhan.“4 

A. Abdnur  yenna-d: “inzi n yidles amaziɣ d win n urebbi d uwelleh 

yesnernay deg tutlayt.”5 

Benṭulila yenna-d: “ inzi amaziɣ d aseḥbiber ɣef yidles.”6 

Kamel Bouamara yenna-d: “inzi d ssenf n tewsit deg tsekla timawit, inzi 
deg tuget n waddaden d tafyirt n yisem neɣ n umyag.” 

M . A . Salḥi yenna-d: “ inzi d tawsit n tsekla timawit, talɣa-ines d 

tawezlant, yezmer ad d-yili yinzi d tafyirt neɣ d kra n tefyar.”7 

                                                             
2 A, Abdeslam , 1998,  “recueil de proverbes berberes’’ Enag , alger, sb 9. 
3 F, Bentoulila , 1993, ‘’ proverbes berberes ‘’ l’harmatten, sb 8.11. 
4 U, Bernard, 2013, ‘’ les dictons et proverbes malin ‘’ lidu, sb 173. 
5 A, Abdeslam, 1998,  kif,aɣ,sb15. 
6 Kamel, Bouaamara, 2010, “issin asegzawal n teqbaylit s teqbaylit”, l’odyssée, tizzi-wzu, sb 342.  

M . A . Ḥadadu yenna-d: “ inzi s teqbaylit yeɛdel deg unamek netta d enhi, 

id d-yekkan seg tmahaɣt, yezdi-ten yiwen uẓar NZY.”8 

2- Tutlayt n yinzi  

Abdennur Abdeslam yenna-d: “ inzi d allal ijehden i tutlayt.” akken daɣen 

id d-yenna: “iswi n yinzi d taywalt id i jebden lmendad n uɣref.”9 

Amedya: kra n win yeṭṭfen di rebbi, taɛekkazt-is leɛmer teɣli. 

Yenna-d daɣen “tutlayt n yinzi tezmer ad d-tili d tusridt seg yimeɣri ger 

yimesli, akken i tezmer ad d-tili s tira ur tettili ara d tusridt.” 

Yenna-d daɣen: “tutlayt tebḍa ɣef kraḍ n yiswiren (iɣuraf) aɣaref n lewqam, 

aɣaref  n teqbaylit, aɣaref n tmussni, inzi yettuneḥsab deg uɣaref n tmussni, 

acku d ufṣiḥen d yimusnawen i tid-yettawin.” 

M . A . Ḥadadu yenna-d: “ tameslayt n yinzi temgarad ɣef tmeslayt n yal 

ass, ttawin-t-id iwakken ad d-lemden wa ad d-as-cfun.”10  

Akken daɣen i d-yenna: “ inzan n leqbayel  sexdamen awalen ireṭṭalen. “ 
amedya seg udlis: s kra yexleq d lmeɛdum, ala rebbi wumi ara tdum. 

Abdennur Abdeslam yenna-d: “ yettili ubeddel n kra n wawalen s wawalen 

n tutlayin-nniḍen, anecta iwakken ad d-sferzen tikti.” 

Jellawi yenna-d: “ inzi yezmer ad d-yili yettwakkes-d seg tmacahut neɣ seg 

tumgist neɣ seg tmedyezt.” 11 

Abdennur Abdeslam yenna-d: “ inzi yezmer ad yili d afir deg usefru.”12 

Thi Hung Nguyen yenna-d: “ inzi yezmer ad d-yettwakkes seg tezlit neɣ ad 

yettwaseqdec deg tezlit n uɣref .”, yenna-d daɣen: ” yezdi-ten unya d tmeɣrut 

akken isɛan yiwen n ugbur .”13 

Amedya: ulac ticraḍ mebla idammen. Inzi-a yesqedc-it Matoub lounes deg 

usefru. 

                                                                                                                                                                                              
7 M, A, Salhi, 2017,  kif,aɣ, sb46 
8   M, A, Haddadou, 2009, ‘‘introduction a la littérature berbére’’ Haute commissariat à l’amazighitié, Alger,  sb 

43.   
9 A, Abdslam,1998, kif, aɣ, sb13 
10 M, A Haddadou,2009,kif,aɣ65. 
11 Djellaoui, M, 2007, “tiwsatin timensayin n tesrit taqbaylit”, Haute commissariat a l’amazighitie,Alger, sb37. 
12

 A, Abdslam, 1998,  kif, aɣ,  sb14 
13 Thi Hung , N, 2008, “ analyse linguistique contrastiv d’un corpus de proverbes contenant des praxemes 
corporels en français et en vietnamien, Unniversite Paul-Valery, montpullier III, p 46,51. 

J . François yenna-d: “ inzi yezmer ad d-yili d tamsirt neɣ d agzul deg 

tmacahut.”14 

Vinant yenna-d: “ inzi yezmer ad d-yettwakkes seg tmacahut.” amedya: win 
ik-yennan a lḥaǧǧ ḥuǧǧ-d, win ik-yennan eǧǧ-d arraw-ik. Inzi-a yettwakkes-d 

seg tmacahut n lḥaǧǧ d sebɛa yessis. 

3-Tawuri n yinzi  

3-1 Inzi d inaw amaẓlay: 

Inzi ur yezmir ara ad yili d inzi ma yella d awalen yettwaxedmen ur banen 

ara deg talɣa d tusdidt, d asetbeɛ n waṭas n tmeɣrutin d useqdec n talɣiwin n 

tseddast, akken daɣen d tunuɣin n uɣanib am tserwest d tenɣumnayt... . 

 3-2 Anamek n yinzan n leqbayel  

 Talɣa tawezlant: asenfali n yinzan id d-yettmeslayen ɣef yimdanen 

zemren ad d-bedren aṭas n tidet. 

 Asexdem n talɣa id d-yemmalen d akken d inzi. 

 Asenfali n tarmit i yesnernayen tiswiɛin yettemcabin. 

 Asenfali n yilugan n wawal ama d aqerreɛ n tikti. 

Inzi d win i beddun s tenfalit “akken i as-yenna winna “ neɣ “akken qqaren 
medden” lmeɛna-s ayen id d-yenna dayen yettrebbin neɣ dayen yettwellihen s 

yinaw n tidet, ṣṣfa, azref .  

3-3 Inzi d inaw uffir: 

 Inzi d izen id d-yettasen s unamek uffir.15 

M . A . Ḥadadu yenna-d:”llan aṭas n yinzan iwumi tban twuri-nsen, ur 

ḥwaǧen ara ad ten-id-yessefhem yiwen, amedya: win yegnen deg trakna yini-as 

ccetwa teḥma. Maca ayagi dayen id d-yettbanen kan acku ayen yellan d anamek 

yettawi imeɣri ad d-yissin ayen yellan, meɛna yella unamek ur d-yettban ara 

deg-s, akken daɣen i yezmer ad d-yemmesli ɣef tiktiwin i weɛren ad ten-tid-yini 

srid, acku llant tɣawsiwin ur nezmir ara ad ten-tid-nini, ur tent-qebbel ara 

tmetti. Inzi tikwal yettas-d d izen n kra n tmuffirt”. 
                                                             
14 V. J. François, 1969 ‘’,Mort revenats et Sorsiers D’aprés les proverbes des beti de sud camroun’’ « cahiers 

d’étude africanne, s 275 
15 -- M. A. Ḥadadu, 2009,  kif,aɣ,  sb 43, 

4- Amsulɣu n yinzan n leqbayel 

4-1 Amezruy d wadeg  

M . A . Ḥadadu yenna-d dakken: “inzi ur ireṣṣa ara deg wayen yerzan 

akkud d wadeg yewwi-d ad d-yili deg yal tallit d yal adeg, acku yebna ɣef 

unamek  yelhan i yettwasqedcen d tamsirt tagreɣlant, ɣas ma yella yinzi yekka-d 

seg igi ilaw, yettruḥu-as wazal-is n umezruy iwakken ad d-yuɣal d amedya ɣef 

wayeḍ ara d-tebnu tidet “.16 

4-2 Timnaḍin n ugama  

Ḥadadu yenna-d:” ɣas akken ismawen n wadeg qlilit maca ismawen n 

tewnaḍin d tuqten-t, deg tmurt n leqbayel llan idurar, isafen d swaḥel, akken 

daɣen illan iɣersiwen n urebbi am tfunast, izgaren, aɣyul, aqjun, amcic neɣ 

iɣersiwen n lexla ttwabedren-d akken ad d-fken tamsirt ama ɣef ayen yelhan 

ama ɣef ayen n diri .” 

5- Isental n yinzan  

Inzan zgan ttmeslayen-d ɣef umdan d wayen i d-yezzin deg tudert-is n yal 

ass. 

M. A . Ḥadadu yenna-d: tasreḍt : “gar isental igejdanen id d-yettawi yinzi -

yettmeslayen ɣef Rebbi d ubrid n ddin, tamsirt ɣef tmettiyin timensayin, 

tawacult d wassaɣen i yellan gar iɛeggalen.” 

Jellawi yenna-d : “ɣas akken ugten yisental n yinzan, nezmer ad t-nebḍu ɣef 

kṛad n yiḥricen i d-yufraren” . 

- Timetti d wayen icudden ɣur-s  

Azalen n tmetti d wayen akk id d-temmal teqbaylit n uqbayli, tadiyyanit, d 

wayen akk i swayes yettamen ugdud n teflas d leɛwayed. 

6- iswi d tenfalit n yinzi 

Inzi s umata yessebgan-d aswir adelsan n yal timetti tikta n ugdud, 

tanellayt-is, tameslayt-is, amezruy-is... atg.  

S yinzi nezmer ad nzer anda yessaweḍ wegdud tamusni-ines, ma d ilelli 

neɣ ala, ma yesɛedda yir tameddurt neɣ ala...atg. Anzi yeskan-d udem n tidet n 

                                                             
16 M. A. Haddadou, 2009,  kif, aɣ, sb 48.51,52. 

ugdud deg yal akud neɣ deg yal taɣult. Ilmend n M . jellawi yenna-d Nacib.Y: 

“inzi yefruri-d seg tirmit n tudert, sesɛa lemɛani iɣerfanen wessiɛen” .  

Inzan n teqbaylit unzen i tmendawt neɣ ɣer yisuḍaf n tmetti. Wa inehhu, wa 

yettweṣṣi, wa yettrebbi, wa yewwi-d isali, wa d amezruy...atg. 

Ilmend n M . Jellawi yenna-d Y . Nacib: “llan seg yimezdaɣ n temnaḍt n 

leqbayel, kra n yimdanen izemren ad d-inin, ayen iɛeddan i mitin d inzi mebla 

ma ɣlin di tulsa neɣ deg usexleḍ”.17 

7-Taɣessa n yinzan 

Inzan sɛan aṭas n yisumer, inzi yezmer ad d-yesɛu alamma d sḍis n 

yisumer. 

8-Tasuqilt  

tasuqqilt n yinzan seg tutlayt ɣer tayeḍ, ɣas tettruhu-yas tmeɣrut d wunya, 

macca nezmer ad d-neddem sin n yizan seg snat n tutlayin ttemcabin deg 

unamek neɣ deg usentel. 

Akken id yenna Ɛellawa Rabḥi d Kamel Buɛmara deg udlis ‘‘stylistique 
comparée du taqbaylit et du français ’’(2020,sb10-28)  ɣef wayen yerzan tasuqilt 

d tsenɣanibt, d akken j.p. vinay akked j. Darbelnet (ibid,sb20) nan-d ‘‘ d abrid 

(aɛdi) seg tutlayt A ɣer tutlayt B, iwakken ad d yettwasenfali unamek X , d win id 

yettili-n dima s tsuqqilt , iswi-ines d asegzi d usishel n wasaɣ gar snat n 

tutlayin ’’. Arnan-d isetwel-is: ‘‘ areṭṭal, astati, tasuqqilt awal s wawal, asenfel, 

agdazal, aramas, amsasa.’’ 18 

1-Tasnukyest 

1-1 Tadra n tesnukyest  

Yenna-d Kamal Buɛmara: Imazragen n tẓuri-ya, qqaren-d d akken talalit n 

tesnukyest tella-d deg teglest, deg tmurt n Sisil, deg lqern wis 5 (qb.s.ɛ). Asmi 

yeɣli udabu n Gelon et Hieron, sin n yimẓuren, at wayla xsen ad d-sasin izerfan-

nsen i asen-yettwakksen; d acu kan mačči d ayen isehlen, imi ur msefhamen ara 

medden, icaḍ unamer d unafeq gar at wayla-nni. Dɣa, sbedden-d leǧmuɛ 

                                                             
17 Djellaoui,  M, 2007,  kif , aɣ, sb 33. 
18 Bouamara, K,  Rabehi,  A,  2020, ‘’ stylistique comparée du taqbaylit et du français suivié de : le tamazight : 

langue objet ou langue d’enseignement-apprantissage et d’étude ?, Imru,  tizi-ouzou, sb10,28. 

iɣerfanen ara yefrun timsal: win ixsen ad yerr ayla-s, yessefk ad yesseḥdeq 

awal-ines sdat n terbaɛt n yinezzurfa, ad yernu ad yesbedd inaw-is ɣef uzeɣzen d 

yifukal. 

Empédocte n agrigente, Corax akk d Tisias sbedden-d almud n usekyes neɣ 

useḥdeq, sulɣen-d tisetwal n usekyes. D wi i d isufsiyen*imezwura. Isufsiyen-a, 

dindin gren aẓar deg temdint n Athènes, anda tennerna tsertit d tugdut ded tallit-

nni. 

Isufsiyen*imeqqranen n temdint n Athènes merra d iberraniyen, annagar 

Antiphon: gar yiberraniyen-a mucaɛen, yella Prodicos n Céos, Hippias n Elis, 

maca wid icnan neɣ yeɛban gar-asen d Protagoras (486-410 qb.s.ɛ) akk d 

Gorgias (485-374 qb.s.ɛ), ɣef d-yewwi awal Platon xersum deg udlis-ines 

Gorgias. 

Deffir n yisufsiyen-a, llant snat n tiẓriwin n ulmud-a: tin n Platon(428-347 

qb.s.ɛ) d tin n Isocrate (436-338 qb.s.ɛ). 

Platon, yesselmaden tifelseft, yettqamar tasnukyest n yisufsiyen, ɣef yidra 

n tidet. Isocrate, ilemden ɣur yisufsiyen, netta d aselmad n usekyes; isem-ines d 

ulmud-ines caɛen nezzeh deg umaḍal n Regrig d win n Rum, acku yeɛreḍ ad 

yezdi asekyes d tuzzma  s unadi ɣef wawal n tidet. 

Aristote (364-322 qb.s.ɛ), netta, d anelmad n Platon, yettqamaren 

tasnukyest. Maca Aristote ur iḍfir ara abrid n uselmad-ines, Platon. Aristote 

yeǧǧa-d sin n yidlisen i d-yewwin ɣef tẓuri-ya: Rhétorique & Poétique. 

Ilmend n uzegzawal n tefransist: “d isem unti id d yekkan seg tlatinit 

rhetorica, seg tegrigit rhetoriki”, syin akin yuɣal d awal areṭṭal ɣer tuget n 

tutlayin. 

Deg tsekla taqbaylit ad d-naf dakken taẓuri-a n tesnukyest d tatrart. 

1-2 Tibadutin n tesnukyest  

D taẓuri di tazwara terza inaw ( taywalt, timawit ), d ayen umi neqqar 

tasnukyet taqburt, deg tnaṣfa n tasut tis ɛecrin ɣer da, tuɣal d taẓuri n yinaw d 

tira, da umi neqqar tasnukyest tatrart, tzerrew iḍrisen n tsekla d tesnilest. 

J.M.Dallet yenna-d dakken: ”tasnukyest d awal id yekkan seg lekyasa, 

leḥdaqa, syasa”.19 

K.Buɛmara seg tama-s yenna-d dakken: “uqbel ad tili d tussna (seg 

tazwara  n tasut tis ɛecrin ɣer da), tasnukyest tella zik d taẓuri n win 

yettmeslayen akken ilaq, tagara tuɣal d taẓuri n win yettarun akken ilaq, anamek 

lqayen n win yettmeslayen i lɣaci akken ilaq, d win yessnen ad d-yesk inaw ad d-

yernu ad t-id-yini iwegdud akken ilaq “.20 

1-3 Tasenɣanibt 

D awal uddus id d-yekkan seg tussna d uɣanib, nettaf-it s umata deg 

yiḍrisen n tsekla, ilmend n waya B.Abdelɛaziz yenna-d: “d tussna izerwen 

iḍrisen n tsekla”.21 

Habi Dahbiya tenna-d deg tezrawt-is d akken: Molin, “yenna-d tasenɣanibt 

d tussna n tseddawit, daɣen d tussna izerwen aɣanib” . 22 

M.A.Salḥi “yefka-yas azwel nniḍen isemma-as tiɣunba”, yenna-d d akken 

“d aḥric di tesleḍt n yiḍrisen n tsekla, yettawi-d ɣef temsal n uɣanib, ama deg 

ayen yerzan tugniwin, ama deg wayen yeqqnen ger talɣiwin, lebni n yiḍrisen, 

abeɛda deg ayen yeɛnan timenna n yinaw” . 23 

  

 

                                                             
19 J . M . Dallet, 1982, dictionnaire kabyle français, SElAF, paris, p 43. 
20 K. Bouamara, 2007, amawal n tunuɣin n tesnukyest, asqamu unnig n timmuzɣa,lezzayer, sb 28 . 
21 B . Abdelɛaziz, 2009, lexique de la languistique français anglais tamaziɣt. 
22 Habi Dahbiya, 2013,  mémoire de magistier, sb13 . 
23 M . A .Salḥi, 2009, Asegzawal ameẓẓyan n tsekla, sb 67. 

2-Taserwest 

2-1 Awal ɣef tserwest  

D awal id d yekkan seg tlatinit comparatio, syin akin seg 1174 ikcem-d d 

awal areṭṭal ɣer tutlayt n tefransisit comparaison, deg useggas 2007, yemmeslay-

d fell-as umussnaw n tsekla taqbaylit K . Buɛmara deg yiwen usegzawal n 

tsekla, yefka-as azwel taserwest.  

2-2 Tibadutin n tserwest 

D tunuɣt yettwasqedcen s tuget deg yeḍrisen n tsekla, temgarad ɣef 

tenɣumnayt, d tigawt n umcabi (n uzdi ) ɣer sin yigran isnamkanen, s wallal n 

uferdis n userwes ara ten-yejjen myerwasen. 

Taserwest deg tsekla taqbaylit yemxallaf uzwel id s-fkan yimusnawen. 

K . Buɛmara yessasmel taserwest ger wankazen n wuddus yenna-d dakken:  

“gar s1 d s2 deg tefyirt s2 ttakent anzi, ttemcabint, yerna yezga gar-asen uferdis 

n userwes am, bḥal, amzun .”24 

Amedya: -Aqlin am yigider amerẓu. 

B.Abdelɛaziz azwel id d as-yefka d asemyifi yenna-d dakken: 

“comparaison: asemyifi [a-i : schéme de n.a.v(An. Asemyifi : semyif : asemlili 

semlil (Kb:496),- semyif- : comparer (L.M:20]<s-my-if : s-: morphéme factitif,-

my-: morphéme de réciproque,-if: surpasser, être meilleur que 

(Kb:186,Tz:99,Tq: uf : 302)] E.A.: usemyifi,PI : isemyifan “. 25 

M .A .Salḥi yefka-as agdazal yemgarad ɣef K. Buɛmara d Berkay i semma-

as “Takanit”, awal-a ttunefken-as sin n yinumak: amezwaru yeqqen ger uẓar 

anaṣli n umeslay, wayeḍ yesdukkel deg unnar-is aṭas n yiswiren n tesleḍt, d 

tugna i yettilin s ukenni (s usemcabi) n sin yiferdisen. 

                                                             
24 K . Bouamara,  2007,  kif,aɣ, sb 48. 
25 A .  Berkai,  2009,  kif,aɣ,  sb 145 

Yenna-d daɣen  “takanit, tikaniyin ( tikunya ) //comparaison Kb ( sawalen-t 

deg Ɛẓaẓga, Ifiɣa, at Ziki d Uqbu ) kenni comparer, anamek-is amatu dakniwen” 

.26 

2-3 Leṣnaf n tserwestin n tsekla  

2-3-1 Taserwest taḥerfit  

Dupriez . B yettwali “taserwest taḥerfit tessekcam-d ameg ajeṛṛuman, 

akken daɣen d tin ur ixedmen ara tugna, akken tezmer ad tesnerni aseɣru n 

tserwest “.27 

Ula d K . Buɛmara yenna-d “Unuɣ tḥerfit d wa : A am B” .28 

Amedya: Taqcict am tgeǧǧigt, argaz bḥal d izem, aqlin cbiɣ aẓerẓur. 

2-3-2 Taserwest tunuɣant  

Dupriez . B yenna-d dakken: “d tin id d yessufuɣen tugna tarwast, tesɛa 

azal deg tesnukyest d tin izemren ad tesnerni imerwasen”.29 

2-3-4 Taserwest timsegzit 

Fronçois yenna-d: “mi ara ilin sin n yinumak twasrewsen ilaq ad yili 

usefhem s telqi”.30 

K . Buɛmara yenna-d: “mi ara ilin yiferdisen n unamek icerken s1 yakk d 

s2 ur shilen ara i tifin, dɣa amazan yessefham-d taserwest-nni”. 31 

Amedya: teḍra did-i am tɣerbalt/kkiɣ-d mkul taxxamt/wi iɛeddan iceqqer-

yi. 

Lemer inna-d ala: teḍra did-i am tɣerbalt, tili ahat ur nefhim ara d acu n 

ukanzi yellan gar “nekk” yakk d tɣerbalt.  

                                                             
26 M . A .Salḥi, 2017, Asegzawal ameẓẓyan n tsekla, sb 50 . 
27 Dupriez . B, Site internet fr. wikipedia. org/wiki/ comparaison. (rethorique). 
28 K.  Bouamara, 2007, kif,aɣ, sb48 . 
29 Site  internet fr.n. wikipedia. org /wiki/ comparaison. (rethorique).  
30 Site internet fr.n.wikipedia.  org/wiki/comparaison. (rethorique).  
31 K . Bouamara,  2007,  kif,aɣ,  sb 48 .  

2-3-5 tunuɣt n umcabi 

Bacry yenna-d “tetteki ɣer usismel n tunuɣin n umcabi, d tin irekden deg 

yinaw, ama d tin yettwasqedcen ama d tin n tsekla”.32 

Yenna-d daɣen “yezga yettili deg umcabi d ukemmel d uzdi”. 

2-3-6 Taserwest n tugna  

Aṭas n tserwestin ikecmen deg tutlayin yezdin uɣalent d tugniwin, B . 

Dupriez yenna-d “llan-t akter n twinest n tserwestin,kecment deg tmeslayt 

tamagnut” .33 

Iswi n tserwest-nni n tugna d asenqes n uḍris aseklan ayen yerzan leqdic 

useɣti n umyaru ilaq ad d-yenqes. 

2-4 Leṣnaf s tesrewstin n tesnilest  

2-4-1 Taserwest tanisemt 

D taserwest anda tbeddu s yisem. 

Amedya : taɛebbuṭ-is am teblaḍt. 

2-4-2 Taserwest tarbibant 

D taserwest anda tbeddu s urbib. 

Amdya: d amellal am uyefki. 

2-4-3 Taserwest tamyagant  

D taserwest anda tbeddu s umyag. 

Amedya: tettkufut amzun d asif. 

2-4-4 Taserwest n Humari  

Taserwest-a d tin yesɛan tawuri deg tjeṛṛumt yettemcaba, iswi-s d acebbaḥ, 

tettwaks-d sɣur “Homére”.  

                                                             
32 Aselkim n uẓeṭṭa,  fr.n.wikipedia. org/wiki/comparaison. (rithorique).  
33 Aselkim n uẓeṭṭa, fr.n.wikipedia.  org/wiki/comparaison. (rithorique).  

2-5 Asismel n yinaw asnilsan  

Yezmer ad yili usismel ilmend n tɣariwin n umerwus akk d umerwas, 

ttwaqnen s uferdis n userwes . 

 - Akmam-am-akmam  . 

- Amadwan-am-akmam . 

- Ilaw-am-anugim . 

- Anugim-am-ilaw . 

2-6 Taɣessa n tserwest  

Bacry yenna-d dakken “taserwest tuddes s kṛad n yiferdisen”.34 

 Amerwus (asentel). 

 Amerwas (awal yettwasrewsen ). 

 Aferdis n userwes ( allal n userwes ).   

Yennad yal taserwest tbed ɣef uzenziɣ-a : 

                             Amerwus                                 amerwas 

 

 

                                               Aferdis n userwes 

K . Buɛmara ad d-naf yenna-d:”taserwest taḥerfit unuɣ d wa: A am B.”35 

Amedya: taqcict am tzeǧǧigt, argaz bḥal d isem, aqlin cbiɣ aẓerẓur.  

 

 

                                                             
34 Bacry .  Site internet fr.n.wikipedia.  org/wiki/comparaison. (rethorique).  
35 K . Bouamara,  2007, kif,aɣ,  sb 48 .  

Mi ara iferdisen n unamek icrek-iten s 1 yak d s 2 ur shilen ara i tifin, dɣa 

amazan (neɣ ameskar ) yessefham-d taserwest-nni: 

 Amedya: teḍra yid-i am tɣerbalt // kkiɣ-d mkul taxxamt // win iɛeddan 

icekker-iyi. 

Limer yenna-d ala: teḍra d yid-i am tɣerbalt tili ahat ur nefhim ula acu n 

ukanzi yellan ɣer nek ( je ) yak d tɣerbalt. 

M . A . Salḥi deg udlis-ines yemmeslay-d ɣef tɣessa n tkanit, d yeḥricen 

iɣef tebded : “takanit ( comparaison d tugna i yettilin s ukenni ( s umcabi n sin n 

yiferdisen, taseddast n tkanit tebna ɣef ukkuẓ n yiḥricen .36 

 Awal yettwakennan. 

 Awal uɣur kennan. 

 Allal n ukenni. 

 Udem n ukenni.  

 

Akken daɣen id d-yenna: “zemren ad d-ilin yiḥricen-a akk deg yiwet n 

tefyirt”. 

Amedya: aqcic-agi yecbaḥ am wagur n lɛid. 

                         1             4         3       2 

Akken llant tkaniyin ideg ixuṣ yiwen n weḥric neɣ sin: 

Amedya: tiḥnikin amzun d lxux. 

                        1           2            3 

Mi ara mlilen yeḥricen-a deg yiwet n tefyirt, ad d-tili tkanit temmed,  imir 

ad d-asen-semmi takanit tuddist. 

                                                             
36 M . A .Salḥi,  2017, Asegzawal ameẓẓyan n tsekla ,  sb 50,51. 

2-7 Aferdis n userwes 

Yal taserwest tesɛa iferdin att-yejjen temgarad ɣef tunuɣin n tesnukyest. 

AM  akken id d-yenna K . Buɛmara  

 AM  akken id d-yenna K . Buɛmara “yezga yettili ger s 1 d s 2 aferdis n 

userwes am, bḥal, amzun, icba,...” . 

Amedya : aql-in am ( yi ) gider amerẓu. 

M . A . Salḥi yebda iferdisen-a ( allalen-a ) n tserwest ɣef sin leṣnaf: 

Allalen n tjeṛṛumt : am, amzun, bḥal, amaɣ. 

2-8 Iferdisen-nniḍen n userwes  

M .A .Salḥi yenna-d dakken yella ssenf (allal ) wis sin d win n umawal, d 

win yebḍan ɣef sin ula d netta: yezmer ad d-tas tayunt n ukenni d ameyag: 

Amedya: lɛemriw yecba aɣanim; ad yettara s anga is-yehwa ufus-im. 

Ya ad tili d isem yesɛan azal n usemmad agensay di tjeṛṛumt: 

Amedya: lekdeb ur yesɛi ifadden, yettaṭṭaf tuṭfa n ugarru. 

3-Tanɣumnayt 

3-1 Awal ɣef tenɣumnayt  

D awal i d yekkan deg tegrigit “metaphora” syin akkin yuɣal d awal areṭṭal 

ɣer waṭas n tutlayin, deg tsekla taqbaylit d awal atrar imeslay-d fella-s kamel 

Buɛmara deg “umawal n tunuɣin n tesnukyist”. 

D tunuɣt n tesnukyist i yettwaseqdec-n s waṭas deg tutlayt ladɣa deg yinaw 

aseklan , tettak-acbi ɣer tserwest.  

3-2 Tabadut n tenɣumnayt 

Akken id yenna K . Buɛmara deg umawal-ines (Amawal n tunuɣin n 

tesnukyest),”tanɣumnayt d ankaz (n taggayin tamɣawlant) ideg amazan 

yessemras S2 deg waydeg n S1 – iwulmen ad yili dinna, iwakken ad d-yesnimek 

assaɣ n ukanzi ger S1 yakk d S2 .”37 

Ger S1 yakk d S2 ihi, llan iferdisen(n unamek) i ten-yezdin; annect-a, 

nezmer ad t-id-nessuneɣ am wakka (ẓr. Uneɣ yella iweksar: 

 

 

 

 

Ger sin n yesɣal (S1 & S2), llant yiferdisen n unamek iten-yezdin. 

Amedya: 

Taqcict-a  d  tazeǧǧigt. 

       S1               S2  

Acu n uferdis (neɣ: iferdisen i yellan ger S1 yakk d S2 ?  

D cbaḥa, d rriḥa, d tiɣmi atg . 

Ula d M . A . Salḥi deg usegzawal-ines (Asegzawal ameẓẓyan n tsekla) 

yefka-yas azwel: “Tumnayt” d win yemgaraden ɣef uzwel id as-yefka 

K. Buɛmara, yettwali d akken: “tumnayt d tugna yeqqnen ɣer ubeddel n 

yinumak n wawalen, yerna ur yelli wassaɣ gar-asen (mačči am d tayḍisemt d 

tangisemt). Llan wid i walan tumnayt amzun d taknit wezzilen (mi ara 

yettwakkes wallan n tkanit):”38 

Tameṭṭut-agi, am tsedda.                                                d takanit 

Tameṭṭut-agi, amzun d tasedda.                                           d taknit 

Tameṭṭut-agi, d tasedda.                                                 d tumnayt 

                                                             
37 K . Bouamara,  2007, kif,aɣ,  sb39. 
38 M A Salhi,  2017,  kif,aɣ,  sb69. 

D acu kan tamuɣli-agi ur tessemḥalleq ara i leṣnaf n tumnayt i yellan. Llant 

tumnayin ur nebni ara ɣef tukksa n wallal n tkanit:  

Siwa tissirt n nndama id yeqqimen teẓẓaḍ deg-i (Matub). 

Tamara ur d-iyi-teḥris, mi akka smundlaɣ temẓi-w. 

Di lferḥ-iw yewwet unessis, yenquqel lebɣi-w. 

Leɛyub s yessen i d-luleɣ, wissen kan ma ten-ɣummeɣ s yijifer n lekfen-iw 

(Matub). 

Deg umedya-agi aneggaru yessemlal umedyaz aṭas n tenɣumnayin ta deffir 

tayeḍ. 

3-3-1 Asismel n tenɣumnayin. 

3-3-1-1 Tanɣumnayt n tihewt 

Yettwali K Buɛmara d akken tettili mi ara S1 yakk d S2 llan i sin deg 

tefyirt. Yessefk ad ilin, acku iferdisen (n unamek) i yezdin S1 yakk d S2 ur 

ugiten ara, neɣ ur as-yeshil ara i umaṭṭaf ad ten-yakez(yeɛqel). 

Amedya: Ay ixef-iw, ixef n uzgar ! Acu n uferdis ucrik yellan gar ixf-iw 

yakk d ixf n uzger ? ilaq ad t-id-nennadi. Ixf n uzger, ma nger tamawt, d ixef 

yelhan i tmezli (meḥsub: i lmut), deg lɛid, deg tmecreṭ neɣ deg twala-nniḍen. 

3-3-1-2 Tanɣumnayt n tibawt 

Kamel Buɛmara yenna-d “Tettili ticki yiwen n usɣal kan i yellan, S2 ; S2 d 

win ɣur yettakanzi S1. Ihi yella S1, amserwus; yella S2, win ɣur yettakanzi (= 

amerwas ).”39 

Amedya: (Aqcic) D izem. Deg waddad n tenɣumnayt “s tibawt”, anagar 

amserwas kan i yettilin deg tefyirt, acku aferdis icerken S1 yakk d S2 yeshel i 

tifin, yettwaɛqal din din. 

                                                             
39  K, Bouamara,  2007,  kif, aɣ, sb42 

Imedyaten:  

-Imyagen: 

-Ddunit-a testekber / tessejba ɣef ccfer... : stekber d amyag anɣumnay, acku 

bab n ufyir yesserwes ddunit ɣer umdan. 

-Irbiben(n yisem): 

-Inɛel zzman aḥeyyaz / iḥeyyfen lbaz... : aḥeyyaz d arbib anɣumnay, acku 

bab n ufyir yesserwes zzman ɣer umdan – aḥeyyaz. 

3-3-1-3 Tanɣumnayt yezḍan 

Benṭulila. A yenna-d “tanɣumnayt yeẓḍan terza asemhez n umsettbeɛ n 

tenɣumnayin deg yiwen n usatal, ihi d tanɣumnayt i yemhazen s waṭas n 

wawalen, tanɣumnayt n tserwest, tettwasemres s waṭas”.40 

Michel. R i bder-it-id K.  Buɛmara yenna-d: “tanɣumnayt filée d agraw n 

tuniɣin dukklent ta ɣer ta s tseddast deg yiwet n tefyirt neɣ deg tɣessa n umalis 

neɣ d aglam deg unamek yal yiwet s unamek-is”.41 

Bacry . P yenna-d: “tanɣumnayt filée d agraw n wawalen mxallafen ɣef 

ugraw n wawalen n tenɣumnayt akked usatal amagnu d usatal anɣumnay, 

tanɣumnayt deg wagum-a tettas-d d talɣa n wawal amagnu (amserwus), + urti 

asnamkan n wawal anɣumnay”. 

                                                             
40 Bentoulila,  a  (2002:200):  “Elle consiste à développer une succession, un enchainement de métaphores autour 
d’un meme théme. C’est donc une métaphore développée par plusieurs termes. La métaphore comme la 
comparaison peut, à force d’étre employée ,vieillir. Elle perd  toute fraicheur pour devenir alors un cliché. Mais 

du cliché peut toujours être évité, soit par une légère modification, soit par un emploi Homrisque”. 
Michel . R cité par Bouamara . K (2002:280) “une série de métaphore reliées les unes aux autres par la syntaxe 
elle font partie de la même phrase ou d’une même structure narrative ou descriptive et par le sens: chacune 

exprime un aspect particulier d’un tout, chose ou concept, que représente la premiére métaphore de la série”. 
Bacry . P (1992:80): “La combinaison se trouve inverse de la combinaison de mot métaphorique avec le contexte 
normal, [ c’est-à-dire celle du mot normal avec un contexte métaphorique]. En peut schématiser cette métaphore: 

(terme attendu + champ schématique du terme métaphorique)”. 
  
41 K, Bouamara,  2007, kif,aɣ, sb43 

3-4 Tanmegla gar unamek aseklan(amaẓlay) d unamek anli(unuɣan)  

Buɛmara . K (Amawal n tunuɣin n tesnukyest ) yettwali: “gar unamek 

“amaẓlay” d unamek “unuɣan” tekka gar-asen teɣzi, d acu kan teɣzi-ya tezmer 

ad tili meqqret, tezmer ad tili meẓẓiyet, Slmendad n takti-ya, nezmer ad nebḍu 

tinɣumnayin ɣef kṛad n taggayin(ẓr. Suhamy, sb. 44-45): tid yuɣen amkan deg 

umawal, tid n  usemres yakk d tid n usnulfu neɣ n umeskar”.42 

Ricoeur (sb. 117), itekkan ɣef udlis Les figures du discours n Fontanier, 

yessefhem akken iwata tamsalt-a n tunuɣin, s umata: 

Tunuɣt  

Azalag                            war azalag 

 

  n usemres                                                        n usnulfu 

 

 

    Ilaqen(0)            ilelli(1)                                 iqerben(2)              ibaɛden(3)  

Asefhem n tfelwit: 

- llant snat n taggayin n tunuɣin: izalagen d wer izalagen.  

- deg yizalagen, llan sin yismilen: wid n usemres yakk d wid n usnulfu. 

- deg yizalagen n usemres, llan sin n yismilen: asemres ilaqen (neɣ: adday) 

yakk d usemres ilelli. 

Deg yizalagen n usnulfu, llan sin nyismilen: asnulfu iqerben yakk d usnulfu 

ibeɛden.  

                                                             
42 K, Bouamara, 2007, kif,aɣ, sb32. 

3-5 Izalagen n usemres 

3-5-1 Asemres adday  

Ibder-d Kamel B “Ticki ulac deg tutlayt, awal-nniḍen swayes ara nsemmi i 

tɣawsa: afus n ugelzim; ifer n lkaɣeḍ; aqejjar n ṭṭabla; ajgu n uɛrur; adrar n ufud 

; aɣras n tẓallit; atg.” 

3-5-2 Asemres ilelli  

 Akken daɣen i d yenna: “da, bab n wawal yezmer ad yextir gar uɣanib 

unuɣan (ideg yessemras tunuɣin), d uɣanib war tunuɣin.”43 

 D amedya : deg waydeg ara d-nini taqcict d tazeǧǧigt, nezmer ur d-neggar 

ara tunuɣt, mi ara d-nini: taqcict tecbaḥ, neɣ d tucbiḥt. Amedya-nniḍen: deg 

waydeg ara d-nini zliɣ lɛid (=Sg), neɣ zliɣ ixf (Sp), nezmer ad nini zliɣ ikerri. 

Seg usemres ilelli ihi, amennay dima yettextir gar sin n yiɣunab, maca 

urɛad i d-isnulfa kra. 

3-6 Izalagen n usnulfu 

3-6-1 Asnulfu iqerben 

Am wakken i d-nenna yakan, teɣzi gar unamek “amaẓlay” d wayeḍ tezmer 

ad tili meqqret neɣ wezzilet. Imedyaten da, yessefk ad ten-id-nadi ɣur 

yimeskaren. 

3-6-2 Asnulfu ibaɛden 

Da, teɣzi gar S1 yakk d S2 meqqret nezzah. Tamedyezt tatrat n Lurup, 

xersum imedyazen n “uɣerbaz” aɣfilaw (Les Surréalistes), semrasen aṭas 

tunuɣin-a.  

Amedya: La terre est bleue comme une orange (A. Breton). Am wakken i 

nenwa, ur tezzegzew lqaɛa, wala taččinet. 

                                                             
43 K,  Bouamara,  2007,  kif, aɣ, sb44. 

Am wakken i d-yenna Suhamy (sb. 36) ɣef tunuɣin-a tiɣfilawin, seg tama n 

talɣa ttkanzint ɣer tsemras (comparaisons), maca seg tama n tiktiwin, d 

tinɣumnayin. 

3-7 Tawuri n tenɣumnayt  

Tanɣumnayt d tunuɣt seg tunuɣin n tesnukyest, tesɛa anamek d uffir d 

unuɣan, anamek-is yettbeddil seg tefyirt ɣer tayeḍ seg unamek anaṣli ɣer 

unamek unuɣan, d tin yesɛan azal meqqren deg yal tutlayt s umata, ɣef waya ad 

tt-naf tebḍa ɣef kṛad n twuriwin: tid n tmussni, tid n uxemmem, tid n thuski. 

Tiwuriwin-a n tenɣumnayt d tid yettaǧǧan yal tutlayt ad tesɛu tahuski icebḥen s 

waṭas, akk ssijjhid awal, terna tessemhaz anamek n wawal, d tin id ijebden 

imeɣri ɣer tɣuri, teslallay-d deg-s iḥulfan asmi ara yeɣɣar, ladɣa deg yiḍrisen 

yeqqnen ɣer taɣult n tsekla. 

3-8 Amgired yellan gar tserwest akked tenɣumnayt 

Taserwest d tanɣumnayt  d snat n tunuɣin n tesnukyest yettemcabin nezzah, 

iswi-nsent d azdi n unamek gar umserwas akk d umerwus, lemgirda gar-asent 

nettaf-it-id deg iferdisen n userwes, iferdisen-a asmi ara ilin deg ukkuẓ yid-sen 

(amerwas, aferdis n userwes, amerwus, udem n userwes), dagi tunuɣt tettili-d d 

taserwest, Asmi ara ilin sin kan n yiferdisen-a (amserwas, amerwus, udem n 

userwes) dagi tunuɣt tettili-d d tunuɣt tanɣumnayt ( tunuɣt tagellidt), akken i d-

tenna Tiṭwaḥ Tinhinan deg tezrawt-is dakken yenna-d Bacry . P (1992:57-58-

59-60): “tanɣumnayt ur tesɛi ara ula d yiwen n uferdis n temserwest... Awal 

anɣumnay yettili deg usatal, d win yeswɛan azal d ameqqran deg usbini n 

tenɣumnayt, maca timserwest mačči am tenɣumnayt, tesɛa assaɣ akked wayen 

yellan d asnamkan. Tanɣumnayt n wadda tezmer ad tetbaɛ tanɣumnayt s twuri 

taflallayt iwakken as-tesseḥjeb...”.44 

Yenna-d daɣen (1992:62): “ tilisa ger tenɣumnayt akk d tserwest ur tefriẓ 

ara ,tluɣ, acku tafyirt tesɛa aṭas n yinumak yetteqqen umserwus ɣer umserwas”. 
                                                             
44 Bacry aselkim n uẓeṭṭa ,fr.n.wikipedia. org/wiki/comparaison .(rithorique). 

3-9 Azamul  

Azamul ɣur-s sin n wudmawen: Aszamal d Uszamul. 

Amedya: taqcict-ihin d tazeǧǧigt. 

Win ifehmen tutlayt yeẓra d acu i d anamek n tefyirt-a mi ara ad as-isel. 

Taqcict tettukenna ɣer tzeǧǧigt, ihi taqcict d aszamul taǧeǧǧigt d aszamal. 

Aszamal d uszamul yella wassaɣ gar-asen, yella war ccek, wassaɣ gar 

teqcict d tzeǧǧigt. 

Assaɣ ger uszamal d uszamul yettwafham, maca ur iwulem ara (ur ilaq 

ara), acku awal n teqcict akk d tzeǧǧigt llan deg tutlayt, yerna wa ur yesri wayeḍ 

iwakken ad d-ilin. 

Ttwafhamen, acku neẓra d acu i icerken taqcict d tǧeǧǧigt, tella yiwet n 

tɣara, d taɣara i d-textar tmetti yesemrasen tutlayt-a. 

Taggrayt 

Deg taggara n yixf-a ad d-nini d akken nessaweḍ nefk-d tibadutin yerzan 

(inzan d tesnukyest akk d tserwest), nerna nefk-d awal s telqi ɣef tserwest akk d 

yiferdisen-is. Akken daɣen id d-nufa d tunuɣt yebḍan ɣef watas n yinawen n 

tserwest, akken daɣen id d-nufa tibadutin n tenɣumnayt, wamek id yella 

ussismel gar-asent, d tenmegla d yizalagen n usmres yak d wid n usnulfu, nerna-

d tawuri-s, d lemgirda yellan gar tserwest d tenɣumnayt, d uzamul.  

       

 

 



 

 

 

 

 

Ixef wis kraḍ 

Tasleḍt 

Tazwart 

Deg yixef-a n tesleḍt ad d-nekkes inzan yeqqnen ɣer “tunuɣt n tserwest”, 

syin akkin ad neɛreḍ ad ten-nessismel ɣer “tserwest taḥerfit” akk d “tserwest 

timsegzit”. Akken daɣen ara d-nekkes “tunuɣ n tenɣumnayt”, wa ad t-nessismel 

ɣer “tenɣumnayt n tihewt” akk d “tunɣumnayt n tibawt”. S tarrayt n “umawal n 

tunuɣin n tesnukyest” n K. Buɛmara, 2007, akken ara neg asismel i wammud-a 

yinzan ilmend n tseddast, ad d-nefk kra n yimedyaten ɣef tesleḍt taseddasant.  

Yal tunuɣt ad tesɛu iferdisen-a: 

- Tawsit. 

-Tagnit n tmenna. 

- Taɣara. 

- Taɣessa. 

- Azamul. 

- Taseddast. 

     Yal tunuɣt ad tesɛu awennit n usegzi. 

1- Inzan 

        1-1 Taserwest    

 Ay argaz ay ameɣbun, Ikessen deg lexla am userdun: d taserwest 

timsegzit, d tanisemt. 

Tagnit n tmenna: wagi qqaren-tt tlawin gar-asent meḥsub, argaz ur iẓer ara 

ayen  iḍerrun deg uxxam. 

Amedya: Ɣef lemtel n yiwen urgaz d aneɛmar, yessassay-d, ma d tameṭṭut-is d 

timexlit: netta ad yessekcam, nettat tessufuɣ netta ur yeẓri ara lexdayem n 

tmeṭṭut-is, yumen-itt, ma d medden i d-yerran s lexbar ad as-innin: ay argaz ay 

ameɣbun, ikessen di lexla am userdun! 

Yiwen n urgaz yekker-d ssbaḥ iruḥ ɣer lexla, yexdem cceɣl-is, tameṭṭut-is, kra 

yekka wass, truḥ ɣur-s zyara; tameddit yufa-tt-id deg uxxam tettnawal imensi: 

kra ur yelli kra ur yeḍri, ad as-innin: ay argaz, ay ameɣbun, ikessen di lexla am 

serdun! 

Taɣara: d asarwes gar wayen yellan d amadwan (argaz) i yellan d amdan, d 

umadwan-nniḍen (userdun) i yellan d aɣersiw. 

Taɣessa: amserwas (argaz), aferdis n userwes(am), amerwus(aserdun), udem n 

userwes (ikessen). Inzi-a yesɛa sin n yisumer. 

Azamul: win ur neẓri d acu i iḍerrun deg uxxam-is. 

Tamawt: deg yinzi-a taserwest d tin ibanen, acku yella deg-s uferdis n userwes 

“am” d aferdis yettwasexdamen s waṭas deg tserwest. 

 Axxam ur nesɛi tamɣart, am wurti ur nesɛi tadekkart: d taserwest 

timsegzit d tanisemt. 

Tagnit n tmenna: Urti ur nesɛi tadekkart ur d-yettak ara lexrif lɛali, yernu ur 

tettarew ara aṭas; ɣas yurew aṭas ṭṭarent d aqercuc. Axxam ur nesɛi tamɣart 

daɣen ur yelhi, ulac deg-s leḥkum, ulac tamɣart yettegen leqrar. 

Amedya:Yiwen n uxxam, ala tinuḍin i yellan deg-s, ulac tamɣart temmut zik mi 

tella, snen akk medden axxam-nni ulac deg-s ccwal ayen ɣer tedliḍ s axxam-nni 

yella. 

Taɣara: d aserwes gar wayen yellan d amadwan (axxam) i yellan d amkan, d 

wayen yellan d amadwan ( urti), i yellan d amkan-niḍen. 

Taɣessa: amserwas (axxam), aferdis n userwes(am), amerwus(urti), udem n 

userwes (tamɣart, tadkart). Inzi-a yesɛa sin n yisumer.   

Azamul: axxam i deg tella  temɣart yezga ibed ur iɣelli ara. 

 Lefhama am trika, qlil iwumi i tt-yefka: d taserwest d timsegzit d 

tanisemt. 

Tagnit n tmenna: qqaren-tt i win meqqren di leɛmar ixus di lefhama. 

Amedya: Yiwen n uergaz yettɣimi ala gar tlawin, assen mi ara yekker umnuɣ 

gar-asent, ad t-id-afeḍ ula d netta yettnaɣ, ad as-innin: lefhama am trika, qlil 

iwumi i tt-yefka!  

Taɣara: d aserwes gar wayen yellan d akmam(lefhama), d tamusni d ayen ur 

nezmir ara ad nmas, d wayen yellan d amadwan(trika) d ayen yellan d taɣawsa. 

Taɣessa: amerwas(lefhama), aferdis n userwes(am), amerwus(trika), udem n u 

userwes(qlil i wumi i tt-yefka), Inzi-a yesɛa sin n yisumer. 

Azamul: lefhama d agerruj mačči d menwala i tt-iseɛɛun. 

 Aqcic am ucwari, ma ur t-teddiẓeḍ ur d-iberren ara: d taserwest d 

timsegzit d tanisemt. 

Tagnit n tmenna: Yiwen n urgaz yettrebbi arraw-is, yettak-asen aḍriḥ, yekkat-

iten mi ara ad d-ssisen tiyita... imaren yemma-tsen ur tefriḥ ara ad as-tini: bezzaf 

tḥerseḍ arrac-agi! Win ad as-yini: ayih: aqcic am ucwari, ma ur t-teddiẓeḍ ur d- 

iberren ara. 

Taɣara: d aserwes gar wayen yellan d amadwan(aqcic) i yellan d amdan d 

wayen yellan d amadwan(acwari) taɣawsa. 

Taɣessa: amerwas(aqcic), aferdis n userwes(am), amerwus(acwari) udem n 

userwus(teddiẓ-ḍ), Inzi-a yesɛa sin n yisumer. 

Azamul: aqcic ilaq ad yetturebbi deg temẓi-s. 

Tamawt: deg yinzi-a taserwest temmed deg usumer amezwaru, ma d asumer 

wis sin yessegzay-d ayen yellan deg usumer amezwaru.  

 Zzhu n ddunit am waman n udfel: d taserwest timsegzit d tanisemt. 

Tagnit n tmenna: Mi ara yefsi udfel, yiwet n teswiɛt iruḥ, ur banen sani ruḥen 

waman-is. Akka zhu n ddunit, ur yettdum ara, ad iɛeddi am targit. 

Amedya: ɣef lemtel, yiwet n tmeṭṭut la d-tḥekku ak tilufa-s, tenna-d 

 nekkini seg wasmi i d-kkreɣ, ala lḥif atan akk medden rebḥen ufan-t, ur 

ttḥebbiren i wacemma,  wamma nekk ččan-iyi yiɣeblan: ad as-nini yecqa-kem: 

ur tecqiḍ ara di rrebḥ d lferḥ n ddunit! Niɣ teẓriḍ, Zhu n ddunit, am waman n 

udfel! 

Yiwen n urgaz d amerkanti, yesɛa anect yesɛa baylek: ur ixeddem ur yettneẓma i 

wacemma: kullec yesɛa-t. Yiwen n wass teqleb fell-as, yuɣal d igellil. 

 Ad as-innin medden: Zhu n ddunit , am waman n udfel! 

Taɣara: d aserwes gar wayen yellan d akmam(zhu), d wayen yellan d 

amadwan(aman). 

Taɣessa: amserwas(zhu),aferdis n userwes(am), amerwus(aman), udem n 

userwus(ddunit, adfel). Inzi-a yesɛa yiwen n usumer. 

Azamul: zhu n ddunit ur yettdum ara, ddunit d lfani. 

Tamawt: taserwest deg yinzi-agi d tin yellan tummidt . 

 Taqcict yelhan am leḥrir deg tsegnit: d taserwest timsegzit d tanisemt. 

Tagnit n tmenna: Neqqar-itt aṭas mi ara ncekker taqcict yettɣen awal, neɣ mi 

ara nendeṛ taqcict. 

Amedya: ɣef lemtel mi ara nwali taqcict la yettaɣen awal, ixedmen ccɣel lɛali, 

ur nettextiri ara ccɣel, sani i tt-terriḍ ɣer din, ad as-nini: Taqcict yelhan am leḥrir 

di tsegnit. 

Daɣen, yiwet n teqcict ad teddu d tislit: ma yella win yebɣan ad tt-iweṣṣi,  ad as-

yini: a yelli, taqcict yelhan am leḥrir di tsegnit. 

Taɣara: d aserwes gar wayen yellan d amadwan(taqcict), ɣer wayen yellan d 

amadwan (leḥrir).  

Taɣessa: amerwas (taqcict), aferdis n userwes (am), amerwus (leḥrir), udem n 

umerwus(yelhan). inzi-a yesɛa yiwen n usumer. 

Azamul: tin yeksen lḥif terna leḥdaqa yezga ccan-is ɛlay. 

Tamawt: taserwest deg yinzi-agi d tin yellan temmed, taqcict ma tella telha 

amzun d leḥrir deg tsegnit . 

Awennit n usegzi : 

    nufa-d ṣḍis n tserwestin timsegziyin. 

          -Taserwest timsegzit tanisemt (05). 

          -Taserwest timsegzit tarbibant ( / ). 

          -Taserwest timsegzit tamyagant (01). 

          -Taserwest taḥerfit tanisemt ( / ). 

          -Taserwest taḥerfit tarbibant ( / ). 

          -Taserwest taḥerfit tamyagant ( / ). 

1-2 Tanɣumnayt 

 Amennuɣ n yizem yiwen n wass, amennuɣ n uydi kul ass. D 

tanɣumnayt n tihewt. 

Tagnit n tmenna: Bnadem lɛali mi ara yennaɣ d walbaɛḍ,  yiwen wass kan; 

syin akin ur ttnaɣen ur tturaren: mebɛid ... Ma d bnadem  n diri, mi yennuɣ d 

walbaɛḍ, ccɣel-is d win kan ad t-yekkat s ṛṛkuz, ad as-d-yeṭṭef ḥaca sseba s 

wayes ara kemmlen amennuɣ n yizem yiwen n wass, amennuɣ n uydi kul ass. 

Taɣara: aserwes ger wayen yellan d amadwan(izem), i yellan d aɣarsiw, d 

wayen yellan d amadwa- nniḍen(aydi), i yellan d aɣarsiw.  

Taɣessa: llan sin n yiferdisen amserwas(izem), amerwus(aydi), udem n 

userwes(amennuɣ), inzi-a yesɛa sin n yisumer. 

Azmul: lemgirda gar win iḥedqen d win iqebḥen. 

 Axxam-is ur as-yezmir, ljameɛ yeṭṭef-as amezzir. D tanɣumnayt n 

tibawt. 

Tagnit n tmenna: Neqqar-it i win ixeddmen cɣel n medden, yettaǧǧa win          

ines.   

Amedya:Yiwet n teqcict tettaɣ awal i tjiratin-is,  tqeddec-asent,  ma d yemma-s 

limer ad d-as-tini xedm-iyi-d lḥaja, ad tagi ad as-nini axxam-is ur d as-yezmir, 

ljameɛ yeṭṭef-as amezzir. 

Yiwen urgaz yenna-yas-d wayeḍ ɛiwen-iyi ass-agi deg wuẓẓu n tmeɣrusin; ad 

yeddu, ma deg wagla-s leɛmer yeẓẓi tameɣrust. ad as-nini: Axxam-is ur d as-

yezmir,Ljameɛ yeṭṭef-as amezzir. 

Taɣara: d aserwes ger wayen yella-n d amadwan (tezmert), d wyen yellan d 

amadwan(amdan). 



45 

 

Taɣessa: yella yiwen n uferdis amerwas (ur d as-yezmir) amerwus ulac-it d uffir 

ma n muqel ɣer wayen yellan deg yinzi, ad d-naf d akken yesserwes amdan ɣer 

tezmert, inzi-a yesɛa sin n yisumer. 

Azamul: d amdan yettaǧǧan lecɣal-is, ixeddem lecɣal n wiyaḍ. 

 Win iten-yesɛan yerwa amdegger, win ur ten-yesɛin yugad nger. D 

tanɣumnayt tibawt. 

Tagnit n tmenna: Ad ad t-nini i tin yesɛan arrac n diri, ad d-yiḥninen fell-asen 

tilufa,  maḥsub krant, ur as-ixdem ara lxir, neɣ  i tin ur nesɛi ara arrac, ad d-

tḥekku ad d-tinni: nekk ur sɛiɣ ara arrac, d tiqcicin. ad as t-iniḍ: ur tecqiḍ ara !.. 

ur twalaḍ ara derya n tura? win ten yesɛan yerwa amdegger, win ur ten-yesɛi 

yuggad nger. 

Taɣara: d aserwes gar wayen yellan d akmam (sɛaya), d wayen yellan d 

amadwan(dderya). 

Taɣessa: yella yiwen n uferdis amerwas(d sɛaya), amerwus ulac-it lqeṣd-is d 

dderya, udem n userwes(amdegger,nger), inzi-a yesɛa sin n yisumer. 

Azamul: win yesɛan dderya yerwa leɛtab, win ur ten-sɛi yuggad taggara. 

 D Bu meyya i as-yeqqaren, abbuh a mitin. D tanɣumnayt n tihewt. 

Tagnit n tmenna: wid-ak yesɛan ur steqniɛen ara limer ufin , ad sɛun akter. ɣef 

lemtel-a argaz amerkanti yettcuḥḥu aṭas, awi-d kan win ara as-yefken, netta ur 

yettakk i ḥedd,  medden ad as-inin: bu mmya ad as-yeqqaren abbuh a mitin. 

Amedya: Tamṭṭut tesɛa aṭas n tqnedyar: tettceḥḥu-asent: ad as-tinni i teǧǧaret-is  

rḍel-iyi taqendurt ad tt-lseɣ ɣer tmeɣra. ad as-tini: d bu mmya i as-yeqqaren, 

abbuh a mitin. 

Yiwen uqcic ad as yaɣ bab-as taqendurt, aserwal, tacacit i lɛid, kra n wussan kan 

ad as yini aɣ-iyi-d ssebbaḍ, tasedrit... ad as-yini: zik-nni ur tesɛid  acemma, ur 

as-tuɣed ara: tura mi tesɛid, tebɣid akter ad as yinni: d bu mmya ad as-yeqqaren, 

abbuh a mitin. 

Taɣara: d aserwes ger wayen yellan d amadwan (meyya), d wayen yellan d 

amadwan-nnḍen(mitin). 

Taɣessa: llan sin n yiferdisen amserwas (meyya), amerwus (mitin), udem  

userwes(yeqqaren), inzi-a yesɛa sin n yisumer. 

Azamul: d amdan ur nesɛi leqniɛa deg wul-is. 

 Anda i ḍemɛeɣ ad d-ččeɣ tixsi, i nsiɣ mebla imensi. D tanɣumnayt n 

tihewt. 

Tagnit n tmenna: Yiwet n tmeṭṭut tefka i snat n tlawin sin yeɛlawen ad ten-id 

zḍent  s lijara, yiwet tewzen-as-t ma d tayeḍ tumen-itt  ur as-tewzin ara, asmi i d-

ksen, d aɛlawen n tin akken tumen i tufa d afessas, d amecṭuḥ, ulac deg-s aṭas n 

taḍuṭ: ad as-tini: anda bniɣ tafat i bniɣ tafat i yuffiɣ lehwa tekkat. 

Amedya: Yiwet n tmeṭṭut tezweǧ i warraw-is: yiwet seg teslatin-is ttcekkiren-tt 

akk medden: ɣef wudem n wallen telha  ma d tayeḍ, ur tt-yettcekkir ḥedd nettat 

ad d-tɣil d tinna akken ttcekkiren medden i yelhan: tuggad ad d-yil tayeḍ ur d as-

txeddem ara lxir, mi id d-ddant d tislatin, tufa tin ur ttcekkiren ara axir, wama 

tayeḍ tuɣal-as d taktunya .ad as-tini: anda bniɣ tafat id d-ufiɣ lehwa tekkat! neɣ: 

anida bniɣ tixsi i nsiɣ mebla imensi! 

Taɣara: d aserwes ger wayen yellan d amadwan(ččeɣ), d amadwan-

nniḍen(imensi). 

Taɣessa: llan sin n yiferdisen amserwas( tixsi ), amerwus ( imensi ), udem n 

userwes(ečč-ɣ), inzi-a yesɛa sin n yisumer. 

Azamul: ṭṭmaɛ yessefsad ṭṭbaɛ. 

 Bu yiles, medden akk ines. D tanɣumnayt n tibawt. 

Tagnit n tmenna: Meḥsub, win yessnen ad yehder, yeqqaren lehdur lɛali, 

yessnen ad yesqizzeb i medden, yezmer ad yesɛeddi iman-is s yiles-is i d mkul 

cci. ad ad as-nini bu yiles medden akk -ines. 

Neqqar-it daɣen i win iḥemmlen akk medden s yiles-is, deg wul-is ur neẓri d acu 

i yellan. 

Amedya: Taqcict teqqar anɛam, sbaḥ lxir,lɛeslama,teḥdeq daya: dɣa ḥemmlen-tt 

akk medden: ad as-nini bu yiles, medden akk ines. 

Ɣef lemtel-a daɣen snat n tlawin d tinuḍin, nnuɣent: armi i ḥkant i temɣart akk 

amek i nnuɣent: yiwet ad ḥekku ayen akk i as-tenna i tnuṭ-is, ma d tayeḍ, mi truḥ 

ad tentaq ad tid-zwir s wawal ur as-teǧǧi ara xlaṣ ad d-hder seg wakken i d-as-

terkeḍ awal, nettat teqqar-d ama d ssaḥ ama d lekdeb yeqɛed wawal-is: ad as-

tiniḍ ḍesseḥ arkel dɣa terra yak ṭṭlam ɣef tayeḍ, ad as-nini bu yiles medden akk 

ines! 

Taɣara: d aserwes ger wayen yellan d amadwan (iles) d aḥric deg tfekka n 

umdan, d wayen yellan d amadawan-nniḍen(amdan). 

Taɣessa: yella yiwen n uferdis amserwas (bu yiles), amerwus ulac-it lqeṣd-is d 

amdan, udem n userwes(bu yiles), inzi-a yesɛa sin n yisumer. 

Azamul: iles aẓidan iteṭṭeḍ tasedda. 

 Lxir d uzzal, ccer d uffal: d tanɣumnayt n tihewt. 

Tagnit n tmenna: win i yebɣan ad d-yexdem ccer yeshel fell-as, yiwet n teswiɛt 

kan ad t-yexdem fessus am wuffal, win yebɣan ad yexdem lxir, ẓẓay am uzzal 

yewɛer fell-as. 

Amedya: ad t-nini i tmeṭṭut ara ad d-yini-n ɛyiɣ di lxedma n lxir, Rebbi la 

yesserbaḥ ḥaca imcumen ! ad as-ninni, yella deg awal: lxir d wuzzal, ccer d uffal 

!  

daɣen snat n tlawin la hedrent: yiwet ad as-tinni: ddunit-agi ideg i nella akka 

yugar la xedmen ccer la xedmen lxir! Tayeḍ ad as-tini niɣ yella deg awal lxir d 

uzzal ccer d uffal! 

Taɣara: d aserwes ger wayen yellan d akmam(lxir,ccer), d wayen yellan d 

amadwan (uzal,uffal). 

Taɣessa:Llan sin n yiferdisen  Amserwas (lxir), amerwus (uzzal), amserwas 

(ccer), amerwus (uffal), inzi-a yesɛa sin n yisumer. 

Azamul: iwakken ad texedmeḍ lxir yuwɛar, meɛna axeddim n ccer yeshel. 

Tamawt: nufa-d d akken inzi-a d win yesɛan snat n tenɣumnayin. 

 Win yeṭṭsen di trakna, yeqqar-as ccetwa teḥma. D tanɣumnayt n 

tihewt. 

Tagnit n tmenna: win ur njerreb ara lḥaja i iweɛren yeqqar-as teshel, di ccetwa 

win yesɛan lebsa d yiceṭṭiḍen ur yuki ara aṭas n usemmiḍ am win ur nesɛi ara. 

Amedya: snat n tlawin dduklent ɣer tala ssbeḥ : tenna-yas yiwet: aseggas-a, ur 

teqsiḥ ara ccetwa aṭas: tayeḍ terra-yas: win yeṭṭsen deg trakna yenna-yas ccetwa 

teḥma! Imi telsiḍ akken yelha! Wama limer ur telsiḍ ara, ad teẓreḍ ma teqseḥ 

neɣ ala!  

Taɣara : d aserwes ger wayen yellan d amadwan(tarakna), i yellan d amkan, d 

wayen yellan d amadwan-nniḍen(ccetwa), d ayen yellan d tilawt.  

Taɣessa: llan sin n yiferdisen amserwas( tarakna), amerwus( ccetwa), udem n 

userwes(yeṭṭsen), inzi-a yesɛa sin n yisumer. 

Azamul: win umi tefka ddunit, yenwa medden akk am netta. 

 Taqcict mm tɣaltin, ur tetteg tixxamin. D tanɣumnayt n tihewt. 

Tagnit n tmenna: neqqar-it i teqcict yettcalin, maḥsub i tefɣen atas ɣer lǧiran, 

dɣa ur n teg ara ddunit deg uxxam-is . 

Amedya: ɣef lemtel-a yiwet n tmeṭṭut tenna-s i tayeḍ: a leflanta ,bɣiɣ ad d aɣeɣ 

yelli-s n leflani imi uqbel bɣiɣ  ad kem-ciwreɣ ma telḥa, meɛna tamṭṭut teẓra 

taqcict-nni d mi icilan. Tenna-s: ma tuɣed d rray-iw , ur uqqint ara tlawin, tagi 

zriɣ-tt, win i ɣur tkecmed di lǧiran-nsen, ad tt-in-tafeḍ. Taqcict mm tɣaltin ur 

tetteg tixxamin! 

Taɣara: d aserwes ger wayen yellan d amadwan (taqcict), d ayen yellan d 

amdan, d wayen yellan d amadwan-nniḍen (tixxamin), d ayen yellan d amkan. 

Taɣessa: llan sin n yiferdisen amserwas (taqcict), amerwus (tixxamin), udem n 

userwes (tetteg), inzi-a yesɛa sin n yisumer. 

Azamul: taqcict ur nesɛi aḥekim, ur yettali uxxam-is. 

 Lɛib ma yezwar s imi, lxir ma yegra i wumi. D tanɣumnayt n tihewt.  

Tagnit n tmenna: win ara ixdmen  ccer i bunadem neɣ yenna-s awal ara t-

iḍuren, xas ixdem-as syin-akin lxir: ur yesɛi ara. 

Amedya: ɣef lemtel-a, snat n teḥbibin yiwen wass msefham-ent cwit: dɣa yiwet 

tluqeb tayeḍ s lxir i as-texdem zik; s deffir-s tehder fell-as lɛib tina-nniḍen tesla 

akk ayen tehder fell-as mi sent-ksen wurfan, tin akken i hedren ɣef tayeḍ ad 

terreẓ ɣur-s ad as-texdem lxir; meɛna tayeḍ ad as-tinni: ccer ma yezwar  s imi, 

lxir ma yegra-id wumi! 

Taɣara: d aserwes ger wayen yellan d akmam (lɛib), d wayen yellan d akmam-

nniḍen (lxir).  

Taɣessa: llan sin n yiferdisen amerwas (lɛib), amerwus (lxir), udem n userwes 

(imi), inzi-a yesɛa sin n yisumer. 

Azamul: yir awal yeqqaz irennu. 

 Kra xedmeɣ d lxir, yuɣal-iyi d ixmir. D tanɣumnayt n tihewt. 

Tagnit n tmenna: meḥsub win ara ixedmen lxir i wayeḍ, yečča-yas-t neɣ yerra-

yas ccer ad as-yini : kra xedmeɣ n lxir... . 

Amedya: yiwet n tmeṭṭut tesɛa tarbibt, d nettat i tt-id yessekren, tḥesb-itt am 

yelli-s, asmi meqqret tettaker-itt: ala ayen ur tewɛi! ad as-tini: kra xedmeɣ n lxir 

yuɣal-iyi d ixmir. 

Taɣara: d aserwes n wayen yellan d akmam (lxir), akk d wayen yellan d 

akmam-nniḍen (ixmir). 

Taɣessa: llan sin n yiferdisen amserwas (lxir), amerwus (ixmir), udem n 

userwes (yuɣal-iyi), inzi-a yesɛa sin n yisumer. 

Azamul: d azamul ɣef yemdanen itettun lxir n wiyaḍ.  

 Win ur nelli d uccen, ad t-ččen wuccanen. D tanɣumnayt n tibawt. 

Tagnit n tmenna: meḥsub win ur neḥric ara ad t-kelxen medden. 

Ad as-nini: win ur nelli ara d uccen ad t-ččen wuccanen: limer ur teḥric ara  yili 

tkelleḥ-itt. 

Amedya: ɣef lemtel-a taqcict tettaǧǧa-tt yemma-s s axxam, tameṭṭut n ɛemmi-s 

teqqar-as: efk-iyi aya neɣ aya, yemma-m truḥ ɣer lexla, ur kem teẓri ara: am 

fkaɣ ayen yelhan xir n wagi? taqcict-nni, ma ur teḥric ara, ad as-taɣ awal, ma 

teḥrec, ad as-tini, ala: inas i yemma ad am-tefk... . 

Ad as-nini: win ur nelli ara d uccen ad t-ččen wuccanen: limer ur teḥric ara: yili 

tkelleḥ-itt. 

snat n tǧiratin yiwet teḥrec mačči cwiṭ: testeɛmil tḥemmel taǧart-nni ines: tayeḍ 

tettɣil d ssaḥ ayen tessuter deg-s ad as-t-id-tefk: ma tenna-yas ɛiwen-iyi di lḥaja, 

ad teǧǧ cceɣl-is, ad tt-tɛiwen. ma d nettat d lmuḥal ad as-taɣ lebɣi, dɣa mi tuki 

yides,  d as-tini:segmi qqaren medden : win ur nelli ara d uccen... . 

Taɣara: d aserwes gar wayen yellan d amadwan (uccen), akk d wayen yellan d 

amadwan-nniḍen (amdan). 

Taɣessa: yella yiwen n uferdis amserwas (uccen), amerwus ulac-it leqsed-is d 

amdan, udem n userwes( ad t-ččen) inzi-a yesɛa sin n yisumer. 

Azamul: amdan ur neḥric ara yewwi-t wasif. 

 inebgi n yiwen wass d afessas,wis yumayen d amessas,wis telteyyam 

ddem azduz ṛeẓ-it fell-as: d tanɣumnayt n tihewt. 

Tagnit n tmenna: meḥsub mi ara iruḥ waḥbib ɣer wayeḍ, abrib amezwaru ad 

yesṭarḥib-yes, abrid-nniḍen cwiya kan, seg-s akin ad yeɛyu deg-s, ur t-yettkabar 

ara. 

Amedya: yiwen n urgaz yesɛa aḥbib d aberrani: mi i d-isewweq akka akka ad 

yes ɣur-s. Ussan imezwura, ferḥen yes-s, kubren-t seg-s akin, ɛyan deg-s, nnan-

as: inebgi n yiwen wass... . 

ur tettkebbiren ara  akken ad as-yettixer ! ula d at uxxam inebgi-nni ad as-inin: 

ur tett ara kul ass ɣur-sen: inebgi n yiwen wass... . 

yiwet n tmeṭṭut d tigellilt, ttaggadeɣ deg-s Rebbi ama s ureṭṭal ama s tikci. dɣa 

tin tuɣ tanumi: ayen itt-ixussen ad d-tazzel ɣur-i,  yiwen n wass, mi ɛyiɣ deg-s, 

ad as-iniɣ a wetma, inebgi n yiwen wass... . 

neɣ tikwal d nettat s yiman-is, ma d tin yessnen d acu i d-yewwi lḥal, ara yid-

yini n: a wetma, am ibarek Rebbi, meɛna mačči kul-ass ad t-tettagadeḍ deg-i 

Rebbi: inebgi n yiwen wass... . 

Taɣara: d aserwes gar wayen yellan d amadwan(inebgi),  Akk d wayen yellan d 

akmam (afessas). 



52 

 

Taɣessa: llan sin n yiferdisen amserwas (inebgi), umerwus (afessas), udem n 

userwes (yiwen wass) amerwas ( wis yumayen), amerwus (d amessas), inzi-a 

yesɛa kṛad n yisumer. 

Azamul: lketra n leɛfes tesseɣḍal lqima n bab-is, cwiṭ kan i yettimliḥen. 

Tamawt: deg yinzi-a nufa-d d akken yesɛa akter n yiwet n tenɣumnayt, ihi inzi 

yezmer ad yesɛu snat neɣ akter n tenɣumnayin. 

 win yesɛan irden, reṭṭlen-as awren. d tanɣumnayt n tihewt. 

Tagnit n tmenna: meḥsub reṭṭlen medden i yigad ẓran yella wansa ara asen-d-

rren. 

Amedya: ɣef lemtel-a yiwen n urgaz yesɛa tiferkiwin ma d idrimen ur yesɛi ara: 

ma yeḥwaǧǧ idrimen, win iɣur i ruḥ deg taddart ad as-d-yerḍel ayen yebɣa, 

axaṭer ẓrant: ma ulac, ad d-men tiferkiwin-is neɣ ad yezzenz ad ten-ixelleṣ . 

wama argaz ur nesɛi ara tiferkiwin, ur as-iṛeṭṭel ḥedd si tegnit ɣer tayeḍ: 

ttaggaden ula ansi ara ten-ixelleṣ.  

Dɣa mi ara hedren medden ɣef sin-agi ad as-inin: win yesɛan irden ṛeṭṭlen-as 

awren. 

Taɣara: d aserwes gar wayen yellan d amadwan(irḍen), i yellan d taɣawsa, akk 

d umadwan-nniḍen(awren),  i yellan d taɣawsa. 

Taɣessa: llan sin yiferdisen, amrwas(irden), amerwus (awren), udem n userwes 

(reṭṭlen-as) inzi-a yesɛa sin n yisumer. 

Azamul: win yesɛan ur tettagaden ara medden iw rreṭṭal. 

 aḥbib d aḥbib, mi tEkmer, mačči di tizi n liser: tanɣumnayt d tibawt. 

Tagennit n tmenna: Ma llan sin, d iḥbiben, mačči ḥaca mi rebḥen ara 

myeḥmalen: ad myeḥmalen ula ma xeṣren, ad  mḥamin. 

Amedya: ɣef  lemtel snat tlawin ttiḥbibin aṭas . ma tella tin yeslan kra ɣef tayeḍ 

ad as-tini, tin yesɛan kra tayeḍ ur tesɛi ara, ad as-tefk i tayeḍ, lexṣaṣ ur xuṣṣent 

deg wacemma i snat yiwen n wass yiwet deg-sent tuɣal tenṭeṛ: tayeḍ, ula imaren 

ayen tesɛa ur tettajja ara. ad as-inin wat uxxam: nettat ur am-d-tettak acemma  

kemm ayen yelhan ad as-tefkeḍ ! Nettat ad as-tini: aḥbib d aḥbib mi tekmer, 

mačči di tizi n liser. 

sin yirgazen d iḥbiben am rruḥ, yiwen n wass yiwen yekcem ɣer lḥebs. wayeḍ 

yettaweḍ ɣur-s, yeṭṭef-as bugaṭu, yebded ɣer lwacul-is: ad as-nini aḥbib d 

aḥbib... . 

Taɣara: d aserwes gar wayen yellan d amadwan (aḥbib), d wayen yellan d 

amadwan (aḥbib). 

Taɣessa: yella yiwen n uferdis, amserwas (aḥbib), amerwus ulac-it iqsedded (d 

tizi n ḍḍiq), udem n userwes( tkemer),  inzi-a yesɛa kṛad n yisumer. 

Azamul: yebɣa ad yini d akken leḥbab di tegnit n ḍḍiq. 

 Ma iḥemmel-ik ur k-yettawi ɣer Mekka, ma ikerh-ik ur k-yeqqaz 

aẓekka. Tanɣumnayt d tihewt. 

Tagnit n tmenna: neqqar-it  i win ara yesɛun aḥbib yezzuxu yes-s, neɣ win ara 

igen aɣbel iy iman-is imi tyekrah walbaɛḍ. 

Amedya: ɣef lemtel yiwet n tmeṭṭut tesɛa taḥbibt. lehdur-is ala fell-as. kra yekka 

wass ad teqqar: nek d leflan tegga nemyeḥmal, texdem-iyi akka n lxir, texdem-

iyi akka... ad as-nini: ma tḥemmel-ikem ur kem tettbib ɣer Mekka, ma tkerh-

ikem ur am teqqaz aẓekka! 

daɣen tayeḍ ad d-ttruɣen neɣ ad d-nini: leflan tegga  tkerh-iyi ur iban ara acimi: 

limer tettaf ur i teskad ur i tettwali: ad as-nini : ma tḥemmel-ikem... . 

Taɣara: d aserwes gar wayen yellan d akmam (iḥemmel-ik),  akk d ukmam-

nniḍen(ikerh-ik). 

Taɣessa: llan sin n yiferdisen, amserwas (iḥemmel-ik), amerwus (ikerh-ik) 

udem n userwes (ibibi),  udem n userwes (mekka, aẓekka),  inzi-a yesɛa sin n 

yisumer . 

Azamul: yebɣa ad yini d akken ig traziqqen d rebbi.  

 Adrim ur teḥbis texriṭ ur tettɛuddu d ras lmal, zzit ur tseṭṭa ur d as-

theggi aqellal, tameṭṭut ur neswi dderya ur tid-ḥesseb d aɛeggal. D 

tanɣumnayt n tihewt . 

Tagnit n tmenna: ur bennu, ur ssaram, ur ḥettseb lḥaja, ḥaca ma iban. 

Amedya: yiwen wergaz di ccetwa yenna: aseggas-a, idrimen iyes ara zenzaɣ 

ḥeb lemluk aten-aɣeɣ d lmal. 

ad as-nini: idrimen ur teḥbis texriṭ... zzit ur d-neɣli... tameṭṭut ur nesɛi dderya... 

imer ahat ur tettarew ara! 

yiwet n tmeṭṭut iketb-as-d mmi-s tabratt yenna-yas: ur tɛeṭṭileɣ ara am d-ceggɛeɣ 

idrimen. dɣa ara tessaram, treṭṭel-d ɣur medden. ad as-nini idrimen ur teḥbis 

texriṭ... zzit... tameṭṭut... i limer ad yendem ur am d-yeččeggiɛ ara, anɛi ara 

txelseḍ imṭulba ?  

Taɣara: d aserwes gar wayen yellan d amadwan (adrim,zzit), (tameṭṭut), akk d 

umadwan  (rras lmal,aqellal), (aɛeggal). 

Taɣessa: tesɛa sin n yiferdisen imserwasen (adrim, zzit,tameṭṭut),  imerwusen 

(ras lmal, aqellal, aɛeggal), udem n userwes (ur teḥbis,ur tseṭṭa,ur neswi), inzi-a 

yesɛa kṛad n yisumer. 

Azamul: d azamul n win yettarran iman-is yiweḍ lebɣi-s deg tilawt ur yiwiḍ ara. 

Tamawt: inzi-a yesɛa kṛad n tenɣumnayin. 

 Win yesɛan yemma-s tedder, ula d ljennet att-yezger. D tanɣumnayt n 

tihewt. 

Tagnit n tmenna: win yesɛan yemma-s yesɛa kul-ci, yerbeḥ, yufa-t: ɣas yesɛa 

tilufa, yesɛa yemma-s ara tent-id- yemḥmi. 

Amedya: ɣef lemtel yiwet n teqcict la aɣ-d-ḥekku yuɣ-itt lhem deg uxxam-is: 

as-nini: aɛni ur tesɛiḍ ara imawlan? Ad d-nini: ala, sɛiɣ baba sɛiɣ yemma, as-

nini: ihi, a yelli, win yesɛan yemma-s tedder, ula d ljennet at yezger: ur tettɣaḍ 

ara. 

snat n tlawin la temesteqsayent: as-tini yiwet i tayeḍ: ur teẓriḍ ara leflantegga 

tehlek: hat-itt akken yebɣa rebbi! tin as-tini: iyewɛer limer ttagujilt: wamma 

nettat! win yesɛan yemma-s tedder, ula d ljennet at yezger! 

Taɣara: d aserwes gar wayen yellan d amadwan (yemma-s), d wayen yellan d 

amadwan  (ljennet). 

Taɣessa: llan sin n yiferdisen amserwes (yemma-s), amerwas  (ljennet), udem n 

userwes (tedder), inzi-a yesɛa sin n yisumer. 

Azamul: tayemmat d tasedda yettḥaraben ɣef warraw-is. 

 Sexdem-itent ad ten-yečč wakal, ǧǧiten-t ad tent-yečč wakal. 
 D tanɣumnayt n tibawt. 

Tagnit n tmenna: at nini iwin yettḥadaren iman-is, yettaggad ma yexdem ad 

yeḍɛef. 

Amedya:yiwet n tmeṭṭut tettlummu teqqar: yenɣayi ccɣel ! deg wasmi id d-kreɣ, 

ur qqimeɣ! Mi ḍelqeɣ i yiwen ccɣel, ad d-refdaɣ wayeḍ: attan la ttwaliɣ kra n 

tlawin la tḥadarent iman-nsent d ayen kan: ḥaca ccɣel fessusen; ula d akken 

bessif kan. daɣ netta nutenti antan as tiniḍ tura id kkrent ɣur ddunit. wama 

nkunti nfuk uqbel lawan as nini :awah! Anef-asent ! sexdem-iten a ten yečč 

wakal, jjiten a ten-yečč wakal! M-ttif meqqar a nestenfeɛ yes-ent! 

Taɣessa: yella yiwen n uferdis amserwas (ulac-it lqesḍ-is d tameṭṭut), amerwus 

(akal), udem n userwes (atent-yečč), inzi-a yesɛa sin n yisumer. 

Azamul: d azamul n win yettaggaden ad truḥ tezmert-is seg leɛtab. 

 Temzel tixsi terna yelli-s,  kul-ta iɣur t-ɛellaq d aḍar-is. D tanɣumnayt 

n tibawt. 

Tagnit n tmenna: Mkul-wa d ayen d yessas i yiman-is. 

Amedya:  Deg yiwet n tfamilt, tella yiwet tessas-id ayen n dir d i geddac lesnin 

aya. yiwet si tfamilt-nni tennuɣ d yiwet, tluqb-it-id tenna-s: ruḥ ɣer weltmam-

nni. tin as tini: temzel tixsi... . 

Yiwet n teqcict tettaker. hedren medden weltma-s. Slan weltma-s tettaker , nan –

as: ur t-nettaɣ ara. ad netqqen wid i sen yebɣan lxir, as n-inin: aɣ-tett kan: 

acimi? temzel tixsi, terna yell-is: kul-ta i ɣur tɛellaq d aḍar-is! nettat ur diri-t ara. 

Taɣara: d aserwes gar wayen yellan d amadwan ( tameṭṭut), d wayen yellan d 

amadwan-nniḍen (tixsi). 

Taɣessa: yella yiwen n uferdis amserwas ulac-it lqesḍ-is d (tameṭṭut), amerwus 

(tixsi), udem n userwes ( temzel), inzi-a yesɛa sin nyisumer. 

Azamul: kra n win ixeddmen kra at-yaf. 

 Win i ṣṣefun iman-is,  Rebbi ad yili di lɛun-is. D tanɣumnayt n tibawt. 

Tagnit n tmenna: Neqqar-it i win yessawalen tidett, i win i leḥḥun di leḥlal. 

Amedya: ɣef lemtel-a yiwet n tmeṭṭut ttameɣbunt lameɛni t tabaɛ kan leḥlal. 

Tesɛa laman. ma itek-it wabɛaḍ s ayla-s neɣ s axxam-is, ad t yaf fell-as laman 

Rebbi. ad as nini: yelha-am! win i sseffun iman-is, Rebbi yett-ili di lɛawen-is! 

     Yiwet tmeṭṭut txeddem s lijara ɣur tayeḍ: ass-nni it txelles, tɣelt-it deg 

yedrimen: mi t ɛawed leḥsab, tufa teɣleḍ-it. dɣa truḥ tiwi-as ayen i deg it teɣleḍ: 

tmeɣbunt-nni as tini: am ibarek Rebbi ! win i sseffun ... . 

Taɣara: d aserwes gar wayen yellan d akmam (ṣṣfa), d wayen yellan d 

amadwan (amdan). 

Taɣessa: yella yiwen  uferdis amerwus (ṣṣfa), amserwas ulac-it lqesḍ-is d 

(amdan), udem n userwes (lɛun-is),  inzi-a yesɛa sin n yisumer. 

Azamul: win umi yewqem rray-is, rebbi yettili d amɛawen-is. 

 Kra n win yeṭṭfen di rebbi, taɛekkazt-is laɛmer teɣli. D tanɣumnayt n 

tibawt. 

Tagnit n tmenna: mi yuɣ lhem, an ttekkel ɣef rebbi, ad as nini: kra n win yetfen 

di rebbi taɛkazt-is laɛmer teɣli: neɣ at nini i medden, win yuɣ lhem. 

Amedya: ɣef lemtel-a, yiwet n tmattut tehlek, tenter nezzah: tugad at met: as 

nini: tkel kan ɣef rebbi ɣas tiwiḍ-d  akter, tezriḍ  d akken neqqar: kra n win 

yetfen di rebbi... . 

Taɣara: d aserwzs gar wayen yellan d amadwan (win yeṭṭfen), d wayen yellan d 

amadwan-nniḍen (amdan).  

Taɣessa: yella yiwen n uferdis amserwas(win yeṭṭfen), amerwus ulac-it lqesḍ-is 

d amdan, udem n userwes(taɛekkazt-is) inzi-a yesɛa sin n yisumer.  

 

 Rebbi i-ɛeffu i-ɣeffer, i win yecḍen iwexxer. D tanɣumnayt n tibawt. 

Tagnit n tmenna: Win yecḍen a ayen dir, ula-ayɣer ineɣ iman-is: ad yettkel ɣef 

Rebbi, ad si semmaḥ: ad yer aḍar s sya d tasawent ad t-id-nini i win yecceḍ-n i 

win ara yagin ad issemaḥ i win yecḍen ɣer ljiha-s.  

Amedya:Yiwet n tmeṭṭut t-sexser di kra; tettwali iman-is teḍlem: tendem ad as 

tini: a yemma! tadyant xedmeɣ! mi id mektiɣ, a wi-t yegren leɛmer-iw ad as-nini 

ur neq iman-ik wala? Rebbi i-ɛaffu i-ɣeffar, win yecḍen iwexxer: ayen iɛddan 

iɛedda: yecɛef s sya d tasawent. 

Yiwen urgaz yerwel fell-as mmi-s aqcic-nni yiwen wass terra-t-id tmara ad 

yuɣal ɣer baba-s, lameɛna baba-s yugi ad yeqbel. 

Ad teṭfen medden, ad as inin a mmi anfes i mmi-k ad yuɣal: Rebbi i-ɛaffu i 

ɣeffer i win yecḍen i wexxer! 

Meḥsub mmi-k ad yer aḍar, ma d kec, d rebbi ig meqqren i ɛeffu i lɛibad, awali 

ɛaḍ a kečč! 

Taɣara: d aserwes gar wayen yellan d amadwan ( win yecḍen), d wayen yellan 

d amadwan-nniḍen (amdan). 

Taɣessa: yella yiwen n uferdis amerwas(win yecḍen), amerwus ulac-it lqesḍ-is 

d (amdan), udem n userwes(iwexxer) inzi-a yesɛa sin n yisumer. 

Azamul: d azamul n ṛṛaḥma n rebbi ɣef tucḍiwin ixeddmen lɛibad-is. 

 Kra yexleq d lmeɛdum,ala rebbi umi ara tdum: d tanɣumnayt n tihewt. 

Tagnit n tmenna: Lemtel-a neqqar-it i win ɣef tezha ddunit, neɣ i win ɣef 

tewwet  lmizirya neɣ merra an ɛezzi win i wumi yemmut bnadem. 

Amedya:Yiwet la tettru teqqar: seg mi id lulleɣ ur rbiḥeɣ !yečča-yi  lḥif! abɛaḍ 

kulci yessager-it, nekk, dima felli d lexsas! ad as nini: ssber, a yelli, d aḥbib n 

Rebbi; kra id yexleq d lmeɛdum... . 

Yiwen d amerkanti, meɛna d ajehli, ur yessin ara Rebbi. 

Wid  ara t-i-walin akken, ad as inin: kra id yexleq delmeɛdum: ala rebbi i wumi 

ara tdum! 

Taɣara: d aserwes gar wayen yellan d amadwan ( yexleq), d wayen yellan d 

akmam ( lmaɛdum).  

Taɣessa: llan sin n yiferdisen amserwas(yexleq), amerwaus (lmaɛdum), udem n 

userwes(tdum), inzi-a yesɛa sin n yisumer.  

Azamul: ddunit d lfani kullec ad d-ifak, siwa rebbi ara ad d-yeqqimen. 

 Rebbi yella-yaɣ lmut, nekkni nella-yas lqut. D tanɣumnayt n tihewt. 

Tagnit n tmenna: Meḥsub rebbi ur yettaǧǧa ara lexliqa-s a temmet s lazz. neɣ 

lmut d lferḍ fell-aɣ, ulac ccekk: ula d tamɛict nneɣ, aɣ tt-id-yef-k Rebbi bla 

ccekk. 

Amedya:Yiwet n tamaṭṭut yemmut urgaz-is, yeǧǧa-as-d dderya. iɣaḍ-it lḥal 

atas: ula it ɛicen warraw-is. Iwakken a-ten sseber ad tett-kel ɣef Rebbi ad as 

nini: ulayɣer tenɣeḍ iman-im: rebbi yella-aɣ lmut nekni kella-as lqut! 

Taɣara: d aserwes gar wayen yellan d amadwan (lmut), d awayen yellan d 

amadwan-nniḍen (lqut).  

Taɣessa: llan sin n yiferdisen amserwas(lmut), amerwus(lqut), udem n userwes 

( nekkni), inzi-a yesɛa sin n yisumer. 

Azamul: rebbi d bu lferǧat ulac win id yexleq yeǧǧa-t. 

 Lmut fell-aɣ tettgani, tarewla ula sani. D tanɣumnayt n tihewt. 

Tagnit n tmenna: Wagi neqqar-it d awal kan mi ara n hedder ɣef lmut. 

Meḥsub lmut tegguni-aɣ tegguni-aɣ: asen i ɣef ara d yesteqsi bab n terwiḥt ɣer 

tɣawsas, ad t yawi ulac cwer. 

Amedya: ɣef lemtel,  yiwen n urgaz  yehlek; damerkanti: kes-d ṭbib ur as d win, 

d acu ur d iwin d ddwawi; lemeɛna yemmut as nini: lmut fell-aɣ tettgani... lmut, 

s nuba am tessirt kul yiwen ad tid yass wass-is. 

Taɣara: d aserwes gar wayen yellan d amadwan (lmut), d wayen yellan d 

amadwan-nniḍen (lqut). 

Taɣessa: yella yiwen n uferdis amserwas(lmut), amerwus(tarewla), udem n 

userwes ( tettgani) inzi-a yesɛa sin n yisumer. 

Azamul: lmut d lḥeq akk ɣef medden, ulac win ara ad d-yeqqimen. 

 D win iɣ i xelqen ara ɣ- irezqen. D tanɣumnayt n tibawt. 

Tagnit n tmenna: ilaqa nettkel ɣef sidi rebbi, ur netthebir ara i laẓẓ, ur 

nesqizzib ara i medden i wakken aɣ d fken kra . 

Amedya: yiwet n tmeṭṭut i telfit urgaz-is, ur tesɛi ara imawlan. tella tettru, 

teqqar-as: d acu ara yiɛicen? win yebɣan at isber ad as yini: ur tteg ara aɣbel i 

wul-im: d win i ɣixelqen ara ɣirezqen. 

yiwen urgaz  yexdem ɣer yiwen d amerkanti. amerkanti-nni, ussan-nni 

imezwura i ɣef yebda lxedma, ur t-iḍur ara ama di ccɣel ama di lexlas. Lemeɛna 

simal yettak-as atas n cɣel. Ameɣbun-nni  yesber, yenna-as ttif: akka ula ulac! 

almi simal ẓẓayeḍ  yenna-yas a sidi, aqli taxer-ɣ:  win i ɣ-ixelqen a ɣirzqen! 

Taɣara: d aserwes garwayen yellan d amadwan ( iɣ i xelqen), d awayen yellan 

d amadwan-nniḍen ( ɣirezqen). 

Taɣessa: yella yiwen n uferdis amserwas(iɣ i xelqen), amerwus ulac-it lqesḍ-is 

d imdanen, udem n userwes (ɣirezqen) inzi-a yesɛa yiwen n usumer. 

Azamul: rebbi d bu lferǧat ulac win id d-yexleq yeǧǧa-t. 

 Laman, iwin-t waman. d tanɣumnayt n tihewt. 

Tagnit n tmenna: meḥsub lqum n tura macci am at zikk: atas ur nettataf ara deg 

wawal-nsen xedɛen, skiddiben. dɣa wigi ad as nini: laman iwin-t waman!  

Amedya: yiwet n tamattut la thedder nettat d taḥbibin-is, ad as nt-ini wwiɣ-d 

tamṭṭut i mmi, nnan-iyi akk medden akk telha, tetturba: dɣa tekleɣ yak axxam-

iw fella-as: tura txedɛiyi! tina as tini aɛni tuɣaleḍ d luffan! tezriḍ tura laman wint 

waman!  

yiwen urgaz  yesɛa aḥbib am rruḥ. irḍel-as ɛecra mya  duru; ur ktiben ara leɛqed. 

Kra n wussan yessuter-iten-t, inker-itt. ad as-inin medden: acimmi ur tektib-ḍ 

ara asmi is-ten-treḍled? winna ad as-yini: ɣilleɣ, imi d aḥbib, ur yinekker ara! 

as-inin: tura laman iwwin-t waman: ur d tamen ula d gma-k a bunadem! 

Taɣara: d aserwes gar wayen yellan d akmam (laman), d wayen yellan d 

amadwan (aman). 

Taɣessa: llan sin n yiferdisen amserwas(laman), amerwus(aman), udem n 

userwes( iwint), inzi-a yesɛa sin n yisumer. 

Azamul: ur d yeqqim laman di lweqt-a, lmeɛna-s teqwa lexdiɛa. 

 Rregmat d awal tisusaf d aman: d tanɣumnayt n tihewt. 

Tagnit n tmenna: mi ara yennaɣ walbaɛḍ neɣ yella kra iɣ-yehḍer imeslayen ur 

d aɣ-neɛjib ara, iwakken ur d as-nettarra ara, ur aɣ-iqqerḥ ara wayen iɣ-yexdem, 

as-nini: rregmat d awal, tisusaf d aman: meḥsub, ulac uɣilif; ur tesɛiḍ id aɣ-

yeqqreḥ. 

Amedya: ɣef lemtel yiwet n teqcict ad cetki i yemma-s, as tini i yemma-s: 

amɣar-iw iregmiyi, yessusfiyi! ma yemma-s tebɣa atenhu yelli-s, ad as-tini: a 

yelli yecqakem: rregmat... .     

daɣen snat n tlawin nnuɣent deg tala. yiwet ur tebɣi ara ad as-slen medden la 

tettemseččaw: tewwi-as i tayeḍ, as-tini: i tzenz-ḍ d lɛerḍim wamma nek, ur cqiɣ 

ara: rregmat d awal, tisusaf d aman!  

Taɣara: d aserwes gar wayen yellan d akmam (rregmat), d umadwan(tisusaf), ar 

wayen yellan d akmam (awal), d umadwan(aman). 

Taɣessa: llan sin n yiferdisen amserwas(rregmat,tisusaf), amerwus (awal,aman), 

inzi-a yesɛa sin n yisumer. 

Azamul: ilaq amdan ur yettak ara azal i leqbaḥa n yimi. 

Tamawt: deg yinzi-a ad d-naf dakken yesɛa sin n yisumer, yal asumer yesɛa 

deg-s tanɣumnayt. 

 Win yeqqes wezrem, yettaggad ula d aseɣwen. D tanɣmnayt n tibawt. 

Tagnit n tmenna: win ara tecɛef lḥaja yiwen wass, abrid-nniḍen ad yettḥezzib.  

Amedya: ɣef lemtel tameṭṭut ma tehlek aṭas, ur d-yewwi ara iman-is armi qrib i 

temmut. mi teḥla asmi ara tehlek cwiṭ kan attruḥ att-dawi iman-is. as nini win 

yeqqes uzrem, yettaggad ula d aseɣwen: almi qrib temmut abrid amezwaru, tura 

tecɛef.  

daɣen yiwen urgaz tettwaxres teɣbirt-is deg iḍ: seg wassen, att-yettqaraɛ ama 

deg yiḍ ama deg uzal. 

neɣ yiwen inekrit wayeḍ deg udrim id as-yerḍel: deg wassen yugi ad yerḍel ula i 

win uɣur  yesɛa laman. As nin: win yeqqes uzrem... . 

Taɣessa: yella yiwen n uferdis amserwas(win yeqqes), amerwus ulac-it lqesḍ-is 

d amdan,udem n userwes(aseɣwen), inzi-a yesɛa sin n yisumer. 

Azamul: ala win i yettwawten i yeẓran amek tga tiyita. 

 Ayen heddren ibuqalen, d ttalsen-t-tt-id tbuqalin. D tanɣumnayt n 

tihewt. 

Tagnit n tmenna: imeqqranen mi ara ad inin kra ttɛawadent imeẓyanen.  

Amedya: tella yiwet tekraḥ tanuṭ-is. thedder deg uxxam tenna-yas: anegger-is! 

ar d-tewɛuɣ  ad tzer ma ur d sexdimeɣ akken ara teǧǧ arraw-is!  

yeggas yelli-s, meẓẓiyet, tenna-yas i tnuṭ-nni n yemma-s: aha kan! 

ar kem tewɛu yemma ad teẓreḍ ma ur truḥ-ḍ! tinna ad as-tini: taqrurt meẓẓiyet, 

mačči deg uqerruy-is id tefɣen lehdur-agi! dayen heddren ibuqalen, ttalsen-t-tt 

tbuqalin! 

yiwen n urgaz la ibennu lḥara dayen kan, meɛna meskin ur yesɛi ara aqcic. 

yiwen wass la heddren at tejmaɛt nnan-as leflani yebna lḥara d lɛali-tt: tewwi 

imelyunen! inetq-d mmi-s n gma-s ma bab lḥara, yuɣ-it lḥal din, yenna-yas : 

anfas kan ad yebnu: neɣ d nek ara tizedɣen! At n tejmaɛt ad as-inin: ayen 

heddren...  

Taɣara: d aserwes gar wayen yellan d amadwan (ibuqalen), d wayen yellan d 

amadwan-nniḍen (tibuqalin).  

Taɣessa: llan sin n yiferdisen amserwas(ibuqalen),  amerwus (tibuqalin), udem 

n userwes(ttalsen-t-tt-id) inzi-a yesɛa sin n yisumer. 

Azamul: d akken ameqqran d tala ideg id yettagem umecṭuḥ. 

Tamawt: deg yinzi-a llant snat n tenɣumnayin. 

 Leǧruḥ qqazen ḥellun, yir awal yeqqaz i rennu. D tanɣumnayt n 

tihewt. 

Tagnit n tmenna: meḥsub win ara yinin i wayeḍ awal ara tiqerḥen, ur titettu 

ara.   



64 

 

Amedya: tameṭṭut ur nettḥezzib ara di lhedra, atelqef tameṭṭut-nniḍen neɣ ad 

tehḍer fell-as ayen n diri, dɣa tameṭṭut iɣef tehḍer ad as-tini: d lmuḥal ad lqiɣ 

leflantegga ɣef ayen thedder felli: leǧǧruḥ qqazen ḥellun, yir awal yeqqaz 

irennu. 

yiwet n tmeṭṭut tettnaɣ-itt temɣart-is, lameɛna nettat tettawi-as, nettat i yettruẓun 

ɣur-s mi ara nnaɣent. yiwen n wass tamɣart-nni tluqeb tislit-is s wayenitt-

iqerḥen: seg wassen-nni  tɣunza-t teslit-is. ad as-tini tnuṭ-is: ilaq ad tt-laɛiḍ 

tamɣart-im: d kem iwumi id-yewwi lḥal as-tlaɛiḍ! tin ad as-tini: asmi ur yidehḍir 

ara lehḍur iyettejraḥen, ttruẓuɣ ɣur-s, ma d tura, leǧǧruḥ... . 

Taɣara: d aserwes gar wayen yellan d amadwan ( leǧruḥ), d wayen yellan d 

akmam (awal). 

Taɣessa: llan sin n yiferdisen amserwas(leǧruḥ), amerwus(awal), udem n 

userwes( yeqqaz), inzi-a yesɛa sin n yisumer. 

Azamul: yir awal ijerraḥ akter n rrṣaṣɣer yimdanen. 

 Win ifut ṭṭɛam yini-as ṛṛwiɣ, win ifut wawal yini-as sliɣ. D tanɣumnayt 

n tihewt. 

Tagnit n tmenna: ɣef lemtel yiwet n teqqcict tessen att-xiḍ. ad d-ɛeddi yiwet ad 

as-tini: d nekkini umi ur yehwi ara ad ḥefḍeɣ! wamma tenna-yid tjarett-nneɣ 

amesḥefḍeɣ: tinni ad as-tini: hemm: win ifut ṭṭɛam yini-yas ṛṛwiɣ! tufiḍ tugiḍ. 

Amedya: yiwen n urgaz yegr-d ljar-is taferka att-yezzenz ur tt-yuɣ ara d netta: 

wissen ur yesɛi ara azal-is, wissen yugi ljar-is as-ttyeznez i netta. at wexxam-is 

ad inin s zzux: d nukni imi ur tehwi ara! yili attan nuɣ-itt! medden ad as-inin: 

win ifut... . 

yiwet n tmeṭṭut tfeṣl-d taqendurt d lɛali-tt, tɛeǧǧb-as i tjarett-is. dɣa tajarett-nni -

ines teqleb addaɣ am lkettan-nni, ur tufi ara. ad as-tini: ur yiɛjib ara: wamma yili 

ad d-aɣeɣ deg-s taqendurt! 

tin nniḍen teẓra tɛeǧǧb-itt d tifin ur s tufa ara. Ad as-tini: win ifut ṭṭɛam neɣ win 

yeṭṭef lxuf d ṭṭlam yini-yas: ur yelli leḥram. 

Taɣara: d aserwes gar wayen yellan d amadwan (ṭṭɛam), d wayen yellan d 

akmam (awal). 

Taɣessa: llan sin n yiferdisen amserwas (ṭṭɛam), amerwus (awal), udem n 

userwes (ifut), inzi-a yesɛa sin n yisumer.  

Azamul: win yečcân yečča, win ur nečči tarbut tekkes.  

 Cerreg txiḍeḍ. d tanɣumnayt n tihwet. 

Tagnit n tmenna: meḥsub mkul yiwen ayen yebda at ikemmel.  

Amedya: snat n tnuḍin yiwet wizza: tayeḍ tefrruǧǧa. wizza tegr-d lekdeb ɣef 

ferruǧǧa: yella kra txeddem. netta d lekdeb, tebɣa kan as-t-cemmet. ferruǧǧa mi 

tesla la hedren-t fell-as tlawin, tettqellib win id-yegren fell-as lekdeb, almi i tufa 

d wizza. teggul ar tini i wergaz-is iwakken ad icedki i gma-s. akken tesla akka 

wizza, tefqaɛ tuggad ɣef uqarruy-is. ateṭṭef abɛeḍ n tlawin, ama d taḥbibt-is ama 

d taḥbibt n tnuṭ-is, ad as-tini: dileɛnayam inas i Ferruǧǧa ur tessawaḍ ara lexbar 

s argaz-is. Tin ad as-tini: ala awetma! cerreg txiḍeḍ!  

yiwet n tmeṭṭut terɣeb idrimen; tettaf aṭas n tlawin aten-teẓẓeḍ s lijara. Yemma-s 

neɣ wetma-s, tin id yellan ad as-tini kem aɛebbuḍim meqqer! lḥaṣun, cerreg 

txiḍeḍ ɣur-m ad qle-ḍ felli! 

daɣen yiwen urgaz yebɣa ad yettjer, yekra-d aṭas n yidrimen; ggma-s yuggad ad 

yexser, ur iseɛɛu ara ansi ara yer ayla n medden. ad i-ruḥ ɣur-s ad as-yini: agma 

cfu! nekk ur ttekiɣ ara di rray-agi! cerreg txiḍ-ḍ! 

Taɣara: d aserwes gar wayen yellan d amadwan (cerreg), d wayen yellan d 

amadwan-nniḍen(txiḍ-ḍ). 

Taɣessa: llan sin n uferdisen, amserwas(cerreɣ), amerwus ( txiḍ-ḍ), inzi-a yesɛa 

yiwen n usumer. 

Azamul: kra n win yesɛan ccɣel yessefk fell-as ad t-yekfu, ur t-yettaǧǧa ara di 

ttnaṣfa.  

 Mkul tamurt teḥrez imawla-is. D tanɣumnayt n tibawt. 

Tagnit n tmenna:  neqqar-it i tmeṭṭut ara ickren tamurt-is, ad d-nini: tamurt-a 

diri-tt, ad as-nini: mkul tamurt tḥrez imawlan-is.  

Amedya: daɣen tamettut tezweǧ ɣer lbrrani: ad d-as-inin at tmurt-nni: tamurt-

nwen diri-tt; tif-it tmurt-nneɣ: ad asen tini mkul tamurt tḥrez imawlan-is. 

Taɣara: d aserwes gar wayen yellan d akmam(tamurt),d wayen yellan d 

amadwan (tameṭṭut). 

Taɣessa: yella yiwen uferdis amserwas(tamurt), amerwus d anamek uffir lqesḍ-

is d tameṭṭut, udemn userwes (teḥrez),  inzi-a yesɛa yiwen n usumer. 

Azamul: tmeṭṭut d tin iḥemlen ad ssebgen neɣ ad ccker ayen yellan d agla-s.  

 Mkul wa yeqqar d ibawen-iw i yewwan. D tanɣumnayt n tibawt. 

Tagnit n tmenna: neqqar-it i win ara icekkren iman-is, axxam-is, imawlan-is, 

cceɣel-is, arraw-is ... .  

Amedya: snat n tlawin selɣent ixxamen-nsent.yiwet tenna-yas: selɣaɣed 

aseggas-a axxam-iw amsluɣ-nni n tidett. tayeḍ ad as-tini: yif-it uxxam-iw: nekk 

xtareɣ-as ljir yemzi, tasga-s ɣas wali deg-s udmim! dɣa tin teqqar yif-it uxxam-

iw, tin teqqar yif-it uxxam-iw. 

tis tlata ihdren ad d-asen-tini: susmemt tura: akken qqaren medden deg wawal: 

mkul yiwen yeqqar d ibawen-iw iy-ttewwayen! 

Taɣara: d aserwes gar wayen yellan d akmam ( yeqqar), d wayen yellan d 

amadwan (amdan). 

Taɣessa: yella yiwen n iferdis amserwas(yeqqar), amerwus ulac-it d anamek 

uffir lqesḍ-is d umdan, udem n userwes, (ttwayen) inzi-a yesɛa yiwen n usumer. 

Azamul: imdanen ḥemlen ad ssbegnen sɛaya-nsen wa ad zzuxun yes. 

 Iles aẓidan itetteḍ tasedda. D tanɣumnayt n tibawt. 

Tagnit n tmenna: lemtel-a yeqqim-d si teqsiḍt. 

neqqar-it i win iy-ḥeqḍen, i hedren ḥaca lehdur i zaḍ-en ara yesferḥen bab-is 

maci ara at yesqerḥen . 

amedya: ɣef lemtel-a yiwet n teqcict tejweǧ, ad at tenhu yemma-s ad d-as-tini: a 

yell-i, iles aẓidan i teṭṭeḍ tasedda, maḥsub tebɣa ad as tini: win i ḥedqen yessi-

ziḍ iles-is, ur nuɛir-ara, ɣes yella d yemcumen, ad ten yerr d leḥlu. 

yiwet n tmeṭṭut tenna-yas i tayeḍ: d lewhayem, leflanta ḥemmel-nt akk medden! 

tayeḍ ad as tini maci d zzher i tesɛa: d iles-is i zid-en: akken qarren: iles aẓidan i 

teṭṭeḍ tasedda. 

Taɣara: d aserwes gar wayen yellan d amadwan (iles aẓidan), d wayen yella d 

amadwan-nniḍen (amdan). 

Tayessa:  yella yiwen n uferdis, amerwus (iles aẓidan), amserwas ulac-it lqesḍ-

is d (amdan), udem n userwes ( itetteḍ), inzi-a yesɛa yiwen n usumer.  

Azamul: n win yettmeslayen s yiles iḥedqen, medden akk ad t-ḥemmel-n. 

 Azger amellal, tassemt akk: d tanɣumnayt d tihewt. 

Tagnit n tmenna: Win ur n teffeɣ ara i jerbuben, win ur n smiskin ara ɣes d 

igellil, qqaren-as medden yesɛa. 

Amedya:Yiwen n urgaz zik d amerkanti, seg syin ɣer da ixus; ula d akken, ur d 

iseḍhar ara iman-is d igellil; dɣa medden ttiɣilen mazal-it am zik. ma yella 

unjmuɛ  n yidrimen, timecret neɣ d ayen nniḍen, ma cwiṭ id iseddeq, at taddart 

ad hedren fell-as; nett ad d-as-yini: azger amellal, d tasemt akk! mi ur smiskin-ɣ 

ara am iyiḍ ɣilen rkiɣ seg uḍrim! 

Yiwet n tmettut d ttaǧalt, lameɛna ur tessutur di ḥed, ur tesmiskin, ur tefɣen 

warraw-is seg lefḍan. yiwen wass, yiwen urgaz yefreq leɛcur: nnan-as: i kem ma 

yefka-m? Tenna-yasen: azger amellal d tasemt akk! 

Taɣessa: llan sin n yiferḍisen amserwas ( azger), amerwus (tassemt), udem n 

userwes (amellal), Inzi-a yesɛa sin n yisumer.  

Azamul: azger amellal d azamul n sɛaya. 

 Mi yeɣli uzger, tuqtent tferyin. Tanɣumnayt d tibawt. 

Tagnit n tmenna: ɣef lemtel-a yiwen urgaz d lamin: hemmelen-t akk medden 

ula d yiwen di tadert ur t yekri. llan wid it yettkabarren, llan wid it yettagaden; 

ma ɣef yiles-nsen ur d yessufuɣ ḥed ayen n dir. yiwen wass yewweḍ-d lamer s 

ɣer lkumisar ad d itixer d lamin. imir  atas n at tadert ufan-as-d  akk lɛib. mkul 

yiwen d acu i as d yufa n wayen dir. dɣa ad as inin medden: mi yeɣli uzger 

tuqtent tferyin. 

Amedya:  yiwet n tmeṭṭut tennuɣ nettat d tamɣar-is; teḍlem: nnuɣen-tt imawlan-

is. tinuḍin d at uxxam-niḍen mi walan nnuɣen-tt  imawelan-is, yerna teḍlem, ula 

id ini, dɣa ddan akk deg-s: mi yeɣli uzger... . 

Taɣara: d aserews gar wayen yellan damadwan (azger), d wayen yellan d 

amadwan-nniḍen (amellal). 

Taɣessa: yella yiwen n uferdis, amserwas (azger), amerwus  ( amellal),  udem n 

userwes ( tifertin), inzi-a yesɛa sin n yisumer. 

Azamul: d akken amdan akken yesɛa i yeswa ɣer wiyid. 

 Ulac ticraḍ mebla idamen. D tanɣumnayt n tihewt. 

Tagnit n tmenna: i win ara yett-lumen deg wayen i ɛetteb, ad d-as-inin: ulac 

ticraḍ bla idamen! maḥsub nebɣa ad d-as-nini: ur d yett-ass u wecmik bɣir 

leɛtab. 

Amedya:ɣef lemtel yiwet n tmettut tebɣa at gger tabernust. ma yella at teqqam, 

ad at tellem ulman izuranen. ad d-as-tini: a yelli i mi ttabernust sireqqeq-as 

liqam! nettat ad d-as-tini: akka id d yisḥel la iliqam la iw-ẓeṭṭa! ad d-as-nini: ur 

tekkat ara s sehala ulac ticraḍ bla idamen: ma tebɣid tabarnust lɛali, seɛteb iman-

im: kul-ci  di ddunit s leɛtab! 

Taɣara: d aserwes gar wayen yellan d amadwan ( ticraḍ ), d wayen yellan d 

amadwan-nniḍen (idamen). 

Taɣessa: llan sin yiferdisen,  amserwas d(ticraḍ),  amerwus d(idamen),  udem n 

userwes ( mbla), inzi-a yesɛa yiwen n usumer.  

Azamul: yiwen ur yettawed ara ɣer lebɣi-is, alma ijerreb tilufa n ddunit. 

 Win ur nezmir i lxir yerr areṭṭal. Tanɣumnayt d tihewt. 

Tagnit n tmenna: meḥsub win ur nezmir ara amek ara ad yexdem lxir i wabɛaḍ 

ilaq ad as yerr xersum ayen as yexdem. 

Amedya: yiwen i  necd-it-id uḥbib-is ad iruḥ ɣer tmeɣra. yugi ad iruh, ur yebɣi 

ara as ifekk lxir, ad d-as-inin at uxxam: ruḥ: win ur nezmir i lxir yerr areṭṭal. 

yiwen yiwwi tiwizi; ddan as akk medden. assen iwwin wiyaḍ, nan-as ddu-aɣ. ad 

d-as-yini: meɛdur-it: win ur nezmir i lxir yerr areṭṭal. 

Taɣara: d aserwes gar wayen yellan d akmam (lxir), d wayen yellan d akmam-

nniḍen ( areṭṭal). 

Taɣessa: llan sin n yiferdisen, amserwas (lxir),  amerwus (areṭṭal), udem n 

userwes ( yerr),  inzi-a yesɛa yiwen n usumer. 

Azamul: yiwen ilaq ad yexdem akken yufa mačči akken yebɣa. 

 I yettmeččan d ul-awen. d tanɣumnayt n tibawt. 

Tagnit n tmenna: ula d lemtel-a yeqqim di teqsidt. 

meḥsub iḥbiben n essah, mi ara mellil-n, ad ferḥen amzun am s eččen lqut i 

zaḍen di ddunit. emm-zren ad meyahdaren  ayen yella-n deg ul-awen-nsen: učči 

s ufella id yerna. 

Amedya: ɣef lemtel-a snat n tlawin d tiḥbibin, yiwet truḥ ɣer tayeḍ. dɣa lal n 

uxxam tekker ad as d niwel lqut i teḥbibit-is. tina ad as teggal ma t nawleṭ-id, ad 

d-as-tini: i yem-ččan d ul-awen. 

daɣen yiwen n urgaz i ruḥ d inebgi ɣer uḥbib-is. ad d-as-yini: inebgi ibed deg 

uxxam: ɣur-k attceṭṭen-ḍ  iman-ik! I yettmeččan d ulawen: amzun tnawleḍ -iyi-d 

udi d ttament! 

Taɣara: d aserwes gar wayen yellan d amadwan ( yettmeččan ), d wayen yellan 

d amadwan ( ul-awen).  

Taɣessa: llan sin n yiferdisen, amserwas (yettmeččan), amerwus ( ul-awen), 

udem n userwes ( ul-awen) inzi-a yesɛa yiwen n usumer. 

 Azamul: d tameslayt nni i yett-ili-n g wid yemcedhan. 

 

 Aẓmẓum s uẓemẓum afrux ad yegg lɛec-is. d tanɣumnayt n tihewt. 

Tagnit n tmenna: yiwen n urgaz ixeddem mi id d-yessis aṣurdi,  at i ṣṣerref. Ma 

yebɣa bab-as at yender, as-yini: ammi ttara cwiṭ di rrif, at tafeḍ di tegnit n ḍḍiq.  

Wina ad d-as-yini a baba, ma jemɛaɣ-ten ulac ameṣruf. Baba-s ad d-as-yini: 

ammi mačči merra ala tent-jemɛeḍ: mkul lexlaṣ kkes cwiṭ tallit ad mdel: 

aẓemẓum s uẓemẓum-is,afrux ad yegg lɛecc-is. 

Amedya: Daɣen yiwet n tmeṭṭut tger aẓeṭṭa, lameɛna tesɛa aṭas n ccɣel, tikwal 

ad tejbed tilenni, tikwal ulac. ad d-as-tini tjarett-is: ayelli teẓri-ḍ ur testuffaḍ ara: 

yelli ur tgiḍ ara leɣrur uẓeṭṭa! Tinna ad as-tini: aẓemẓum s uẓemẓum-is, afrux ad 

yegg lɛecc-is: ad ẓeṭṭaɣ deg-s cwiṭ cwiṭ ḥaca ma ksaɣt! 

Taɣara: d aserwes gar wayen yellan d amadwan (aẓemẓum), d wayen yellan d 

amadwan (afrux). 

Teɣessa: llan sin n yiferdisen, amserwas (aẓemẓum), amerwus (afrux), udem n 

userwes ( lɛec-is), inzi-a yesɛa sin n yisumer. 

Azamul: amdan ilaq yal taɣawsa ad as ifek amur-is. 

 Asawen ɣef udem n uḥbib d akessar: d tanɣumnayt n tihewt. 

Tagnit n tmenna: Meḥsub win ara ay-ɛetben neɣ ara ay-xedmen lḥaja ɣef udem 

n uḥbib-is ur tyettɣaḍ ara lḥal. 

Amedya: ɣef lemtel, yiwen n urgaz i ruḥ-as lmal-is. Aḥbib-is iɛawen-it iḍ kamel 

ttqelliben. Mi id d-usan ad d-as-yini bab n lmal: delbaṭel sɛetbaɣ-k anecta! Iḍ 

kamel! Winna ad d-as-yini:  Asawen ɣef udem n uḥbib d akkessar: amzun ur 

ɛtibeɣ! 

Yiwet n tmeṭṭut tesɛa ccɣel i futen. Tenna-yas i teḥbib-t-is ɛiwniyi deg ccɣel-a, 

ḥareɣ ɣur-s aṭas tinna as tɛiwen. Mi tfuk ad d-as-tini lal n ccɣel: beṭṭlaɣ-kem ɣef 

cceɣl-im! Tinna ad d-as-tini: Asawen ɣef udem n uḥbib d akkessar. 

Taɣara: d aserwes gar wayen yellan d amadwan (asawen), d wayen yellan d 

amadwan-nniḍen (akkessar). 

Taɣessa: llan sin yiferdisen amserwas (asawen), amerwus(akessar), udem n 

userwes ( aḥbib), inzi-a yesɛa yiwen usumer. 

Azamul: amkan n urfiq ɣer tama n uḥbib-is deg tegnit n ḍḍiq. 

 Ulac tirect ur nesɛi akerfa. Tanɣumnayt d tibawt.  

Tagnit n tmenna: ɣef lemtel yiwet n tmeṭṭut tesɛa xemsa n warraw-is. 

Tesseqsa-t teḥbibt-is ma lhan warraw-is, tenna-yas: rebɛa lhan ma d yiwen 

mačči aṭas. Tinna ad d-as-tini: akka yak di ddunit: Ulac tirect ur nesɛi akerfa! 

Amedya: Daɣen yiwet n teqcict yeqqḍa-as-d baba-s ateddu d tislit. Mi ẓrant 

tlawin tiqqnedyar is-yuɣ, nnant-as yeqqḍa-yas aṭas, lameɛna llant tid ur nelhi ara 

aṭas! Tiyaḍ ad d-as-inint: Ulac tirect ur nesɛi akerfa! 

Taɣara: d aserwes gar wayen yellan d amadwan (akerfa), d wayen yellan d 

amadwan-nniḍen ( amdan). 

Taɣessa: yella yiwen n uferdis,amserwus (akerfa), amerwas d ufir ur iban ara 

lqsed-is d (amdan), udem n userwes (ur nesɛi), inzi-a yesɛa yiwen n usumer. 

Azamul: imdanen ur ɛdilen ara ɣas llan wid yelhan maca at afed wid n ddir . 

 Uccen leɛmer iɣeẓẓa taqejjirt n gma-s. Tanɣumnayt n tibawt. 

Tagnit n tmenna: Meḥsub igad yellan d iḥbiben,  atmaten, igad yemyussanen, 

ula d igad tecrek tmurt, ur temyettaken ara afus. 

Amedya: ɣef lemtel sin yergazen d iḥbiben am ṛṛuḥ mcaraken timeqqranin, 

yiwen n wass yenna-yas yiwen i wayeḍ: aleflani gma-k dirit: ileḥḥu di leḥṛam. 

Winna ad d-as-yini: d lmuḥal, gma d argaz lɛali: ur yesɛi ara ayen n diri xlaṣ! 

Winna ad d-as-yini: uccen le^mer iɣeẓẓa taqejjart n gma-s! 

Yiwet n tmeṭṭut tezweǧǧ ɣer tmurt-nniḍen. La heddren-t nettat d yiwet n tmeṭṭut, 

tenna-yas tmeṭṭut-nni: tmurt-nwen dirit. Tinna ɣas teẓra tamurt-is dirit, ad d-as-

tini: ala d lɛalit! Dɣa tinna ad as-tini: Ulac tirect ur nesɛi akerfa! 

Taɣara: d aserwes gar wayen yellan d amadwan (uccen), d wayen yellan d 

amadwan-nniḍen (amdan). 

Taɣessa: yella yiwen n uferdis, amserwas (uccen), amerwus d ufir ur iban ara 

lqsed-is d (amdan) yessarwes uccen ɣer umdan , udem n userwes ( at ččen), inzi-

a yesɛa yiwen n usumer. 

Azamul: amdan i tessar laɛyub yella-n deg twacult-is. 

 Aqejmur leɛmer yundi taqellaɛt. tanɣumnayt n tihewt. 

Tagnit n tmenna: Meḥsub win meqqren yewɛer fell-as ad yeḥfeḍ kra. Ur 

tneqqar ara i medden: ur yeḥdiq ara. D medden it-yeqqaren ɣef yiman-nsen. 

Amedya:Yiwet n teqcict tetteɛraḍ atesseḥfeḍ yemma-s ayen teḥfeḍ deg 

leqqraya. Tinna ad as-tini ruḥ akin a yelli felli: Aqejmur leɛmer yundi taqellaɛt! 

Yiwet n tmeṭṭut tger iman-is att-ḥfeḍ kra n lexyaḍa neɣ lḥaja ur teḥfiḍ ara asmi 

tella meẓẓiyet. Mi twala yugi ad yekcem ad d-as-tini: wellah ma ɛiwdaɣ-as! Ula 

d nekk selbaɣ! Aɛni aqejmur ad yandi taqellaɛt?  

Taɣessa: llan sin n yiferdisen, amerwas(aqejmur), amerwus(taqellaɛt), inzi-a 

yesɛa yiwen n usumer. 

Azamul: win meqqren tejja-t tezmert. 

 Lqaɛa n teddu fell-as,Igenni ḥedd ur yewwiḍ. Tanɣumnayt n tihewt. 

Tagnit n tmenna: Lemtel-a neqqar-it i win yettzuxxun, yettara iman-is d 

zzayed, iɣil yekka-d nnig akk medden, neɣ i win yellan d ameɣbun, ḥeqqrent 

medden. 

Amedya: ɣef lemtel yiwet n tmeṭṭut la tezzuxxu la ad d-ḥekku akken terbaḥ: tif 

akk medden: ad d-as-nini: Lqaɛa n teddu fell-as,Igenni ḥedd ur yewwiḍ! 

Yiwet n tmeṭṭut la tettru, tennuɣ nettat d tnuṭ-is: tleqeb-itt s timuɣbent, tluqb-

itt ur tesɛi ara aqcic. Dɣa ad d-as-nini: Lqaɛa n teddu fell-as, Igenni ḥedd ur 

yewwiḍ. 

Ma tesɛa aqcic kem ur tesɛiḍ ara, d lqaɛa iɣef i tleḥḥuḍ iɣef i tleḥḥu! 

Taɣara: d aserwes gar wayen yellan d amadwan ( lqaɛa)  d wayen yellan d 

amadwan-nniḍen (igenni). 

Taɣessa: llan sin yiferdisen, amserwas (lqaɛa), amerwus (igenni), udem n 

userwes (teddu) , inzi-a yesɛa sin n yisumer. 

Azamul: d akken imdanen akk kif kif-iten. 

 ẓer sabqa taɣeḍ yelli-s. d tanɣumnayt n tihewt. 

Tagnit n tmenna: akken tella yemma-s, ara tili yell-is m tebɣid a taɣeḍ taqcict, 

muqqel qbel yemma-s ma telha neɣ diri-tt, axater mbla ccek taqcict ad cbu di 

yemma-s. 

Amedya: la hedrent snat, tenna-yas yiwet yesemlal-iyi-d rebbi d teslit d ddheb! 

ad d-as-tini tayeḍ! ma tezreḍ  yemma-s! d ttameṭṭut lɛali!akken qqaren: zzer 

sabda taɣeḍ yell-is tenna-yas yiwet bɣiɣ ad aɣeɣ leflanta, la qqarend tuɛer 

yemma-s. tin tcawer ad d-as tini: ihi, ɣurem ad as-t-aɣ-ḍ! Baɣeḍ! ẓer sabqa taɣeḍ 

yell-is! 

llan yigad yeqqaren daɣen deg lbidal n “zer sabqa taɣeḍ yell-is” asfru-ayi: 

ẓer sabqa t-sawmeḍ-tt. 

teẓreḍ amek i tegga yemma-s. 

Ma d it-tufiḍ delɛali-tt, 

Awid kra di ccetla-s, 

Ma di it-tufiḍ d yerr nettat, 

Maɛza tetbaɛ wutma-s!  

Taɣara: d aserwes gar wayen yellan d akmam (sabqa), d wayen yellan d 

amadwan (yelli-s). 

Taɣessa:llan sin yiferdisen,amserwas(sabqa), amerwus (yelli-s), udem n 

userwes (taɣeḍ), inzi-a yesɛa yiwen n usumer. 

Azamul: akken tegga tmeṭṭut ar d ffeɣ yelli-s. 

 ur ttamen ṣṣaba ar tarwet. d tanɣumnayt n tihewt. 

Tagnit n tmenna: Ur ttanen ara lḥaja alamma tban. 

Amedya: Yiwet n tmeṭṭut tesɛa aqcici, tnac nesna di lɛemr-is. D lɛalit yettaɣ 

awal, iḥemmel yemma-s. Yiwen n wass la thedder nettat d tjarett-is, tenna-yas: 

mmi at yeḥrez rebbi, d lɛali-t, ad yeffeɣ d aneɛmar, am yer lxir asmi ara yimɣur! 

Tin tenna-yas: Ur ttamen ṣṣaba ar terwet: ar assen ara ad d-iban! 

Yiwet n teqcict tfeṣl-d taqendurt d metjeǧǧigin telha, nnant-as tlawin: ur 

yettaqcar ara! Yiwet n tmeṭṭut-nniḍen tenna-yas: Ur ttamen ṣṣaba ar terwet, ar 

tirid ara tamen.  

Taɣara: d aserwes gar wayen yellan d amadwan (eṣṣaba), d wayen yellan d 

amadwan-nniḍen (terwet). 

Taɣessa: lla sin n yiferdisen, amserwas (ṣṣaba), amerwus (terwet), udem n 

userwes (ttamen), inzi-a yesɛa yiwen n usumer. 

Azamul: d akken yiwen ur ixdem ara littkal, alama yezra lɣella. 

 zraɛ rebbi ad yessemɣi. D tanɣumnayt n tihewt. 

Tagnit n tmenna: Qqaren-t yergazen mi ara bdun zzerriɛa. Ur ttamen ṣṣaba ar 

terwet. 

Amedya: ɣef lemtel ad d-as-tini yiwet amkan-a dirit: ur nxeddem ara deg-s 

tibḥirt. Tin la ad d-xeddem ad d-as-tini: aha tura! Wah! Dakal n rebbi merra, 

niɣ? zraɛ rebbi ad yessemɣi. 

daɣen yiwen ad d-as-yini: ur netteẓẓu ara timeɣrusin lawan-a: iɛedda cwiṭ lḥal: 

ad qqarent: wayeḍ ad d-as-yini: aẓẓu-tent kan: zraɛ rebbi ad yessemɣi. mi it 

xedmeḍ ayen yellan ger ifassen-ik rebbi ayen yella deg ufus-is at id-yexdem. 

Taɣara: d aserwes gar wayen yellan d amadwan (zraɛ), d wayen yellan d 

amadwan-nniḍen (yessemɣi). 

Taɣessa: llan sin n yiferdisen amserwas(zraɛ), amerwus( yessemɣi), udem n 

userwes (rebbi), inzi-a yesɛa yiwen n usumer.  

Azamul: axdem cceɣl-ik akken ilaq tettekl-ḍ ɣef rebbi d netta i d-areẓẓaq. 

 Ttif timessi tiḥerci. D tanɣumnayt n tihewt. 

Tagnit n tmenna: Awal-a yeqqim-d si teqsiḍt. Meḥsub mačči d leḥraca kan d 

lemɣawla i ɣer tella: yelha ula d win i teddun s lɛeql-is, yettxemmimen ɣer lḥaja 

qbel ala at-yexdem.  

Amedya: Sin n yirgazen bɣan ad ɣeḍlen tiselnin. Yiwen iɣawel ɣer teslent at-

yeɣḍel: yeddem amencar yufa, yebbi-t. Ma d wayeḍ meqqbel at-yebdu, i ruḥ 

inuda-d mencar lɛali. Mi bdan, yezwar-it win iḥercen iɣawlen ɣer teslent: netta 

tamusni yessen, la yettɣawal di lxedma; ma d amencar yeḥfa: ijebbed, ulac! Dɣa 

yezwar-it win id d-iheggan qbel leḥwal lɛali mi teɛli teslent-is. Dɣa ad d-as-nini: 

ttif timessi tiḥḥerci. 

 Snat n teqcicin mcawarent ad d-ggren-t itrikuten jmiɛ. 

Yiwet terra iman-is teḥrec, tameddit-nni teger-itt. Ma ttayeḍ, terna kra n wussan 

armi txemmen acḥal n tindar ara tger, n wacu n rrqem ara as-teg: armi is-tefra 

yakk deg uqerruy-is amek ara texdem, tegr-it. Ma d tayeḍ, qrib att-fuk idil. 

lameɛna mi qrib att-fuk, twala ur tt-yeɛjib ara rrqem is-tga, yernu yeḍyeq. Tif-it 

tayeḍ akken yezyen: dɣa txesfit, tɛawd-as: tezwar-it tayeḍ mi tfukk:as-nini: ttif 

timessi tiḥḥerci! 

Taɣara: d aserwes gar wayen yellan d akmam ( timessi ), d wayen yellan d 

akmam-nniḍen (tiḥḥerci). 

Taɣessa: llan sin n yiferdisen amserwas(timessi), amerwus(tiḥerci), udem n 

userwes( ttif), inzi-a yesɛa yiwen n usumer. 

Azamul: d azamul n umdan isen-t yesseḥsaben qebl ad ḍrunt. 

 ttif urawen idrimen. d tanɣumnayt n tihewt. 

Tagnit n tmenna: Ttif win ara yawin lbaraka s ɣur imawlan-is, neɣ s ɣur 

yemɣaren-is, neɣ s ɣur medden ma dɛan-as s lxir, wala win ara yawin cci. 

Amedya:Neqqar-it i teqcict ma tuɣ awal i yiwet n temɣart menwala, ad as-tedɛu 

s lxir, ad as-tini: a yelli ɛzizen ttif urawen idrimen! 

Yiwen n uqcic yettaɣ awal i lwaldin-is, ixeddem-asen lxir, i ḥemliten, yessakad 

kan d acu ara ten-yesfarḥen. Ma degma-s, iḥar kan melmi ara mten lwaldi-is ad 

d-yewret cci-nsen. Ad d-as-yini baba-s iwin yelhan: ammi ayen iɣ-txedm-ḍ n 

lxir ur d ak-iruḥ ara: ttif urawen idrimen! 

Yiwet n tmeṭṭut tehlek temɣart-is aṭas. Truḥ-d yiwet n tmeṭṭut terza-d fell-as, ad 

d-as-tini i teslit-is: xedm-as lxir i temɣart-im, ddu-yas di lebɣi, akken am d-egg 

urawen n lxir. At zik qqaren: ttif urawen idrimen: ala ayen ara yexdem bnadem 

ɣef udem n rebbi ara idumen. 

Taɣara: d aserwes gar wayen yellan d amadwan ( idrimen), d wayen yellan d 

akmam (ddeɛwa lxir). 

taɣessa: yella yiwen n uferdis,amserwas (idrimen), amerwus d ufir ur iban ara 

lqsed-is d (ddaɛwa n lxir), udem n userwes (ttif), inzi-a yesɛa yiwen n usumer. 

Azamul: win yiwin urawen n lxir yif win yesɛan idrimen. 

 Ttif lehna tawant. D tanɣumnayt n tihewt. 

Tagnit n tmenna: Meḥsub ttif axxam ameɣbun ideg ulac cwal, myeḥmalen akk, 

ttemcawaren, mkul wa yeṭṭal wa, ɣas ur llin ara dimerkantiyen, ferḥen imi 

ttuḥnanen. 

Wama axxam amerkanti, sɛan kulci, lameɛna sbaḥ meddi d amennuɣ, wa yenxeṣ 

ɣer wa, mkul yiwen ixeddem ṛṛay uqerruy-is, tilawin ta tettndi i ta, ta tettasem 

ɣef ta, ɣas rrwan ur stummun ara s sɛaya-nsen: ifen-ten imeɣban-nni s lehna. 

Amedya:  ɣef lemtel snat n teḥbibin mlalent, la temseqqsayent, yiwet tenna-yas: 

yefkayi baba i leflani; at wexxam lhan: seg asmi i iwḍaɣ axxam-nsen, ur 

nennuɣ, lameɛni mačči d imerkantiyen... tinna ad d-as-tini: tecqiḍ di sɛaya: ttif 

lehna tawant! 

Taɣara: d aserwes gr wayen yellan d akmam (lehna), d wayen yellan d akmam-

niḍen ( tawant). 

Taɣessa: llan sin n yiferdisen amserwas(lehna), amerwus(tawant), udem n 

userwes (ttif), inzi-a yesɛa yiwen n usumer. 

Azamul: lehna i yettnadi umdan ɣlay-t ɣef ssɛaya mḥub lehna tif leɣna.  

 Ttif sser tiserfin wala iqeffa d ikufa. D tanɣumnayt n tihewt. 

Tagnit n tmenna: Snat n tlawin d timeɣbatin: yiwet tettmettra, teqqar kan ur 

sɛiɣ ara, ur sɛiɣ ara! Ma d tayeḍ ɣas ur tesɛi ara, tessusum kan, tettet ayen tesɛa, 

tṣebber, ma d medden, heddren fell-as xir, wama tayeḍ ččettimen-t: ad d-as-inin: 

Ttif sser tiserfin wala iqeffa d ikufa.  

Amedya: Llant snat n tlawin yiwet d tamerkantit tayeḍ d tigellilt, tigellilt cwiṭ 

tesɛa tettak-it i warraw-is, tettad-d s inebgi tettak-as akk ayen yellan deg uxxam-

is. Axxam-is yecbaḥ, arraw-is cebḥen medden ḥeddren fell-as ala lxir. 

Ma d tamerkantit, teččuḥḥu bezzaf, arraw-is dima umsen, lluẓen. Mi walan arrac 

n ljiran la tetten nitni aten-smuqqulen s wallen. Ma tesɛa inebgi, d lmuḥal ad as-

tfek ayen yelhan. Dɣa qqaren-as Ttif sser tiserfin wala iqeffa d ikufa. 

Taɣara: d aserwes gar wayen yellan d amadwan (sser), d wayen yellan d 

amadwan-niḍen ( ikufa). 

Taɣessa: llan sin n yiferdisen amserwas (sser), amerwus(ikufa), udem n userwes 

(tiserfin), inzi-a yesɛa yiwen usumer.  

Azamul: amdan i xeddmen lxir ɣas ixuṣ, yif win yesɛan d yellan d amecḥaḥ. 

 Tameṭṭut iḥerzen,Tif tayuga ikerzen:  d tanɣumnayt n tihewt. 

Tagnit n tmenna: Tameṭṭut iteggen leqrar tettwi-d xir n tyuga ikerzen. 

Amedya:ɣef lemtel yiwet n tmeṭṭut tejwej yelli-s: d nettat id d-yetteksen: 

fkan(as at wexxam rray. Yemma-s tebɣa ad s tmel amek ara texdem,ad d-as-tini: 

Tameṭṭut iḥerzen, tif tayuga ikerzen! 

Meḥsub tenna-yas: ttegg leqrar yella wassa yella uzekka. 

Sin n watmaten bḍan kifkif acu sɛan deg wayla kifkif, acu sɛan deg udrim; sɛan 

isin tyugwin, xeddmen tamurt. Tilawin uɣen ur ɛdilen-t ara: yiwet tetteg leqrar, 

tayeḍ ayen id yefka wass yeččat yiḍ. Tallit yiwen yennerna di sɛaya,wayeḍ 

yebda i tferkiwin-is ttirni. Medden ẓran mačči s ges id d-kka si tmeṭṭut-is! Ad d-

as- inin mara hedren fell-as: Tameṭṭut iḥerzen,tif tayuga ikerzen. 

Taɣara: d aserwes gar wayen yellan d amadwan (tameṭṭut), d wayen yellan d 

amadwan-niḍen ( tayuga). 

Taɣessa: llan sin n yiferḍisen amserwas (tameṭṭut), amerwus (tayuga ). Udem n 

userwes (tif), Inzi-a yesɛa sin n yisumer. 

Azmul: tameṭṭut ma tbed ɣef uxxam-is, axxam-nni ad d-yali.  

 Tasusmi taɣleb tamusni, d tanɣumnayt n tihwet. 

Tagnit n tmenna: Ad da tnini i win yessuguten awal, aɛlaxaṭer win yeṭṭfen 

iman-is, ɣas ma ur yessin ara aṭas: imi ur yessugut ara awal, yelha kan. Ma yiwet 

n tmeṭṭut tesɛa taqcict tessugut awal ad d-as-tini: Tasusmi teɣleb tamusni. 

Amedya: Snat n tlawin la hedren-t. Tenna-yas yiwet: tislit n leflani d timsedḥit, 

ur thedder ara aṭas. Tayeḍ ad d-as-tini: Tasusmi teɣleb tamusni: akken a xir: diri 

win i yessuguten awal. 

Taɣara: d aserwes gar wayen yellan d akmam ( tasusmi), d wayen yellan d 

akmam-niḍen ( tamusni). 

Taɣessa: lla n sin n yiferdisen, amserwas (tasusmi), amerwus  (tamusni), udem 

n userwes ( taɣleb) , inzi-a yesɛa yiwen n usumer. 

Azamul: win yessiɣzifen awal-is ɣas ma yessen, tt-ɣunzun-t medden. 

 Yekkr-d ufrux ad yesselq-ḍ baba-s. D tanɣumnayt n tihewt. 

Tagnit n tmenna: I win mezziyen merra yender, win meqqren neɣ mi ara a 

yesseḥfeḍ kra. 

Amedya: Yiwet n tmeṭṭut la teggar aẓeṭṭa, ixerb-as,tehder din d walbaɛḍ n 

teqcicin yessnen, tefra-yas-t. Ad d-as-tini: gmi qqaren medden: yekkr-d ufrux 

yesselqeḍ baba-s! 

Yiwet tennuɣ d urgaz-is,teggul ar tt-ruḥ. Att-ruḥ yelli-s att-idder ɣer lɛaql-is: 

qqim a yemma! Baba at ɛeddin wurfan: ṣber i wudem-nneɣ! lḥasun as-t-hedder 

alamma terra-t-id s abrid. Igad iheddren ad d-as-inin: yekkr-d ufrux yesselqeḍ 

baba-s. 

Taɣara: d aserwes gar wayen yellan d amadwan (afrux), d wayen yellan d 

amadwan-nniḍen (baba-s). 

Taɣessa: llan sin n yiferdisen amserwas(afrux) amrwus(baba-s), udem n 

userwes (yesselq-ḍ), inzi-a yesɛa yiwen n usumer. 

Azamul: win yellan meẓẓi ad yekkat ad yemmal i umeqqran amek ara yexdem 

taɣawsa. 

 Burj mnayel mzewweq s ufella, s daxel yeččur d zwayel. D tanɣumnayt 

n tibawt. 

Tagnit n tmenna: Win ara yestaɛmilen sufell-a delɛali-t, netta zdaxel ala rebbi i 

yezran, neɣ win yeččuren d ilefḍan, sufell-a ad yessgri leḥwayeǧ zdigen.  

Amedya: Yiwen n lwacul, a yagi i-ɛdan liḥala-nsen ečč qqim din; lqec si tugi 

err asksut err  agertil daya iɛelmen. yiwen wass yussa-asend inebgi: metrend 

lqec ɣer medden, sizdegen liḥala: ad d-as-nini: lburj mennayel mzewweq s ufell-

a, zdaxel yeččur d zwayel. 

Yiwet n temṭṭut kulci deg-s: lekdeb, takurḍa, lḥaṣun yal d lɛib: att-tcekir iman-s 

deg ubrid n tala neɣ anda niḍen. tid id d-tt-yessnen ad d-as-inint deg waygar-

asent:burj menayel... . 

Taɣara: d aserwes gar wayen yellan d amadwan (burjmnayel), d wayen yellan d 

amadwan-niḍen ( amdan). 

Taɣessa: yella yiwen n uferdis amerwas(burj mnayel), amerwus ulac-it d 

anamek uffir lqesḍ-is d amdan, udem n userwes (mzewweq), inzi-a yesɛa sin n 

yisumer. 

Azamul: d n umdan yesɛan sin n udmawen, s uffella yecbaḥ yerqem, ma s daxel 

at-naf yerka. 

 Tfuh deg-m ataga wwan ibawen. d tanɣumnayet n tihewt. 

Tagnit n tmenna: ɣef lemtel yiwen n uxxam zikk xusen cwiya tetten lqqut n 

temẓin xelṭen abluḍ. seg-s ɣer dda krend warraw-nsen zuzfen lḥif, xedmen  

uɣalen ur xusen deg wacemma yiwen wass ad d-as-tini yiwet: ad neftel cwit n 

uḥetḥut. Tayeḍ ad as-d-ini ala! us d-nxelleṭ! tiyaḍ ad as-d-inint tfuh deg-m a taga 

wwan ibawen! zik awid ma tufamt-tt tura, ula yiwen wass deg useggas ma 

tugimt-tt! 

Amedya: yiwet n tmeṭṭut tḥemmel waḥrir. t dukkel nettat d tnuṭ-is ɣer lexla ddin 

truḥ teksed aṭas n waḥrir, tečča tnuṭ-is aṭas. azekka-nni, ala nettat i yruḥen. 

tewwi-d, tenna-yas it nuṭ-is, ma at ččeḍ? tin tugi at ečč. ad d-as-tini tin i hemlen 

waḥrir: tfuh deg-m a taga ewwan ibawen! iḍli di lexla tluẓeḍ, teččiḍ-iyi-tt akk 

assa deg uxxam terwiḍ tugid-tt! 

Taɣara: d aerwes gar wayen yellan d amadwan (taga), d wayen yellan d 

amadwan-niḍen (ibawen).  

Taɣessa: llan sin n yiferdisen, amerwas (taga), amerwus (ibawen), udem n 

userwes (tfuh), inzi-a yesɛa yiwen n usumer. 

Azamul: assen ara yerbaḥ yiwen ad iferren kkan ayen yelḥan ad yeǧǧ ayen 

ixuṣṣen. 

 Hedderɣ-as ɣef nger, yeqqar acḥal id d-yeǧǧa. D tanɣumnayt n tihewt. 

Tagnit n tmenna: neqqar-it i win i wumi ara aneḥku kra, netta la yettxamim 

anda niḍen, ur yefhim ara acu i saniɣ: mačči delwajeb imeslayen-iw i la d 

yettara.  

Amedya: la nhedder nekk d yiwet, niɣ-as: leflani huyti-t akken yebɣa rebbi: 

sisel iḍli tamdit ur yerfid iman-is; wellah, ḥacama d rebbi ijebr-it! netta, dacu id 

d-as-yerra d lwajeb! tenna-k ur yid-ḍhir ara assa di lexla: ihiqqel ɣer ssuq i 

yeruḥ, neɣ yeɛya. nek, at ččeɣ s wallen ad d-as-ini-ɣ: ruḥ a yelli, ruḥ! heddreɣ-as 

ɣef nger, yeqqar aceḥal id d-yeǧǧa? nek la meqqar-aɣ la yettmettat, kem la 

teqqar-ḍ ur i ruḥ ɣer lexla ... . 

nniɣ-as i yiwet n tmeṭṭut: ɣurem ad as taɣed lebɣi i mmi-m: rebbi-t skuḍ meẓẓi, 

ur tesmuhbul ara siɣ-as tanumi lɛali, ad kmi-hemmel ... tina tenna-yak: sekreɣ-

tid d amahbul! awid kan ad yiddir: ɣas lxir ur dmiɛa-ɣ: yagi irgem-iyi yerna-yi 

... ad d-as-ini-ɣ: heddreɣ-as ɣef nger, teqqar aceḥal id d-yeǧǧa? 

Taɣara: d aserwes gar wayen yellan d akmam (heddreɣ-as), d wayen yellan d 

akmam-nniḍen (yeqqar). 

Taɣessa: llan sin n  yiferdisen amserwas(heddreɣ-as), amerwus (yeqqar), udem 

n userwes (nger), inzi-a yesɛa kṛad n yisumer. 

Azamul: dazamul n umdan ur ifehmen ara imeslayen n wiyaḍ, wa ad yettara s 

wayen ur yeqqinen ara ɣer umeslay-nni. 

 Ay aglid al-kamel, nekkni a nsebbeb kečč kemmel. d tanɣumnayt n 

tihewt. 

Tagnit n tmenna: neqqar-it mi ara nekker a nexdem ayen i wumi ur nezmir ara  

a nettkel ɣef rebbi ad a ɣiɛiwen. 

Amedya: ɣef lemtel yiwet n tmeṭṭut txeddem taḍuṭ  s lejjara. lameɛni ussan-nni 

kan itekker di lehlak. yiwet n tmeṭṭut tewwi-yas-d aɛlaw as tẓeḍ s lejjara. ad d-

as-tini: wissen ma zemaɣ, lameɛni eǧǧ-it, ay agellid a lkamel, nekkni a nsebbeb 

kečč kemmel! 

daɣen tameṭṭut la yettmettat mmi-s. ad d-as-tini: ulayɣer meqqar ad as rrnuɣ lḥif 

n ddwawi! lmut ad yemmet! tin yellan ɣer tama-s ad d-as-tini: xdem kan ayen 

yellan deg ufus-im: ay agellid al-kamel, nekkni a nsebbeb kečč kemmel! 

Taɣara: d aserwes gar wayen yellan d amadwan (agellid), d wayen yellan d 

akmam (lkamel). 

Taɣessa: llan sin n yiferdisen, amserwas (agellid), amerwus (lkamel), udem n 

userwes (a nsebbeb), inzi-a yesɛa yiwen usemmer. 

Azamul: win i sutren afus n talelt ɣer ḥed. 

Asegzi : 

Tanɣumnayt n tihewt :  Deg tenɣumnayt-a nufa-d “ amerwas”  d  “umerwus”   

ma d aferdis d udem n userwes ur llin ara. 

          -Tanɣumnayt n tihewt nufa-d ( 42) n tenɣumnayin. 

Tanɣumnayt n tibawt : deg tenɣumnayt-a tikwal ad yili umerwas amerwus ula-

it tikwal ad yili umerwus amerwas ulac-it, d aferdis d udem n userwes ur llin 

ara. 

          -Tanɣumnayt n tibawt nufa-d (20) n tenɣumnayin . 

Nufa-d akk-it ṣḍis n tmerwin d kṛad n tenɣumnayin. 

          -Tinɣumnayin akk i yellan (62). 

3-Asissmel n yinzan ilmend n tseddast.  

inzan:  

 Amennuɣ n yizem yiwen n wass, Amennuɣ n uydi kul ass. 

 D tafyirt tanemyagt tuddist, tesɛa sin n yisumer. 

 Axxam-is ur d as-yezmir, Ljameɛ yeṭṭef-as amezzir. 

D tafyirt tanemyagt tuddist, tesɛa sin n yisumer. 

 SSer ma drus, ma yegget messus. 

D tafyirt tanemyagt tuddist, tesɛa sin n yisumer. 

 Win i ten-yesɛan yerwa amdegger,Win ur ten-sɛi yugad nger. 

D tafyirt tanemyagt tuddist, tesɛa sin n yisumer. 

 D bu-myya i as yeqqaren; Abbuh a mitin! 

D tafyirt tanemyagt taḥerfit, tesɛa sin n yisumer. 

 Anda bniɣ tafet(anda i demɛeɣ ad cceɣ tixsi. 

           Id ufiɣ lehwa tekkat. I nsiɣ bla imensi) 

D tafyirt tanemyagt tuddist, tesɛa sin n yisumer. 

 Bu yiles, Medden akk ines. 

D tafyirt tanemyagt tuddist. , tesɛa sin n yisumer. 

 lxir d uzzal, ccer d uffal ! 

D tafyirt tanemyagt tuddist, tesɛa sin n yisumer. 

 win yeṭṭsen deg trakna, yeqqar-as ccetwa teḥma ! 

D tafyirt tanemyagt tuddist, tesɛa sin n yisumer. 



86 

 

 taqcict m-tɣaltin, ur tetteg tixxamin. 

D tafyirt tanemyagt taḥerfit, tesɛa sin n yisumer. 

 lɛib ma yezwar s imi, lxir ma yegra i wumi ! 

D tafyirt tanemyagt tuddist, tesɛa sin n yisumer. 

 kra xedmeɣ lxir,yuɣaliyi dixmir. 

 D tafyirt tanemyagt tuddist, tesɛa sin n yisumer. 

 win ur nelli d uccen, at-ččen wuccanen. 

D tafyirt tanemyagt tuddist, tesɛa sin n yisumer. 

 inebgi n yiwen wass d afessas, is yumayen d amessas, wis telteyyam, 

ddem azduz ṛẓit fell-as ! 

D tafyirt tanemyagt tuddist, tesɛa kṛad n yisumer.  

 win yesɛan irden, reṭṭlen-as awren. 

D tafyirt tanemyagt tuddist, tesɛa sin n yisumer. 

 Aḥbib d aḥbib Mi tekmer, mačči di tizi n liser. 

D tafyirt tanemyagt taḥerfit, tesɛa sin n yisumer. 

 ma iḥemmel-ik ur k-yettbib ɣer mekka, ma  ikerh-ik ur k-yeqqaz 

aẓekka! 

D tafyirt tanemyagt tuddist, tesɛa sin n yisumer. 

 adrim ur teḥbis texriṭ ur tettɛudden d ras lmal, zzit ur d  neɣli di 

tseṭṭa ur d-as tt-heggi aqellal, tameṭṭut ur nesɛi dderya ur tid-ḥesseb d 

aɛeggal. 

D tafyirt tanemyagt tuddist, tesɛa kṛad n yisumer. 

 ay argaz ay ameɣbun, ikessen di lexla am serdun ! 

D tafyirt tanemyagt taḥerfit, tesɛa sin n yisumer. 

 win yesɛan yemma-s tedder, ula d ljennet at yezger. 

D tafyirt tanemyagt taḥerfit, tesɛa sin n yisumer. 

 sxedm-iten aten-yečč wakal, jjiten aten-yečč wakal. 

D tafyirt tanemyagt tuddist, tesɛa sin n yisumer. 

 Temzel tixsi, terna yell-is, kul-ta i ɣur tɛellaq d aḍar-is. 

D tafyirt tanemyagt tuddist, tesɛa sin n yisumer. 

 Win i ṣeffun iman-is, Rebbi ad yili di lɛawen-is. 

D tafyirt tanemyagt tuddist, tesɛa sin n yisumer. 

 kra n win yeṭṭfen di rebbi, taɛekkazt-is leɛmer taɣli ! 

D tafyirt tanemyagt tuddist, tesɛa sin n yisumer. 

 rebbi i ɛaffu i ɣeffer, i win yecḍen iwexxer! 

D tafyirt tanemyagt tuddist, tesɛa sin n yisumer. 

 Kra yexleq d lmeɛdum, ala rebbi i wimi ara tdum. 

D tafyirt tanemyagt tuddist, tesɛa sin n yisumer. 

 Rebbi yella-aɣ lmmut, Nekni nella-as lqut. 

D tafyirt tanemyagt tuddist, tesɛa sin n yisumer. 

 Lmut fella-aɣ tettgani, Tarewla ula sani . 

D tafyirt tanemyagt taḥefit, tesɛa sin n yisumer. 

 d win iɣ i xelqen ara ɣirezqen. 

D tafyirt tanemyagt tuddist, tesɛa yiwen n usumer. 

 laman, iwin-t waman ! 

D tafyirt tanemyagt taḥerfit, tesɛa sin n yisumer. 

 Rregmat d awal, tisusaf d aman ! 

D tafyirt tanemyagt tuddist, tesɛa sin n yisumer. 

 Win yeqqes yezrem, yettaggad ula d aseɣwen. 

D tafyirt tanemyagt tuddist, tesɛa sin n yisumer. 

 Ayen heddren ibuqalen, ttalsent-tt tbuqalin. 

D tafyirt tanemyagt tuddist, tesɛa sin n yisumer. 

 leǧǧruḥ qqazen ḥellun, yir awal yeqqaz irennu. 

D tafyirt tanemyagt tuddist, tesɛa sin n yisumer. 

 Win ifut ṭṭɛam yini-as ṛṛwiɣ, win ifut wawal yini-as sliɣ. 

D tafyirt tanemyagt tuddist, tesɛa sin n yisumer. 

 Cerreɣ txiḍ-ḍ ! 

D tafyirt tanemyagt tuddist, tesɛa yiwen n usumer.  

 Mkul tamurt tḥrez imawlan-is. 

D tafyirt tanemyagt tuddist, tesɛa yiwen n usumer. 

 Mkul wa yeqqar d ibawen-iw i yettewwan. 

D tafyirt tanemyagt taḥerfit, tesɛa yiwen n usumer. 

 Iles aẓidan yeṭṭeḍ tasedda. 

D tafyirt tanemyagt taḥerfit, tesɛa yiwen n usumer. 

 Azger amellal, tasemt akk ! 

D tafyirt tarumyigt taḥerfit, tesɛa sin n yisumer. 

 Mi yeɣli uzger, tuqtent tferyin . 

D tafyirt tanemyagt tuddist, tesɛa sin n yisumer. 

 Ulac ticraḍ mebla idamen. 

D tafyirt tarumyagt tuddist, tesɛa yiwen n usumer. 

 Win ur nezmir i lxir yerr areṭṭal. 

D tafyirt tanemyagt tuddist, tesɛa yiwen n usumer. 

 I yettmeččan d ul-awen ! 

D tafyirt tanemyagt taḥerfit, tesɛa yiwen n usumer. 

 Aẓemẓum s uẓemẓum, afrux ad yegg lɛecc-is . 

D tafyirt tanemyagt taḥerfit, tesɛa sin n yisumer. 

 Asawen ɣef udem n uḥbib d akkessar. 

D tafyirt tarumyagt tuddist, tesɛa yiwen n usumer. 

 Anida yella wul ad awḍen iḍarren. 

D tafyirt tanemyagt taḥerfit, tesɛa yiwen n usumer. 

 Ur yeqqriḥ ḥed usennan,ḥaca aḍar yeddan ḥafi. 

D tafyirt tanemyagt tuddist, tesɛa sin n yisumer. 

 Ulac tirect ur nesɛi akerfa. 

D tafyirt tanemyagt taḥerfit, tesɛa yiwen n usumer. 

 Uccen leɛmer iɣeẓẓa taqejjirt n gma-s. 

D tafyirt tanemyagt taḥerfit, tesɛa yiwen n usumer. 

 Aqejmur leɛmer yundi taqellaɛt! 

D tafyirt tanemyagt taḥerfit, tesɛa yiwen n usumer. 

 Limer iten-iḥetteb ufellaḥ, yili ur ten-izerreɛ ara. 

D tafyirt tanemyagt tuddist, tesɛa sin n yisumer. 

 Lqaɛa n teddu fell-as, Igenni ḥed ur yewwiḍ. 

D tafyirt tanemyagt tuddist, tesɛa sin n yisumer. 

 Ẓer sabqa taɣeḍ yell-is. (Ur ttamen ṣṣaba ar terwet). 

D tafyirt tanemyagt tuddist, tesɛa yiwen n usumer. 

 Zraɛ rebbi ad yessemɣi. 

D tafyirt tanemyagt tuddist, tesɛa yiwen n usumer. 

 Axxam ur nesɛi tamɣart, am urti ur nesɛi tadekkart. 

D tafyirt tanemyagt tuddist, tesɛa sin n yisumer. 

 Zhu n ddunit, am waman n udfel. 

D tafyirt tanemyagt taḥerfit, tesɛa sin n yisumer. 

 Taqcict yelhan, am leḥrir di tsegnit . 

D tafyirt tanemyagt taḥerfit, tesɛa sin n yisumer. 

 Ttif timessi tiḥḥerci. 

D tafyirt tanemyagt taḥerfit, tesɛa yiwen n usumer. 

 Ttif urawen idrimen. 

D tafyirt tanemyagt taḥerfit, tesɛa yiwen n usumer. 

 Ttif lahna tawant. 

D tafyirt tanemyagt taḥerfit, tesɛa yiwen n usumer. 

 Ttif sser tiserfin, wala iqeffa d ikufa. 

D tafyirt tanemyagt taḥerfit, tesɛa sin n yisumer. 

 Tameṭṭut iḥerzen, tif tayuga ikerzen. 

D tafyirt tanemyagt tuddist, tesɛa sin n yisumer. 

 Tasusmi teɣleb tamusni. 

D tafyirt tanemyagt taḥefit, tesɛa yiwen n usumer. 

 Yekker-d ufrux yesselqeḍ baba-s. 

D tafyirt tanemyagt tuddist, tesɛa yiwen n usumer. 

 Burj mennayel mzeweq s ufell-a, sdaxel yeččur d zwayel. 

D tafyirt tanemyagt tuddist, tesɛa sin n yisumer. 

 Tfuh deg-m a taga wwan ibawen ! 

D tafyirt tanemyagt tuddist, tesɛa yiwen n usumer. 

 Heddreɣ-as ɣef nger, yeqqar aceḥal id d-yeǧǧa ? 

D tafyirt tanemyagt tuddist, tesɛa sin n yisumer. 

 

 Ay agellid a lkamel, nekkni a nsebbeb kečč kemmel ! 

 D tafyirt tanemyagt tuddist, tesɛa sin n yisumer.  

4-Tasleḍt i kra n yinzan ilmend n tseddast 

 Tefyirt  tarumyagt taḥerfit: ammud-a yesɛa yiwet n tefyirt. 

Tasleḍt: 

          Azger amellal d tassemt akk. 

Azger: asummid. 

Amellal: asemmad. 

D: amsimer. 

Tassemt: aseɣru. 

Akk: asemmad ilelli.  

 Tarumyagt tuddist: nufa-d akken ammud-a yesɛa snat n tefyar.  

Amedya 01: 

        Ulac ticraḍ mebla idammen. 

Ulac: d aseɣru. 

Ticraḍ:  asemmad imsegzi. 

Mebla: awuran.  

Idammen :  asemmad arusrid. 

Amedya 02: 

        Asawen ɣef udem n uḥbib d akessar . 

asawen:  imsizwer (anmel n usentel). 

ɣef: awuran. 

Udem: asummid. 

N: awuran. 

Uḥbib: Talɣa-s: asemmad n yisem. 

D: amsimer.  

Akessar: aseɣru.  

 Tanemyagt taḥerfit: nufa-d d akken ammud-a yeɛa 23 n tefyar.  

Amedya 01: 

         lIes aẓidan yeṭṭeḍ tasedda.  

Iles: talɣa-s: amsezwer (anmel n usentel). 

Aẓidan: asemmad amgucel.  

Yeṭṭeḍ:  asentel. 

Tasedda: talɣa-s: asemmad usrid. 

Amedya 02 

         Tasusmi teɣleb tamusni. 

Tasusmi : imsizwer (anmel n usentel). 

Teɣleb: asentel. 

Tamussni: asemmad usrid.  

 Tanemyagt tuddist: nufa-d deg wammud-a 43 n tefyar. 

Amedya 01: 

        Axxam ur nesɛi tamɣart, am urti ur nesɛi taḍekkart. 

Axxam: asummid. 

Nesɛi: asammad. 

Tamɣart: asemmad n yisem. 

Am: awuran. 

Wurti: asummid. 

Nesɛi: asammad . 

Taḍekkart: asemmad n yisem.  

Amedya 02: 

           Lqaɛa n teddu fell-as igenni ḥedd ur t-yiwiḍ.  

Lqaɛa: asezwer n usemmad arusrid. 

N: asentel. 

Teddu: uddus amseɣru. 

Fell: awuran. 

As: asemmad arusrid. 

Igenni: imsizwer amezwaru. 

Ḥed: imsizwer wis sin. 

T : asemmad usrid 

Y: asentel. 

Elḥiq : uddus amseɣru 

Taggrayt 

Deg yixef-a, nga tasleḍt i tunuɣt n “tserwest” am akken daɣen id d-nekkes 

tunuɣt n “tenɣumnayt” i yella deg wammud n yinzan-a, nessasmel taserwes ɣer 

“tḥerfit” d “temsegzit”, akken d aɣen i nerna nessasmel tanɣumnayt ɣer 

“tihewt” akk d “tibawt”, s yin akin nga (tawsit,tagnit n tmenna, taɣara, taɣessa, 



95 

 

azamul ) yerna nefka-d tamawt anda tella, s yin akkin nessiseml-itent ɣer 

tseddast nerna negga tasleḍt n tseddast i kra n yinzan.  

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

    Taggrayt tamatut  

Taggrayt tamatut 

     Tazrawt-a am wakken i neẓra deg tazwara, tewwi-d ɣef tesnukyest (tunuɣt  

tserwest d tunuɣt n tenɣumnayt) deg yinzan n teqbaylit, i yettwassnen seg zik . 

    Ihi am wakken id d-nwala leqdic-nneɣ d win yebḍan ɣef kṛad n yixfawen .  

    Ixef amenzu deg-s newwi-d awal ɣef usentel d wamek i yella ufran-ines d kra 

n leqdic-at I yemmugen fella-s akken id nefka asteqsi agjdan , syin akin 

nessassn-d adlis d umyaru , akken diɣen id d-nerna turdiwin akk d tarrayt n 

tesleḍt . 

     Deg yixef wis sin nbedr-d tibadutin n yinzan d tutlayt-is d twuriwin-ines 

,nerna nemmeslay-d ɣef umsulɣu n yinzan n leqbayel d yisental-is , akk d yiswi 

d tenfalit yak d tɣessa , nerna-d tasuqilt n yinzi . 

     Nefka-d awal ɣef tadra n tesnukyist, d kra n tbadutin id d-as-fkan 

imusnawen, nerna-d diɣen tibadutin n tsenɣanibt, syin akin nemmeslay-d ɣef 

tserwest d tbadutin-ines, d lesnaf n tserwestin n tsekla d tid n tesnilest, nerna 

nessasmel inaw asnilsan, ne azamul .syin akin nefka-d awal ɣef tenɣumnayt d 

tbadut-is, nerna-d nessasmel tinɣumnayin, nefka-d tanmegla gar unamek aseklan 

d unali,  nbedr-d izalagen n usemres d usnulfu, akk d twuri n tenɣumnayt, 

nɛedda ɣer lemgirda yellan gar tengumnayt d tserwest akk d uzamul . 

     Deg yixef wis kṛad nga tasleḍt, deg-s nekkes-d taserwest i yella-n deg wamud 

n yinzan, nessasmel-it ɣer tḥerfit d temsegzit, d yiferḍisen I yellan deg-sent, 

akken daɣen id ad nuffa taserwest tezmer ad tili  s watas n yiferḍisen-nniḍen ur 

yettwasnen-ara . nerna nekks-d inzan yesɛan tanɣumnayt, s yin nefka-d awal ɣef 

tenɣumnayt d tbadutin-is, nessasmel-it ɣer tenɣumnayt n tihewt d tenɣumnayt n 

tibawt, nerna-d nbeggn-d tanmegla gar unamek amaẓlay d unuɣan, nerna n bedr-

d izalagen n usemres d usnulfu, nerna nemmeslay-d ɣef twuri n tenɣumnayt d 

lemgirda yellan gar-as d tserwest, ɣer taggara nhedder-d ɣef uzamul, nerna 

nessismel inzan-a, nefka-d kra n yimedyaten ɣef tasleḍt i nga ilmend n tseddast. 

    Nerna-d d aɣen nesseɣta-d tira n udlis, acku tira-s ur teqɛid ara . 

Tafelwit n umawal 

Awal s tmaziɣt Awal s tefransist Aɣbalu 

                                      Amennuɣ n yizem yiwen n wass, 

Amennuɣ n uydi kul ass. 

Bnadem lɛali mi ara yennaɣ d walbaɛḍ, yiwen wass kan; syin akin ur ttnaɣen ur 

tturaren : mebɛid ... 

Ma d bnadem  n diri, mi yennuɣ d walbaɛḍ, cɣel-is d win kan: ad t-yekkat s 

ṛṛkuz, ad as-d-yeṭṭef ḥaca sseba iyes ara kemmlen amennuɣ... 

Axxam-is ur d as-yezmir, 

Ljameɛ yeṭṭef-as amezzir. 

Neqqar-it i win iheddmen cɣel n medden, yettaǧǧa win ines. 

Yiwet n teqcict tettaɣ awal i tjiratin-is, tqedc-asent, ma d yemma-s limer ad d-

as-tini xedmiyi-d lḥaja, ad tagi, ad as-nini axxam-is ur as-yezmir... 

Yiwen urgaz yenna-yas-d wayeḍ ɛiwniyi ass-agi deg uẓu n tmeɣrusin; ad yeddu  

ma deg wagla-s leɛmer yeẓẓi tameɣrust. ad as-nini : Axxam-is ur as-

yezmir,Ljameɛ yeṭṭef-as amezzir. 

SSer ma drus, 

Ma yegget, messus. 

Neqqar awal-a ama i win yessuguten lhedra n teḍṣa, neɣ i cɣel ma yella yiwen 

ixeddem dima yiwen n cɣel. 

Yiwet n tmeṭṭut la thedder nettat d tlawin: tenna-d yiwen n wawal yesɛan sser: la 

ttaḍsant akk tid yellan din, yiwet si tid i iḥeḍren tettɛawad-it-id dima: ad as-inint  

sser ma drus... 

Win i ten-yesɛan yerwa amdegger, 

Win ur ten-yesɛi yuggad nger. 

Ad t-nini i tin yesɛan arrac n diri, ad d-yiḥninen fell-asen tilufa, maḥsub krant, ur 

as-ixeddem ara lxir, neɣ  i tin ur nesɛi ara arrac, ad d-ḥkku add-teqqar: nekk ur 

sɛiɣ ara arrac, ula d tiqcicin .ad as-t-iniḍ: ur tecqiḍ ara !.. ur twalaḍ ara dderya n 

tura ? win ten yesɛan... 

 

D bu-meyya i as-yeqqaren; 

Abbuh, a mitin! 

Wid yesɛan ur qqniɛen ara: limer ufin , ad sɛun akter, ɣef  lemtel-a argaz d 

amerkanti yettcuḥu aṭas, awi-d kan win ara as-yefken, netta ur yettak i ḥedd, 

medden ad as-qqaren:  bu meyya i yeqqaren ... 

Tamṭṭut tesɛa aṭas n tqnedyar: tettcuḥu-asent,  ad as-tini i teǧǧaret-is: rḍel-iyi 

taqendurt ad tt-lseɣ ɣer tmeɣra. ad as-tini: d bu meyya... 

Yiwen uqcic ad as-yaɣ baba-s taqendurt, aserwal, tacacit i lɛid, kra n wussan kan 

ad as-yini aɣ-iyi-d ssebaḍ, tasedrit... ad as-yini: zik-nni ur tesɛiḍ  acemma, ur as-

tuɣed ara: tura mi tesɛiḍ, tebɣiḍ akter: d bu meyya ... 

Anda bniɣ tafat   (anda i ḍemɛeɣ ad ččeɣ tixsi) 

I ufiɣ lehwa tekkat. ( i insiɣ bla imensi) 

Yiwet n tmaṭṭut tefka i snat n tlawin sin yeɛlawen ad ten-id-zḍent  s lijara, yiwet 

tawzen-as-t, ma d tayeḍ, tumen-itt, ur as-tewzin ara, asmi i d-kksen, d aɛlawen n 

tin akken tumen i tufa d afessas, d amecṭuḥ, ulac deg-s aṭas n taḍuṭ: tenna-yas 

anda bniɣ tafat... 

Yiwet n tmeṭṭut tezweǧ i warraw-is: yiwet seg teslatin-is cekren-as-tt-id akk 

medden, ɣef wudem n wallen telha,  ma d tayeḍ, ur tt-yeckir ḥedd, nettat tɣil d 

tinna akken i as-cekren medden i yelhan: tugad tayeḍ-nni  ur as-txeddem ara lxir 

. Mi i d-ddant d tislatin, tufa tin ur as-ckiren ara axir, wama tayeḍ tuɣal-as d 

taktunya. ad as-tini: anda bniɣ tafat id d-ufiɣ lehwa tekkat ! neɣ: anida bniɣ tixsi 

i nsiɣ mebla imensi! 

Bu yiles, 

Medden akk ines. 

Meḥsub, win yesnen ad yehder, yeqqaren lehdur lɛali, yesnen ad yesqizzeb i 

medden, yezmer ad yesɛeddi iman-is s yiles-is i d mkul cci, ad as-nini bu yiles 

medden akk ines. 

Taqcict teqqar anɛam, sbaḥ lxir, lɛeslama, teḥdaq daya: dɣa ḥemlen-tt akk 

medden: ad as-nini bu yiles... 

Neqqar-it daɣen i win iḥemlen akk medden s yiles-is, deg ul-is ur neẓri d acu i 

yellan... 

Ɣef lemtel-a daɣen snat n tlawin d tinuḍin, nnuɣent: armi i ḥkant i temɣart akk 

amek i nnuɣent: yiwet tḥekku ayen akk id as-tenna tnuḍt-is, ma d tayeḍ, mi truḥ 

ad d-tenṭaq ad tid-zwir s wawal ur as-teǧǧi ara xlaṣ ad d-hder seg akken id d-as-

terkeḍ awal,  nettat teqqar-d ama d ssaḥ ama d lekdeb: yeqɛed wawal-is: ad as-

tiniḍ ḍesseḥ arkel dɣa terra yak ṭlem ɣef tayeḍ, ad as-nini bu yiles medden akk 

ines! 

lxir d uzzal, 

ccer d uffal! 

Win i yebɣan ad d-yexdem ccer yeshel fell-as: yiwet n teswiɛt kan ad t-yexdem, 

fessus am uffal, win yebɣan ad yexdem lxir, ẓẓay am uzzal, yewɛer fell-as. 

ad as-nini i tmeṭṭut ara ad d-yinin ɛyiɣ di lxedma n lxir: rebbi la yesserbaḥ ḥaca 

imcumen! ad as-nini: yella deg awal; lxir d uzzal, ccer d uffal!  

Daɣen snat n tlawin la hedrent, yiwet ad as-tini: ddunit-agi ideg i nella akka 

yugar i la xedmen ccer i la xedmen lxir! tayeḍ ad as-tini neɣ yella deg wawal 

lxir d uzzal ccer d uffal! 

win yeṭṭsen deg trekna, 

yeqqar-as: ccetwa teḥma! 

Win ur njerreb ara lḥaǧa i iweɛren yeqqar-as teshel, di ccetwa, win yesɛan lebsa 

d yiceṭṭiḍen ur yuki ara aṭas i usemmiḍ am win ur nesɛi ara. 

snat n tlawin dduklent ɣer tala sbaḥ tenna-yas yiwet: aseggas-a, ur teqsiḥ ara 

ccetwa aṭas: tayeḍ terra-yas: win yeṭṭsen deg trekna yenna-yas ccetwa teḥma! 

imi telsiḍ akken yelha! Wama limer ur telsiḍ ara, ad teẓreḍ ma teqsaḥ neɣ ala!  

Taqcict mm tɣaltin, 

ur tetteg tixxamin. 

 Neqqar-it i teqcict yettcalin, meḥsub i yttefɣen aṭas ɣer lǧiran, dɣa ur netteg ara 

ddunit deg uxxam-is. 

Ɣef lemtel-a yiwt n tmeṭṭut tenna-yas i tayeḍ: a leflanta, bɣiɣ ad d-aɣaɣ yell-is n 

leflani imi, uqbel bɣiɣ  ad kem-ciwreɣ ma telha, meɛna tamṭṭut teẓra taqcict-nni 

d mi icilan, Tenna-as: ma tuɣeḍ d rray-iw, ur uqqint ara tlawin tagi, zriɣ-tt,: win 

i ɣur tkecmed di lǧiran-nsen, ad tt-in-tafeḍ din. Taqcict mm tɣaltin ur tetteg 

tixxamin! 

lɛib ma yezwar s imi, 

lxir ma yegra i wumi! 

        win ara ixdmen  cerr i bunadem neɣ yenna-s awal ara t-iḍuren, xas ixdem-

as syin-akkin lxir ur issɛi ara azal. 

   Ɣef lemtel-a, snat n teḥbibin yiwen wass ur msefhament ara cwiṭ dɣa yiwet 

tluqeb tayeḍ s lxir i as-texdem zik; s deffir-s thedder fell-as lɛib, tina-nniḍen 

tesla akk ayen tehder fell-as, mi asent-kksen wurfan , tin akken i hedren ɣef 

tayeḍ terza ɣur-s ad as-texdem lxir;  meɛna tayeḍtenn-yas: ccer ma yezwar  s 

imi, lxir ma yegra i wumi! 

Kra xedmeɣ lxir, 

yuɣal-iyi d ixmir. 

Meḥsub win ara ixedmen lxir i wayeḍ, yečča-yas-t neɣ yerra-yas ccer ad as-yini 

: kra xedmeɣ n lxir... 

Yiwet n tmeṭṭut tesɛa tarbibt,  d nettat itt-id yessekren, tḥesb-itt am yelli-s: asmi 

meqqret tettaker-itt: ala ayen ur tweɛɛa! ad as-tini: kra xedmeɣ n lxir yuɣal-iyi d 

ixmir. 

Win ur nelli d uccen, 

Ad t-ččen wuccanen. 

Meḥsub win ur neḥric ara ad t-kelxen medden, ɣef lemtel-a taqcict tettaǧǧa-tt 

yemma-s deg  uxxam, tameṭṭut n ɛemmi-s teqqar-as: efki-yi aya neɣ aya, 

yemma-m truḥ ɣer lexla, ur kem-teẓri ara, ad am-fkaɣ ayen yelhan xir n wagi, 

taqcict-nni, ma ur teḥric ara, ad as-taɣ awal, ma teḥrec, ad as-tini, ala: inas i 

yemma ad am-tefk...ad as-nini: win ur nelli ara d uccen ad t-ččen wuccanen: 

limer ur teḥric ara: tili tkelleḥ-itt. 

Snat n tǧiratin. yiwet teḥrec mačči d cwiṭ: testaɛmil tḥemmel taǧaret-nni-ines, 

tayeḍ tettɣil d ssaḥ ayen tssuter deg-s ad as-t-id-tefk, ma tenna-yas ɛiwen-iyi di 

lḥaǧa, ad teǧǧ cceɣl-is, ad tt-tɛiwen, ma d nettat d lmuḥal ad as-taɣ lebɣi, dɣa mi 

tuki yid-s, ad as-tini: daymi qqaren medden: win ur nelli ara d uccen... 

Inebgi n yiwen wass d afessas, 

wis yumayen d amessas, 

wis telteyyam, ddem azduz ṛẓit fell-as! 

Meḥsub mi ara iruḥ waḥbib ɣer wayeḍ, abrid amezwaru ad yestarḥib yes-s, 

abrid-nniḍen cwiya kan, deg-s akin ad yeɛyu deg-s, ur t-yettkabar ara. 

Yiwen n urgaz yesɛa aḥbib d aberrani: mi i d-isewweq akka  ad yas ɣur-s. ussan 

imezwura, ferḥen yes-s, kubrent, s ges akin, ɛyan deg-s, nnan-as: inebgi n yiwen 

wass...ur tettkebbiren ara  akken ad as-yettixer! ula d at uxxam inebgi-nni ad as-

inin: ur ttara ara yul ass ɣur-sen: inebgi n yiwen wass... 

Yiwet n tmeṭṭut d tigellilt, ttaggadeɣ deg-s rebbi  ama s urṭṭal ama s tikci,  dɣa 

tin tuɣ tanumi, ayen itt-ixussen ad d-tazzel ɣur-i,  yiwen wass, mi ɛyiɣ deg-s, ad 

as-iniɣ awetma, inebgi n yiwen wass...neɣ tikwal d nettat s yiman-is, ma d tin 

yessnen d acu i d-yewwi lḥal, ara iyi-d-yinin: a wetma, ad am-ibarek Rebbi, 

meɛna mačči yal ass ad tettagadeḍ deg-i Rebbi: inebgi n yiwen wass... 

Win yesɛan irden, 

reṭṭlen-as awren. 

Meḥsub reṭṭlen medden i yigad ẓran yella wansa ara asen-d-rren, ɣef  lemtel-a 

yiwen n urgaz yesɛa tiferkiwin ma d idrimen ur yesɛi ara, ma yeḥwaǧ idrimen, 

win iɣur i ruḥ deg taddart ad as-d-yerḍel ayen yebɣa, xaṭer ẓrant: ma ulac, ad 

dmen tiferkiwin-is neɣ ad yezzenz ad ten ixelleṣ, wama argaz ur nesɛi ara 

tiferkiwin, ur as-iṛeṭṭel ḥedd si tegnit ɣer tayeḍ: ttaggaden ur asen-ten yettara ara.  

Dɣa mi ara hedren medden ɣef sin-agi ad as-inin: win yesɛan irden ṛeṭṭlen-as 

awren. 

Yiwet n tmeṭṭut ur tesɛi ara iẓiḍ,  ulac awren ara tniwel d imensi ad as-tini i 

tǧaret-is kker ad teẓḍeḍ di tessirt n uxxam, ad as-tini: swaɛreɣ ad reḍleɣ d areṭṭal 

! tinna ad as-tini: limer ur tettafeḍ ara s ureṭṭal? nettat as-tini: win yesɛan... 

 

Aḥbib d aḥbib,Mi tekmer, 

mačči di tizi n liser. 

Ma llan sin, d iḥbiben, mačči ḥaca mi rebḥen ara myeḥmalen: ad myeḥmalen ula 

ma xeṣren, ad  mḥamin, ɣef lemtel-a snat tlawin d tiḥbibin aṭas  ma tella tin 

yeslan kra ɣef tayeḍ ad as-tini, tin yesɛan kra  tayeḍ ur tesɛi ara, ad as-tefk i 

tayeḍ; lexṣaṣ ur xuṣṣent deg wacemma i snat. Yiwen n wass yiwet deg-sent tuɣal 

tenṭeṛ  tayeḍ ula imaren ayen tesɛi ur tettaǧǧa ara  ad as-inin wat uxxam : nettat 

ur am-d-ttak acemma kemm ayen yelhan ad as-tefkeḍ  nettat ad as-tini: aḥbib d 

aḥbib mi tekmer, mačči di tizi n liser. 

sin yirgazen d iḥbiben am rruḥ, yiwen n wass yiwen yekcem lḥebs wayeḍ 

yettaweḍ ɣur-s, yeṭṭef-as bugaṭu, yebded ɣer lwacul-is ad as-nini: aḥbib d 

aḥbib... 

Ma iḥemmel-ik ur k-yettbib ɣer mekka, 

ma  ikerhik ur k-yeqqaz aẓekka! 

Neqqar-it  i win ara yesɛun aḥbib yettzuxu yes-s, neɣ win ara igen aɣbel i 

yiman-is imi tyekrah walbaɛḍ, ɣef lemtel yiwet n tmeṭṭut tesɛa taḥbibt lehdur-is 

ala fell-as, kra yekka wass ad teqqar: nek d leflanta nemyeḥmal, txedm-iyi akka 

n lxir, texedm-iyi akka... ad as-nini: ma tḥemmel-ikem ur kem-tettbib ɣer 

mekka, ma tkerh-ikem ur am-teqqaz aẓekka! 

Daɣen tayeḍ ad d-ttruɣen neɣ ad d-nini: leflanta  tkerh-iyi ur iban ara acimi: 

limer tettaf ur iyi-teskad ur iyi-tettwali: ad as-nini: ma tḥemmel-ikem... 

Adrim ur teḥbis texriṭ ur tettɛudden d ras lmal, 

zzit ur d-neɣli di tseṭṭa ur as-ttheggi aqellal, 

tameṭṭut ur nesɛi dderya ur tid-ḥesseb d aɛeggal. 

Ur bennu, ur ssaram, ur ḥettseb lḥaǧa, ḥaca ma iban. 

Yiwen urgaz di ccetwa yenna: aseggas-a, idrimen s wayes ara zenzaɣ ḥeb 

lemluk ad ten-aɣeɣ d lmal ad as-nini: idrimen ur teḥbis texriṭ... zzit ur d-neɣli... 

tameṭṭut ur nesɛi dderya... imer ahat ur tettarew ara! 

yiwet n tmeṭṭut iketb-as-d mmi-s tabratt yenna-yas: ur ttɛeṭṭileɣ ara am d-

ceggɛeɣ idrimen, dɣa tessaram, treṭṭel-d ɣer medden, ad as-nini idrimen ur 

teḥbis texriṭ... zzit... tameṭṭut... i limer ad yendem ur am d-yettceggiɛ ara, anɛi 

ara txelseḍ imṭulba? ... 

Ay argaz, ay ameɣbun, 

ikessen di lexla am serdun! 

Wagi qqaren-tt tlawin gar-asent meḥsub, argaz ur iẓer ara ayen ara iḍerrun deg 

uxxam, ɣef lemtel yiwen urgaz d aneɛmar, yessassay-d, ma d tameṭṭut-is d 

timexlit: netta ad yessekcam, nettat tessufuɣ, netta ur yeẓri ara lexdayem n 

tmeṭṭut-is, yumen-it, ma d medden i d-yerran s lexbar ad as-nini: ay argaz ay 

ameɣbun, ikessen di lexla am serdun ! 

Yiwen n urgaz yekker-d ssbaḥ iruḥ ɣer lexla, yexdem ceɣl-is, tameṭṭut-is  kra 

yekka wass, truḥ ɣur-s zyara; tameddit yufa-tt-id deg uxxam tettnawal imensi 

kra wer yelli kra wer yeḍri. ad as-nini: ay argaz, ay ameɣbun, ikessen di lexla 

am serdun! 

Win yesɛan yemma-s tedder, 

ula d ljennet ad tt-yezger. 

win yesɛan yemma-s yesɛa kullec, yerbeḥ, yufa-t  ɣas yesɛa tilufa, yesɛa 

yemma-s ara tent-id- imeḥmi, ɣef lemtel: yiwet n teqcict la aɣ-d-tḥekku yuɣ-itt 

lhem deg uxxam-is: ad as-nini: aɛni ur tesɛiḍ ara imawlan? Ad d-nini: ala, sɛiɣ 

baba sɛiɣ yemma, ad as-nini: ihi, a yelli, win yesɛan yemma-s tedder, ula d 

ljennet ad tt-yezger: ur tettɣaḍ ara. 

Snat n tlawin la ttmesteqsayent ad as-tini yiwet i tayeḍ: ur teẓriḍ ara leflanta 

tehlekhat-itt akken yebɣa rebbi ! tin ad as-tini: i yewɛer limer ttagujilt  wamma 

nettat! win yesɛan yemma-s tedder, ula d ljennet ad tt-yezger! 

Sxedm-iten ad ten-yečč wakal, 

eǧǧ-iten ad ten-yečč wakal. 

Ad t-nini i win yettḥadaren iman-is, yettaggad ma yexdem ad yeḍɛef. Yiwet n 

tmeṭṭut tettlummu teqqar: yenɣayi ccɣel! deg wasmi i d-kreɣ, ur qqimeɣ! Mi 

ḍelqeɣ i yiwen ccɣel, ad d-refdaɣ wayeḍ: atan la ttwaliɣ kra n tlawin la tḥadarent 

iman-nsent d ayen kan, ḥaca ccɣel fessusen; ula d akken bessif  kan daɣ netta 

nutnti atan ad as-tiniḍ tura i d-kkrent ɣur ddunit  wama nkunti nfuk uqbel lawan 

ad as-nini :awah! Anef-asent! sexdem-iten ad ten-yečč wakal, eǧǧ-iten ad ten-

yečč wakal! Mettif meqqar ad nestenfeɛ yes-sent!.. 

Temzel tixsi, terna yell-is: 

Kul ta i ɣur tɛellaq d aḍar-is. 

     Mkul wa d ayen d yessas i yiman-is. Deg yiwet n tfamilt, tella yiwet tessas-id 

ayen n ddir d i geddaci lesnin aya yiwet si tfamilt-nni tennuɣ d yiwet, tluqb-it-id 

tenna-s: ruḥ ɣer weltmam-nni .tin as tnini: temzel tixsi... 

Yiwet n teqcict tettaker ḥeḍben medden weltmas. Slan weltmas tettaker, nan –

as: ur tt-nettaɣ ara  ad neṭqqen yigad i asen-yebɣan lxir, ad asen-inin: aɣet-tt kan 

: acimi ? temzel tixsi, terna yell-is: kul ta i ɣur tɛellaq d aḍar-is! nettat ur dirit 

ara. 

Win i ṣṣeffun iman-is, 

Rebbi ad yili di lɛawen-is. 

Neqqar-it i win yessawalen tidet, i win i lḥun di leḥlal, ɣef lemtel-a yiwet n 

tmaṭṭut d tameɣbunt lameɛni tetabaɛ kan leḥlal, tesɛa laman ma itek-it wabɛaḍ s 

ayella-s neɣ s axxam-is, ad t-yaf  fell-as laman rebbi. ad as nini: yelha-am! win i 

sseffun iman-is, rebbi yett-ili di lɛawen-is! 

Yiwet n tmeṭṭut txeddem s lijara ɣrr tayeḍ ass-nni itt-txelles, tɣelṭ-itt deg 

yedrimen mi i tɛawed leḥsab, tufa tɣelṭ-itt  dɣa truḥ tewwi-as ayen i deg itt-

teɣleḍ: tmeɣbunt-nni ad as-tini: ad am-ibarek rebbi ! win i sseffun ... 

Kra n win yeṭṭfen di Rebbi 

taɛekkazt-is leɛmer teɣli ! 

Mi yuɣ lhem, ad nettekkel ɣef Rebbi, ad as-nini: kra n win yeṭṭfen di Rebbi 

taɛkazt-is laɛmer teɣli,  neɣ ad t-nini i medden, win yuɣ lhem, ɣef lemtel-a, 

yiwet n tmattut tehlek, tenṭer nezzah  tugad ad temmet  ad as-nini: ttkel kan ɣef 

rebbi ɣas tewwiḍ-d akter, tezriḍ  d akken neqqar: kra n win yetfen di rebbi... 

Rebbi iɛeffu iɣeffer, 

win icḍen iwexxer! 

       Win yecḍen ɣer wayen n dir, ulayɣer ad ineɣ iman-is, ad yettkel ɣef rebbi, 

ad as-isemmaḥ ad yer aḍar s sya d tasawent ad t-nini i win yecḍen i win ara 

yagin ad issemaḥ i win yecḍen ɣer ljiha-s. 

Yiwet n tmaṭṭut tsexser di kra; tettwali iman-is teḍlem: tendem ad as-tini: a 

yemma! Tadyant xedmeɣ  mi i d-mektiɣ, a wi yegren lɛemr-iw ad as-nini ur 

neqq iman-im wala  rebbi iɛeffu iɣeffer, win yecḍen iwexxer: ayen iɛeddan 

iɛedda: yecɛef s sya d tasawent. 

Yiwen urgaz yerwel fell-as mmi-s aqcic-nni yiwen wass terrat-id tmara ad yuɣal 

ɣer baba-s, lameɛna baba-s yugi ad yeqbel. 

Ad t-ṭṭfen medden, ad a- inin a mmi anef-as i mmi-k ad d-yuɣal: rebbi iɛeffu 

iɣeffer i win yecḍen i wexxer! 

Meḥsub mmi-k ad yerr aḍar, ma d kečč, d rebbi i meqqren i ɛeffu i lɛibad, awali 

ɛaḍ a kečč! 

Kra yexleq d lmeɛdum, 

ala Rebbi i wimi ara tdum. 

Lemtel-a neqqar-it i win ɣef tezha ddunit, neɣ i win ɣef tewwet  lmizirya neɣ 

merra ad nɛezzi win i wumi yemmut bnadem. 

Yiwet la tettru teqqar: seg mi i d-lulleɣ ur rbiḥeɣ, yečča-iyi  lḥif  abɛaḍ kulci 

yessagar-it, nekk dima fell-i d lexsas  ad as nini: ssber  a yelli, d aḥbib n rebbi; 

kra i d-yexleq d lmeɛdum... 

Yiwen d amerkanti, meɛna d ajehli, ur yessin ara rebbi, iggaḍ ara tiwalin akken , 

ad as inin :... kra id yexleq delmeɛdum: ala rebbi i wumi ara tdum! 

Rebbi yella-yaɣ lmut, 

Nekni nella-yas lqut. 

Meḥsub rebbi ur yettaja ara lexliqa-s ad  temmet s lazz  neɣ lmut d lferḍ fell-aɣ, 

ulac ccekk: ula d tamɛict-nneɣ, ad aɣ-tt-id-yefk rebbi bla ccekk.Yiwet n tamaṭṭut 

yemmut urgaz-is, yeǧǧa-as-d derya iɣaḍ-itt lḥal aṭas  ula itt-ɛicen warraw-is 

iwakken ad ten-tsebber ad tettkel ɣef rebbi ad as nini: ulayɣer tenɣeḍ iman-im: 

rebbi yella-aɣ lmut nekni nella-as lqut! 

Lmut fell-aɣ tettgani, 

Tarewla ula sani. 

Wagi neqqar-it d awal kan mi ara n hedder ɣef lmut, meḥsub lmut tegguni-aɣ 

tegguni-aɣ: ass-n i ɣef ara d-yesteqsi bab n terwiḥt ɣer tɣawsas, ad tt-yawi ulac 

cwer. 

Ɣef lemtel,  yiwen n urgaz  yehlek; d amerkanti skeḍ tbib ur as-d -wwin, d acu 

ur d-wwin d ddwawi; lemeɛna yemmut ad as-nini: lmut fell-aɣ tettgani... lmut, s 

nuba am tessirt kul yiwen ad t-id-yass wass-is. 

D win i aɣ-ixelqen 

ara aɣ-irezqen. 

ilaq ad nettkel ɣef sidi Rebbi, ur nettḥenbir ara i llaẓ, ur nesqizzib ara i medden i 

wakken ad aɣ-d-fken kra. 

Yiwet n tmaṭṭut i telfit urgaz-is, ur tesɛi ara imawlan  tella tettru, teqqar-as: d acu 

ara yiɛicen? win yebɣan ad tt-isebber ad as-yini: ur tteg ara aɣbel i wul-im: d 

win i aɣ-ixelqen ara aɣ-irezqen. 

Yiwen n urgaz  yexdem ɣer yiwen d amerkanti, amerkanti-nni  ussan-nni 

imezwura i ɣef yebda lxedma, ur t-iḍur ara ama di ccɣel ama di lexlas. Lemeɛna 

simal yettak-as aṭas n cɣel, ameɣbun-nni yesber, yenna-as ttif  akka ula ulac ! 

Almi simal ẓẓayed, yenna-as asidi, aql-i taxreɣ:  win i aɣ-ixelqen ara aɣ-irzqen !  

Laman, 

wwin-t waman! 

meḥsub lqum n tura mačči am at zik aṭas ur nettaṭṭaf ara deg wawal-nsen xedɛen 

, skidiben  dɣa wigi ad as-nini :laman wwint waman!  

Yiwet n tamaṭṭut la thedder nettat d taḥbibin-is, ad asent-tini wwiɣ-d tamṭṭut i 

mmi, nan-iyi akk medden telha , tetturba: dɣa tekleɣ yak axxam-iw fell-as: tura 

txedɛiyi ! tina ad as-tini aɛni tuɣaleḍ d luffan ! tezriḍ tura laman wint waman !  

Yiwen n urgaz  yesɛa aḥbib am rruḥ irḍel-as ɛecer mya  duru; ur ktiben ara 

leɛqed. Kra n wussan yessutr-iten-t, inekrit ad as-inin medden: acimi ur tektibeḍ 

ara asmi i as-ten-treḍled ?  winna ad as-yini: ɣilleɣ, imi d aḥbib, ur iyi-nekker 

ara! ad as-inin: tura laman wwin-t waman: ur ttamen ula d gma-k abunadem! 

Rregmat d awal, 

tisusaf d aman! 

Mi ara yennaɣ walbaɛḍ neɣ yella kra i aɣ-yehder d imeslayen ur aɣ-neɛjib ara, 

iwakken ur as-nettarra ara, ur aɣ-iqqerḥ ara wayen i aɣ-yexdem, ad as-nini: 

rregmat d awal, tisusaf d aman,  meḥsub, ulac uɣilif ur tesɛiḍ i aɣ-iqerḥen. 

Ɣef  lemtel yiwet n teqcict ad tcetki i yemma-s, ad as-tini i yemma-s: amɣar-iw 

iregm-iyi, yessusf-iyi! ma yemma-s tebɣa ad tenhu yelli-s, ad as-tini: a yelli 

yecqakem: rregmat...     

Daɣen snat n tlawin nnuɣent deg tala,  yiwet ur tebɣi ara ad as-slen medden la 

tettemseččaw  tewwi-as i tayeḍ, ad as-tini: iteẓenẓeḍ d lɛerḍim wama nekk, ur 

cqiɣ ara: rregmat d awal, tisusaf d aman! 

Win yeqqes yezrem, 

yettaggad ula d aseɣwen. 

Win ara tecɛef lḥaja yiwen wass, abrid-nniḍen ad yettḥezzib, ɣef lemtel tameṭṭut 

ma tehlek aṭas, ur tdawa ara iman-is armi qrib i temmut, mi teḥla asmi ara tehlek 

cwiṭ kan ad truḥ ad tdawi iman-is, ad as-nini win yeqqes uzrem, yettaggad ula d 

aseɣwen: almi qrib temmut abrid amezwaru, tura tecɛef.  

Daɣen yiwen urgaz tettwaxres teɣbirt-is deg yiḍ,  seg wass-n ad tt-yettqaraɛ ama 

deg yiḍ ama deg uzal. 

Neɣ yiwen inekr-it wayeḍ deg udrim i as-yerḍel, seg wass-n yugi ad yerḍel ula i 

win uɣur  yesɛa laman. Ad as-nini : win yeqqes uzrem... 

Ayen hedren ibuqalen, 

ttalsent-tt tbuqalin. 

Imeqqranen mi ara ad d-inin kra ttɛawadent imeẓyanen, tella yiwet tekrah 

tanudṭ-is thedder deg uxxam tenna-yas: anegger-is! Ar tt-weɛɛuɣ ad tẓer ma ur 

as-xdimeɣ akken ara teǧǧ arraw-is! 

Yiwen wass yelli-s meẓẓiyet, tenna-yas i tnusṭ-nni n yemma-s: aha kan! Ar kem 

tewɛu yemma as teẓreḍ ma ur truḥeḍ, tinna ad as-tini: taqqrurt meẓẓiyet, mačči 

deg uqerruy-is i d-tefɣen lehdur-agi,  dayen hedren ibuqalen, ttalsent-tt tbuqalin 

! 

Yiwen n urgaz la ibennu lḥara dayen kan, meɛna meskin ur yesɛi ara aqcic, 

yiwen n wass la heddren at n tejmaɛt nnan-as leflani yebna lḥara d lɛali-tt  tewwi 

imelyunen ! Inṭeq-d mmi-s n gma-s n bab lḥara, yuɣ-it lḥal din, yenna-yas: anef-

as kan ad yebnu, neɣ d nekk ara tt-izedɣen,  at n tejmaɛt  ad as-inin: ayen 

hedren... 

Leǧǧruḥ qqazen ḥellun, 

yir awal yeqqaz irennu. 

Meḥsub win ara yinin i wayeḍ awal ara t-iqerḥen, ur t-itettu ara, tameṭṭut ur 

nettḥezzib ara di lhedra, ad telqef tameṭṭut-nniḍen neɣ ad tehder fell-as ayen n 

diri, dɣa tameṭṭut i ɣef tehder ad as-tini: d lmuḥal ad lqiɣ leflantegga ɣef wayen 

thedder fell-i: leǧǧruḥ qqazen ḥellun, yir awal yeqqaz irennu. 

Yiwet n tmeṭṭut tettnaɣ-itt temɣart-is, lameɛna nettat tettawi-as, nettat i 

yettruẓun ɣur-s mi ara nnaɣent,  yiwen n wass tamɣart-nni tluqeb tislit-is s 

wayen itt-iqerḥen, seg wass-nni  tɣunza-tt teslit-is, ad as-tini tnudṭ-is: ilaq ad tt-

laɛiḍ tamɣart-im, d kemm iwumi i d-yewwi lḥal ad tt-tlaɛiḍ! Tin ad as-tini: asmi 

ur iyi-d-tehdir ara lehḍur i yettejraḥen, ttruẓuɣ ɣur-s, ma d tura, leǧǧruḥ... 

Win ifut ṭṭɛam yini-as ṛṛwiɣ, 

win ifut wawal yini-as sliɣ. 

Ɣef lemtel n yiwet n teqcict tessen ad texiḍ, ad d-ɛeddi yiwet ad as-tini: d 

nekkini umi ur yehwi ara ad ḥefḍeɣ, wamma tenna-iyi-d tǧarett-nneɣ ad am-

sḥefḍeɣ, tinna ad as-tini: hemm,  win ifut ṭṭɛam yini-yas ṛṛwiɣ! tufiḍ tugiḍ?!  

Yiwen n urgaz yegr-d lǧar-is taferka ad tt-yezzenz ur tt-yuɣ ara d netta  wissen 

ur yesɛi ara azal-is, wissen yugi lǧar-is ad as-tt-yeznez i netta, at wexxam-is ad 

inin s zzux: d nukni imi ur tehwi ara ! yili attan nuɣ-itt! medden ad as-inin: win 

ifut... 

Yiwet n tmeṭṭut tfeṣl-d taqendurt d lɛali-tt, tɛeǧǧb-as i tǧaret-is,  dɣa taǧaret-nni 

–ines teqleb ad d-taɣ am lkettan-nni, ur tufi ara . ad as-tini: ur yiɛjib ara, wama 

tili ad d-aɣeɣ deg-s taqendurt ! Tin nniḍen teẓra tɛeǧǧeb-itt d tifin ur as-tufa ara. 

Ad as-tini win ifut ṭṭɛam neɣ win yeṭṭef lxuf d ṭṭlam yini-yas: ur yelli leḥram. 

Cerreg txideḍ! 

Meḥsub mkul yiwen ayen yebda ad t-ikemmel,  snat n tnuḍin yiwet Wizza: 

tayeḍ d Ferruǧǧa, Wizza tegr-d lekdeb ɣef Ferruǧǧa: yella kra txeddem,  netta d 

lekdeb, tebɣa kan ad tt-tcemmet,  Ferruǧǧa mi tesla la hedren-t fell-as tlawin, 

tettqellib win i d-yegren fell-as lekdeb, almi i tufa d Wizza, teggul ar tini i 

wergaz-is iwakken ad icetki i gma-s,  akken tesla akka Wizza, tefqaɛ tuggad ɣef 

uqarruy-is  ad teṭṭef abɛeḍ n tlawin, ama d taḥbibt-is ama d taḥbibt n tnudṭ-is, ad 

as-tini: di leɛnay-am ini-as i Ferruǧǧa ur tessawaḍ ara lexbar s argaz-is, Tin ad 

as-tini: ala awetma! cerreg txideḍ!  

Yiwet n tmeṭṭut terɣeb idrimen; tettaf aṭas n tlawin ad asent-teẓẓeḍ s lijara. 

Yemma-s neɣ wetma-s, tin  id-yellan ad as-tini kemm aɛebbuḍ-im meqqer ! 

lḥaṣun, cerreg txiḍ-ḍ ɣur-m ad teqleḍ fell-i! 

Daɣen yiwen n urgaz yebɣa ad yettjer, yekra-d aṭas n yidrimen; gma-s yuggad 

ad yexser, ur iseɛɛu ara ansi ara yerr ayla n medden,ad iruḥ ɣur-s ad as-yini: a 

gma, cfu nekk ur ttekiɣ ara di rray-agi! cerreg txideḍ! 

Mkul tamurt tḥrez imawlan-is. 

I tmeṭṭut ara ickren tamurt-is, ad d-nini: tamurt-a diri-tt, ad as-nini: mkul tamurt 

tḥrez imawlan-is. Daɣen tameṭṭut tezweǧ ɣer lberrani : ad as-inin at tmurt-nni: 

tamurt-nwen diri-tt; tif-itt tmurt-nneɣ, ad asen-tini mkul tamurt tḥrez imawlan-is 

. 

Mkul wa yeqqar d ibawen-iw i yettewwan. 

Neqqar-it i win ara icekkren iman-is, axxam-is, imawlan-is, cceɣel-is, arraw-is 

... snat n tlawin selɣent ixxamen-nsent, yiwet tenna-yas: selɣeɣ-d aseggas-a 

axxam-iw amsluɣ-nni n tidet, tayeḍ ad as-tini: yif-it uxxam-iw  nekk xtareɣ-as 

ljir yemzi, tasga-s ɣas wali deg-s udmim! Dɣa tin teqqar yif-it uxxam-iw, tin 

teqqar yif-it uxxam-iw.Tis tlata ihdren ad asent-tini: susmemt tura: akken qqaren 

medden deg wawal: mkul yiwen yeqqar d ibawen-iw i yettewwayen! 

Mkul yiwen yessen amek ineṭṭel tamɣart n yemma-s! 

Mi ara ad yini yiwen i wabɛeḍ diri-t wayen  la txedmed : xdem akka, treḍ akka 

axir! Win ma ur as-yeɛjib ara wayen i d-yenna, smenyaf ayen la ixdem, ad as- 

yini: ala ! mkul yiwen yessen amek ineṭṭel tamɣart n yemma-s. 

Llan sin n watmaten, ameqqran deg-sen d aneɛmar, amectuh d amjaḥ: awi-d acu 

ara yessuffeɣ, mačči d ayen ara  ad yesskcem, yiwen n wass yenna-yas yiwen 

wergaz i umeqqran-nni: gma-k. limer ad ikemmel akka,  ad k-yezzenz tiferkiwin 

i awen-d-yeǧǧa baba-t-nwen, yenna-s: tura atan d argaz i yella: ad t -sebreɣ cwit 

ar d yezweǧ, ad nebḍu , seg-s akkin, mkul yiwen yessen  aneṭṭal tamɣart n 

yemm-as: izmer i yiman-is neɣ yeqqim. 

Iles aẓidan yeṭṭeḍ tasedda. 

lemtel-a yeqqim-d si teqsiḍt, neqqar-it i win i yḥedqen, i hedren ḥaca lehdur i 

izaḍen ara yesferḥen bab-is mačči ara ad t-yesqerḥen, ɣef lemtel-a yiwet n 

teqcict tezweǧ, ad tt-tnehhu yemma-s ad as-tini: a yelli, iles aẓidan i teṭṭeḍ 

tasedda , maḥsub tebɣa ad as-tini: win i ḥedqen yessiziḍ iles-is, ur nuɛir ara, ɣes 

yella d yemcumen, ad ten-yerr d leḥlu. 

yiwet n tmeṭṭut tenna-yas i tayeḍ: d lewhayem, leflanta ḥemlen-tt akk medden ! 

tayeḍ ad as tina mačči d zzher i tesɛa: d iles-is i ziḍen, akken qarren: iles aẓidan i 

teṭṭeḍ tasedda. 

Azger amellal, tasemt akk! 

Win ur n teffeɣ ara i jerbuben, win ur nesmiskin ara ɣas d igellil, qqaren-as 

medden yesɛa.Yiwen n urgaz zik d amerkanti, syin ɣer da ixus; ula d akken, ur 

d-iseḍhar ara iman-is d igellil; dɣa medden ttiɣilen mazal-it am zik,  ma yella 

unjmuɛ  n yidrimen, timecret neɣ d ayen-nniḍen, ma cwiṭ i d-iseddeq, at n 

taddart ad hedren fell-as; netta ad as-yini: azger amellal, d tasemt akk !mi ur 

smiskineɣ ara am wiyiḍ ɣilen rkiɣ seg udrim! 

Yiwet n tmettut d ttaǧalt, lameɛna ur tessutur di ḥed, ur tesmiskin, ur tefɣen 

warraw-is seg lefḍan. yiwen wass, yiwen n urgaz yefreq leɛcur: nan-as: i kem 

ma yefka-m ? tenna –asen: azger amellal d tasemt akk! 

 

Mi yeɣli uzger, tuqtent tferyin. 

Ɣef lemtel-a yiwen n urgaz d lamin: hemlen-t akk medden ula d yiwen di tadert 

ur t-yekrih,  llan wid i t-yettkabarren, llan wid i t-yettagaden; ma ɣef yiles-nsen 

ur d-yessufuɣ ḥed ayen n dir,  yiwen n wass yewweḍ-d lamer s ɣer lkumisar ad 

d- itixer d lamin, imir  aṭas n at taddart ufan-as-d  akk lɛib, mkul yiwen d acu i 

as- d-yufa n wayen n dir,  dɣa ad as-inin medden: mi yeɣli uzger tuqtent tferyin; 

Yiwet n tmeṭṭut tennuɣ nettat d tamɣar-is; teḍlem: nnuɣen-tt imawlan-is, tinuḍin 

d at uxxam-nniḍen mi iwalan nnuɣen-tt  imawelan-is, yerna teḍlem, ula id-ini, 

dɣa ddan akk deg-s: mi yeɣli uzger... 

Ulac ticraḍ mebla idamen. 

I win ara yettlumen deg wayen i ɛetteb, ad as-inin: ulac ticraḍ bla idamen! 

maḥsub nebɣa ad as-nini: ur d yettass uwecm-ik bɣir leɛtab, ɣef lemtel yiwet n 

tmeṭṭut tebɣa ad tegger tabernust, ma yella ad teqqam, ad tt-tellem ulman 

izuranen. ad as-tini: a yelli imi ttabernust sireqqeq-as liqam, nettat ad as-tini: 

akka i d-yisḥel la iliqam la i uẓeṭṭa,  ad as-nini :ur tekkat ara s sehala ulac ticraḍ 

bla idamen: ma tebɣid tabarnust lɛali, seɛteb iman-im: kulci  di ddunit s leɛtab! 

Win ur nezmir i lxir yerr areṭṭal. 

Meḥsub win ur nezmir ara amek ara ad yexdem lxir i wabɛaḍ ilaq ad as-yerr 

xersum ayen i as-yexdem. 

yiwen i  necd-it-id uḥbib-is ad iruḥ ɣer tmeɣra yugi ad iruh, ur yebɣi ara ad as -

ifekk lxir, ad as-inin at uxxam: ruḥ  win ur nezmir i lxir yerr areṭṭal. 

yiwen yewwi tiwizi; ddan-as akk medden. ass-n iwwin wiyaḍ, nan-as ddu-aɣ. ad 

asen-yini: meɛdur-it, win ur nezmir i lxir yerr areṭṭal. 

 

I yettmeččan d ul-awen! 

ula d lemtel-a yeqqim di teqsidt. 

meḥsub iḥbiben n ssaḥ, mi ara mellilen, ad ferḥen amzun a mseččen lqut i ziḍen 

di ddunit, mmezren ad meyahdaren  ayen yellan deg ul-awen-nsen učči s ufella i 

d-yerna, ɣef lemtel-a snat n tlawin d tiḥbibin,  yiwet truḥ ɣer tayeḍ dɣa lal n 

uxxam tekker ad as-d-tniwel lqut i teḥbibit-is, tina ad as-teggal ma tnawled-t-id, 

ad as-tini i yemmeččan d ul-awen. 

Daɣen yiwen n urgaz iruḥ d inebgi ɣer uḥbib-is ad as-yini: inebgi ibed deg 

uxxam  ɣur-k ad tceṭṭeneḍ  iman-ik! I yettmeččan d ulawen: amzun tnawleḍ -iyi-

d udi d tament!  

Aẓemẓum s uẓemẓum, 

afrux ad yegg lɛecc-is. 

Yiwen n urgaz ixeddem mi i d-yessers asurdi, ad t-tisserref,  ma yebɣa baba-s ad 

t-yender, ad as-yini: a mmi ttara cwiṭ di rrif, ad t-tafeḍ di tegnit n ḍḍiq, wina ad 

as-yini a baba, ma jemɛaɣ-ten ulac ameṣruf.; baba-s ad as-yini: a mmi mačči 

merra ala tent-tjemɛeḍ  mkul lexlaṣ kkes cwiṭ tallit ad mdel: azenzu s 

uzenzu,afrux ad yegg lɛecc-is. 

Daɣen yiwet n tmeṭṭut tger aẓeṭṭa, lameɛna tesɛa aṭas n ccɣel, tikwal ad tejbed 

tilenni, tikwal ulac. Ad as-tini tǧaret-is: a yelli teẓri-ḍ ur testuffaḍ ara yelli ur 

tgiḍ ara leɣrur uẓeṭṭa!  Tinna ad as-tini: azenzu s uzenzu,afrux ad yegg lɛecc-

is:ad ẓeṭṭeɣ deg-s cwiṭ cwiṭ ḥaca ma kkseɣ-t! 

 

 

Asawen ɣef udem n uḥbib d akkessar. 

Meḥsub win ara  iɛetben neɣ ara ixedmen lḥaja ɣef udem n uḥbib-is ur t-yettɣaḍ 

ara lḥal. 

ɣef lemtel, yiwen n urgaz i ruḥ-as lmal-is,aḥbib-is iɛawen-it iḍ kamel ttqelliben. 

Mi i d-usan ad as-yini bab n lmal: d lbaṭel sɛetbeɣ-k anecta! Iḍ kamel! Winna ad 

as-yini:  Asawen ɣef wudem n uḥbib d akkessar: amzun ur ɛtibeɣ! 

Yiwet n tmeṭṭut tesɛa ccɣel i futen tenna-yas i teḥbibt-is ɛiwn-iyi deg ccɣel-a, 

ḥareɣ ɣur-s aṭas tinna ad tt-tɛiwen,mi tfuk ad as-tini lal n ccɣel: beṭṭlaɣ-kem ɣef 

cceɣl-im! Tinna ad as-tini: Asawen ɣef udem n uḥbib d akkessar. 

Azamul: amkan n urfiq ɣer tama n uḥbib-is deg tegnit n ḍḍiq. 

Ur yeqqriḥ ḥed usennan, 

ḥaca aḍar yeddan ḥafi. 

Ɣef lemtel yiwet n tmeṭṭut tehlek nezzeh,  at n uxxam-is ur qliben ara fell-as, ur 

tt-dawan ara, mi twala iman-is tenṭṭer, ad d-tini imawlan-is ad tt-dawin, ad as-

tini: Ur yeqqriḥ ḥedd usennan, ḥaca aḍar yeddan ḥafi! Nutni ur cqin ara: mačči d 

nutni i helken! Iy-qqerḥ lḥal, ḥaca tin iten-t-yuɣen! 

Yiwet n tmeṭṭut tefka ad d-tẓeḍ aɛlaw, tḥeḍred ccetwa, mazal ur ifuk ad truḥ ɣer 

tin i as-tid-izeṭṭen ad as-tini: a yelli ḥerc-iyi deg uɛlaw-iw: d ccetwa aya! Tinna 

ad as-tini: Ur yeqqriḥ ḥedd usennan,ḥaca aḍar yeddan ḥafi! Tesɛiḍ ideg la 

teggan-ḍ, d nekkini kan i yenɣa usemmuḍ! 

Ulac tirect ur nesɛi akerfa. 

Ɣef lemtel yiwet n tmeṭṭut tesɛa xemsa n warraw-is, Tesseqsa-tt teḥbibt-is ma 

lhan warraw-is, tenna-yas: rebɛa lhan ma d yiwen mačči aṭas. Tinna ad as-tini: 

akka yak di ddunit: Ulac tirect ur nesɛi akerfa! 

Daɣen yiwet n teqcict yeqḍa-as-d baba-s ad teddu d tislit, mi ẓrant tlawin 

tiqnedyar-is i as-d-yuɣ,nnant-as yeqḍa-yas aṭas, lameɛna llant tid ur nelhi ara 

aṭas! Tiyaḍ ad as-inint: Ulac tirect ur nesɛi akerfa! 

Uccen leɛmer iɣeẓẓa taqejjirt n gma-s. 

Meḥsub igad yellan d iḥbiben, atmaten, igad yemyussanen, ula d igad tecrek 

tmurt, ur temyettaken ara afus, ɣef lemtel n sin yergazen d iḥbiben am ṛṛuḥ 

mcaraken lbaḍnat timeqqranin, yiwen n wass yenna-yas yiwen i wayeḍ: aleflani 

gma-k dirit ileḥḥu di leḥṛam. Winna ad as-yini: d lmuḥal, gma d argaz n lɛali ur 

yesɛi ara ayen n diri xlaṣ! Winna ad as-yini: Uccen leɛmer iɣeẓẓa taqejjirt n 

gma-s. 

Yiwet n tmeṭṭut tezweǧ ɣer tmurt-nniḍen. La heddrent nettat d yiwet n tmeṭṭut, 

tenna-yas tmeṭṭut-nni: tmurt-nwen dirit. Tinna ɣas teẓra tamurt-is diri-tt, ad as-

tini: ala d lɛalit! Dɣa tinna ad as-tini: uccen leɛmer iɣeẓẓa taqejjart n gma-s! 

Aqejmur leɛmer yundi taqellaɛt! 

 Meḥsub win meqqren yewɛer fell-as ad yeḥfeḍ kra. Ur tneqqar ara i medden ur 

yeḥdiq ara, d medden it-yeqqaren ɣef yiman-nsen. 

Yiwet n teqcict tetteɛraḍ ad tesseḥfeḍ yemma-s ayen teḥfeḍ deg leqqraya. Tinna 

ad as-tini ruḥ akin a yelli fell-i: Aqejmur leɛmer yundi taqellaɛt! 

Yiwet n tmeṭṭut tger iman-is ad teḥfeḍ kra n lexyaḍa neɣ lḥaǧa ur teḥfiḍ ara asmi 

tella meẓẓiyet. Mi twala yugi ad yekcem allaɣ-is ad as-tini: wellah ma ɛiwdaɣ-

as! Ula d nekk selbaɣ! Aɛni aqejmur ad yandi taqellaɛt?  

Limer itent-iḥetteb ufellaḥ,yili ur ten-izerreɛ ara. 

Limer afellaḥ mi ara yezraɛ timẓin neɣ irden, iḥetteb iɛeqqayen ara yezraɛ, yili 

ad yaf aṭas, ur isɛu ara tasa ad ten-yezraɛ yak.  

Neqqar-it, ɣef lemtel n snat n tlawin la  heddrent tenna-yas yiwet: limer ad 

teẓreḍ acu xedmeɣ n lxir i leflantegga! Nettat seg lǧiha-s ulac! Am win 

yeddekiren taɣellit tinna ad as-tini: Limer iten-iḥetteb ufellaḥ,yili ur ten-izerreɛ 

ara, win iḥesben lxir i yxeddem, ur iseɛɛu ara aḥbib. 

Yiwet n tmeṭṭut tenna-yas teḥbibt-is seg wasmi i d-kraɣ d tilufa, aql-i deg-sent ar 

assa! Tin-nniḍen tesɛa lxir, lameɛna tettsebbir-itt, Tenna-yas: Limer iten-iḥetteb 

ufellaḥ,yili ur ten-izerreɛ ara. 

Lqaɛa netteddu fell-as, 

Igenni ḥedd ur yewwiḍ. 

Lemtel-a neqqar-it i win yettzuxxun, yettara iman-is d zzayed, iɣil yekka-d nnig 

akk medden, neɣ i win yellan d ameɣbun, ḥeqqrent medden. 

Ɣef lemtel n yiwet n tmeṭṭut la tezzuxxu ad d-tḥekku akken terbaḥ tif akk 

medden ad as-nini: Lqaɛa netteddu fell-as,Igenni ḥedd ur yewwiḍ! 

Yiwet n tmeṭṭut la tettru, tennuɣ nettat d tnudṭ-is tleqeb-itt s timuɣbent, tluqb-itt 

ur tesɛi ara aqcic. Dɣa as-nini: Lqaɛa netteddu fell-as,Igenni ḥedd ur yewwiḍ. 

Ma tesɛa aqcic kemm ur tesɛiḍ ara, d lqaɛa iɣ ef i tleḥḥuḍ i ɣef i tleḥḥu ula d 

nettat! 

 

 

 

 

 

 

 

 

 

 

 



 

 

 

 

 

 

 

 

 

 

 

Agraw wis sin 

Iwellihen n ṛṛzana 

Ẓẓer sabqa taɣeḍ yelli-s. 

Akken tella yemma-s, ara tili yelli-s ma tebɣid ad taɣeḍ taqcict, muqqel qbel 

yemma-s ma telha neɣ diri-tt, axater mbla ccek taqcict ad tecbu di yemma-s. 

La hedrent snat , tenna-yas yiwet isemlal-iyi-d rebbi d teslit d dheb ! ad as-tini 

tayeḍ: ma ad tezreḍ  yemma-s, d tameṭṭut lɛali, akken qqaren: zzer sabqa taɣeḍ 

yelli-s tenna-yas yiwet bɣiɣ ad aɣeɣ leflanta, la qqarend tuɛer yemma-s, tin 

tcawer ad as-tini :ihi, ɣurem ad tt-taɣeḍ! Baɛed, ẓer sabqa taɣeḍ yelli-s! 

llan yigad yeqqaren daɣen deg lbidal n “zer sabqa taɣeḍ yelli-s “asfru-agi: 

Ẓer sabqa tsawmed-tt, 

Teẓreḍ amek i tga yemma-s. 

Ma d it-tufiḍ d lɛali-tt, 

Awi-d kra di ccetla-s, 

Ma di it-tufiḍ d yir nettat, 

Maɛza tetbaɛ wetma-s!  

Ur ttamen ṣṣaba ar terwet. 

Ur ttanen ara lḥaja ma iban. 

Yiwet n tmeṭṭut tesɛa aqcic, tnac n sna di lɛemr-is. D lɛali-t yettaɣ awal, 

iḥemmel yemma-s. Yiwen n wass la thedder nettat d tǧaret-is, tenna-yas: mmi ad 

t-yeḥrez Rebbi, d lɛali-t, ad yeffeɣ d aneɛmar, ad iyi-yerr lxir asmi ara yimɣur! 

Tin tenna-yas: Ur ttamen ṣṣaba ar terwet,  ɣer ass-n ara ad d-iban! 

Yiwet n teqcict tfeṣṣel-d taqendurt d mm tjeǧǧigin telha, nnant-as tlawin: ur 

yettaqcar ara! Yiwet n tmeṭṭut-nniḍen tenna-yas: Ur ttamen ṣṣaba ar terwet, ar 

tirid ara tamen.  

Zraɛ rebbi ad yessemɣi. 

Qqaren-t yergazen mi ara bdun zzerriɛa. Ur ttamen ṣṣaba ar terwet, ɣef lemtel ad 

as-tini yiwet amkan-a dirit  ur nxeddem ara deg-s tibḥirt. Tin la ad d-xeddem ad 

as-tini: aha tura! Wah! D akal n rebbi merra, niɣ? Zraɛ rebbi ad yessemɣi. 

Daɣen yiwen ad as-yini: ur netteẓẓu ara timeɣrusin lawan-a, iɛedda cwiṭ lḥal ad 

qqarent wayeḍ ad as-yini: ẓẓu-tent kan  zraɛ Rebbi ad yessemɣi mi i txedmeḍ 

ayen yellan gar ifassen-ik Rebbi ayen yella deg ufus-is ad t-id-yexdem. 

 

 

 

 

 

 

 

 

 

 



 

 

 

 

 

 

 

 

 

 

Agraw wis kṛad 

Tugna d tserwest 

Axxam ur nesɛi tamɣart, 

am urti ur nesɛi tadekkart. 

Urti ur nesɛi tadekkart ur d-yettak ara lexrif lɛali, yernu ur tettarew ara aṭas; ɣas 

yurew aṭas ṭṭarent d aqercuc. Axxam ur nesɛi tamɣart daɣen, ur yelhi ulac deg-s 

leḥkum, ulac tamɣart yetteggen leqqrar. 

Yiwen n uxxam, ala tinuḍin i yellan: ulac tamɣart, temmut zik mi tella, snen akk 

medden axxam-nni ulac deg-s ccwal ayen ɣer tedliḍ s axxam-nni yella. Ma seg 

asmi. 

Aqcic am ucwari, ma ur t-teddiẓeḍ ur d-iberren ara. 

Yiwen n urgaz yettrebbi arraw-is, yettak-asen aḍriḥ, yekkat-iten mi ara ad d-

ssisen tiyita... imiren yemma-tsen ur tefriḥ ara ad d-as-tini: bezzaf tḥerṣeḍ arrac-

agi! Win ad as-yini: ayih: aqcic am ucwari, ma ur t-teddiẓ-ḍ ur d-iberren ara. 

Zhu n ddunit, am waman n udfel. 

Mi ara yefsi udfel, yiwet n teswiɛt iruḥ, ur banen sani ruḥen waman-is. Akka zhu 

n ddunit, ur yettdum ara, ad iɛeddi am targit, ɣef lemtel, yiwet n tmeṭṭut la d-

ḥekku yak tilufa-s,tenna-d: nekkini seg asmi i d-kreɣ, ala lḥif: atan-n akk 

medden rebḥen ufan-t, ur  ttḥebbiren i wacemma,  wama nekk ččan-iyi yiɣeblan 

ad as-nini: yecqa-kem ur tecqiḍ ara di rrebḥ d lferḥ n ddunit! Niɣ teẓriḍ, Zhu n 

ddunit, am waman n udfel! 

Yiwen n urgaz d amerkanti, yesɛa anect yesɛa baylek: ur ixeddem ur yettneẓma i 

wacemma: kulci yesɛat. Yiwen n wass teqleb fell-as, yuɣal d igellil. Ad as-inin 

medden: Zhu n ddunit , am waman n udfel! 

Taqcict yelhan am leḥrir di tsegnit. 

Neqqar-it aṭas mi ara ncekker taqcict yettɣen awal, neɣ mi ara nendeṛ taqcict. 

ɣef lemtel mi ara nwali taqcict la yettaɣen awal, ixedmen ccɣel lɛali, ur nettextiri 

ara ccɣel, sani i tt-terriḍ ɣer din, ad as-nini: Taqcict yelhan am leḥrir di tsegnit. 

Daɣen, yiwet n teqcict ad teddu d tislit: ma yella win yebɣan ad t-iweṣṣi,  ad as-

tini: a yelli, Taqcict yelhan am leḥrir di tsegnit. 

Ttif timessi tiḥḥerci. 

Awal-a yeqqim-d si teqsiḍt. Meḥsub mačči d leḥraca kan d lemɣawla i ɣer tella 

yelha ula d win i teddun s lɛeql-is, yettxemmimen ɣer lḥaǧa qbel ad tt-yexdem. 

Sin n yirgazen bɣan ad ɣeḍlen tiselnin. Yiwen iɣawel ɣer teslent ad tt-yeɣḍel                       

yeddem amencar yufa, ywwi-t, ma d wayeḍ meqqbel ad t-yebdu, iruḥ inuda-d 

amencar lɛali. Mi bdan, yezwar-it win iḥercen iɣawlen ɣer teslen: netta tamussni 

yessen, la yettɣawal di lxedma; ma d amencar yeḥfa: ijebbed, ulac! Dɣa yezwar-

it win i d-iheggan qbel leḥwal lɛali mi teɣli teslent-is dɣa ad as-nini: ttif timessi 

tiḥḥerci. 

 Snat n teqcicin mcawarent ad d-ggrent itrikuten jmiɛ, yiwet terra iman-is teḥrec, 

tameddit-nni teger-it-id. Ma d tayeḍ, terna kra n wussan armi txemmen acḥal n 

tindar ara tger, n wacu n rrqem ara ad as-teg armi i as-tefra akk deg uqerruy-is 

amek ara texdem, tegr-it-id. Ma d tayeḍ, qrib ad t-tfak idil lameɛna mi qrib ad t-

tfak, twala ur tt-yeɛjib ara rrqem i as-tga, yernu yeḍyeq. Tif-itt tayeḍ akken 

yezyen dɣa txesfit, tɛawd-as: tezwar-itt tayeḍ mi tfukk ad as-nini: ttif timessi 

tiḥḥerci! 

Ttif urawen idrimen. 

Ttif win ara yawin lbaraka s ɣur imawlan-is, neɣ s ɣur yemɣaren-is, neɣ s ɣur 

medden ma dɛan-as s lxir, wala win ara yawin cci. 

Neqqar-it i teqcict ma tuɣ awal i yiwet n temɣart menwala,ad as-tedɛu s lxir,ad 

as-tini: a yelli ɛzizen ttif urawen idrimen! 

Yiwen n uqcic yettaɣ awal i lwaldin-is, ixeddem-asen lxir, iḥemmel-iten, 

yessaka-d kan d acu ara ten-yesfarḥen. Ma d gma-s, iḥar kan melmi ara mten 

lwaldin-is ad d-yewret cci-nsen. Ad as-yini baba-s iwin yelhan: a mmi ayen iɣ-

txedmeḍ n lxir ur  ak-iruḥ ara: ttif urawen idrimen! 

Yiwet n tmeṭṭut tehlek temɣart-is aṭas. Truḥ-d yiwet n tmeṭṭut terza-d fell-as, ad 

as-tini i teslit-is: xedm-as lxir i temɣart-im, ddu-yas di lebɣi, akken ad am-d-teǧǧ 

urawen n lxir. At zik qqaren: ttif urawen idrimen, ala ayen ara yexdem bnadem 

ɣef wudem n Rebbi ara idumen. 

Ttif lahna tawant. 

Meḥsub ttif axxam ameɣbun ideg ulac cwal, myeḥmalen akk, ttemcawaren, 

mkul wa yeṭṭal wa, ɣas ur llin ara d imerkantiyen, ferḥen imi ttuḥnanen. 

Wama axxam amerkanti, sɛan kulci, lameɛna sbaḥ meddi d amennuɣ, wa yenxeṣ 

ɣer wa, mkul yiwen ixeddem ṛṛay uqerruy-is, tilawin ta tettndi i ta, ta tettasem 

ɣef ta, ɣas rrwan ur stummun ara s sɛaya-nsen ifen-ten imeɣban-nni s lehna. 

ɣef lemtel n snat n teḥbibin mlalent, la temseqqsayent, yiwet tenna-yas: yefkayi 

baba i leflani; at wexxam lhan seg asmi i iwḍaɣ axxam-nsen, ur nennuɣ, lameɛni 

mačči d imerkantiyen... tinna ad as-tini: tecqiḍ di sɛaya, ttif lehna tawant! 

Ttif sser tiserfin wala iqeffa d ikufa. 

Llant snat n tlawin yiwet d tamerkantit tayeḍ d tigellilt, tigellilt cwiṭ tesɛa tettak-

it i warraw-is, tettad-d s inebgi tettak-as akk ayen yellan deg uxxam-is. Axxam-

is yecbaḥ, arraw-is cebḥen medden heddren fell-as ala lxir. 

Ma d tamerkantit, tettcuḥḥu bezzaf, arraw-is dima umsen, luẓẓen. Mi walan 

arrac n ljiran la tetten nutni ad ten-ttmuqqulen s wallen. Ma tesɛa inebgi, d 

lmuḥal ad as-tfek ayen yelhan. Dɣa qqaren-as Ttif sser tiserfin wala iqeffa d 

ikufa. 

 Snat n tlawin d timeɣbatin: yiwet tettmettar, teqqar kan ur sɛiɣ ara, ur sɛiɣ ara! 

Ma d tayeḍ ɣas ur tesɛi ara, tessusum kan, tettet ayen tesɛa, tṣebber, ma d 

medden, heddren fell-as lxir, wama tayeḍ ttcettimen-t: ad as-inin: Ttif sser 

tiserfin wala iqeffa d ikufa.  

Tameṭṭut iḥerzen, 

tif tayuga ikerzen. 

Tameṭṭut i yetteggen leqrar tettawi-d xir n tyuga ikerzen, ɣef lemtel yiwet n 

tmeṭṭut tezweǧ yelli-s d nettat i d-yetteksen fkan-as at wexxam rray. Yemma-s 

tebɣa ad as-tmel amek ara texdem,ad as-tini: Tameṭṭut iḥerzen, tif tayuga 

ikerzen! Meḥsub tenna-yas: ttegg leqrar yella wass-a yella uzekka. 

Sin n watmaten bḍan kifkif acu sɛan deg wayla kifkif, acu sɛan deg udrim; sɛan 

isin tyugwin, xeddmen tamurt. Tilawin uɣen ur ɛdilent ara yiwet tetteg leqrar, 

tayeḍ ayen i d-yefka wass yeččat yiḍ. Tallit yiwen yennerna di sɛaya,wayeḍ 

yebda i tferkiwin-is ttirni. Medden ẓran mačči seg-s i d-tekka si tmeṭṭut-is! Ad 

as-inin mara hedren fell-as: Tameṭṭut iḥerzen,tif tayuga ikerzen. 

Tasusmi teɣleb tamussni. 

Ad t-nini i win yessuguten awal, ɛlaxaṭer win yeṭṭfen iman-is, ɣas ma ur yessin 

ara aṭas imi ur yessugut ara awal, yelha kan. Ma yiwet n tmeṭṭut tesɛa taqcict 

tessugut awal ad as-tini: Tasusmi teɣleb tamussni. 

Snat n tlawin la hedren-t tenna-yas yiwet: tislit n leflani d timsedḥit, ur thedder 

ara aṭas. Tayeḍ ad as-tini: Tasusmi teɣleb tamussni akken axir: diri win i 

yessuguten awal. 



 

 

 

 

 

 

 

 

 

 

 

Agraw wis ukkuẓ 

Yekker-d ufrux yesselqaḍ baba-s: 

I win mezziyen merra yender, win meqqren neɣ mi ara ad yesseḥfeḍ kra, yiwet n 

tmeṭṭut la teggar aẓeṭṭa, ixerb-as, tehder din d walbaɛḍ n teqcicin yessnen, tefra-

yas-t, ad as-tini:daymi qqaren medden: yekker-d ufrux yesselqaḍ baba-s! 

Yiwet tennuɣ d urgaz-is,teggul ar tt-ruḥ ad tt-ruḥ yelli-s ad tt-idder ɣer lɛaql-is 

qqim a yemma! Baba ad tɛeddin wurfan ṣber i wudem-nneɣ!... lḥasun ad as-

thedder alama terra-tt-id s abrid. Igad iheddren ad as-inin: yekker-d ufrux 

yesselqaḍ baba-s. 

Burj mennayel mzeweq s ufell-a, 

S daxel yeččur d zwayel . 

Win ara yestaɛmilen sufell-a d lɛali-t ,netta s daxel ala Rebbi i yezran, neɣ win 

yeččuren d ilefḍan, sufell-a ad yessegri leḥwayeǧ zdigen. 

Yiwen n lwacul, ayagi iɛeddan liḥala-nsen ečč qqim din; lqec si tugi ɣer tseksut 

err  agertil daya iɛelmen, yiwen wass yussa-asen-d inebgi: metren-d lqec ɣer 

medden , sazdegen liḥala  ad as nini: burj mennayel mzewweq s ufell-a, zdaxel 

yeččur d zwayel. 

Yiwet n temṭṭut kulci deg-s: lekdeb takurḍa, lḥasul yal d lɛib: ad tettcekkir iman-

s deg ubrid n tala neɣ anda nniḍen  tid i  tt-yessnen ad as-inin-t deg way ger-

asent :lburj mennayel... 

Tfuh deg-m a taga wwan ibawen! 

Ɣef lemtel yiwen n uxxam zik xusen cwiya tetten leqqut n temẓin xelṭen abluḍ, 

seg-s ɣer dda kren-d warraw-nsen zuzfen lḥif, xedmen, uɣalen ur xusen deg 

wacemma yiwen n wass ad as-tini yiwet: ad neftel cwit n uḥetḥut, tayeḍ ad as –

d-ini ala! ur as-d-nxelleṭ!Tiyaḍ ad as d-inin-t tfuh deg-m a taga wwan ibawen! 

zik awi-d ma tufam-tt tura, ula yiwen n wass deg useggas ma tugimt-tt! 

yiwet n tmeṭṭut tḥemmel waḥrir teddukkel nettat d tnudṭ-is ɣer lexla din truḥ 

teksed aṭas n waḥrir, tečča tnudṭ-is aṭas, azekka-nni, ala nettat i yruḥen  tewwi-d, 

tenna-yas i tnudṭ-is, ma ad teččeḍ? Tin tugi ad tečč, ad as-tini tin i ḥemlen 

waḥrir  tfuh deg-m a taga wwan ibawen! iḍelli di lexla telluẓeḍ, teččiḍ-iyi-t akk 

assa deg uxxam terwiḍ tugid-t!  

Heddreɣ-as ɣef nnger: yeqqar: aceḥal i d-yeǧǧa? 

Neqqar-it i win i wumi ara ad neḥku kra, netta la yettxamim anda nniḍen, ur 

yefhim ara acu i as-neqqar  mačči d lwajeb imeslayen-iw i la d-yettara. 

La nhedder nekk d yiwet , nniɣ-as: leflani huyti-t akken yebɣa Rebbi: sisel iḍelli 

tamdit ur yerfid iman-is; wellah, ḥacama d Rebbi ijebr-it! Netta, dacu ias yerra d 

lwajeb   tenna-k ur iyi-d-dhir ara assa di lexla  ahaqel ɣer ssuq i yeruḥ, neɣ 

yeɛya nekk, ad teččeɣ s wallen ad as-iniɣ: ruḥ a yelli, ruḥ! heddreɣ-as ɣef nnger 

yeqqar aceḥal i d-yeǧǧa? Nekk la meqqar-aɣ la yettmettat, kemm la teqqareḍ ur i 

ruḥ ɣer lexla ... 

nniɣ-as i yiwet n tmeṭṭut: ɣur-m ad as-taɣed lebɣi i mmi-m: rebbi-t skuḍ meẓẓi, 

ur t-tesmuhbul ara ssiɣ-as tanumi n lɛali, ad kem-iḥemmel... tina tenna-yak: 

sekreɣ-t-id d amahbul, awi-d kan ad yidir  ɣas lxir ur dmiɛeɣ yagi irgem-iyi 

yerna-iyi ... ad as ini-ɣ: heddreɣ-as ɣef nnger , teqqar aceḥal i  d-yeǧǧa? 

ay agellid a lkamel, 

nekkni ad nsebbeb kečč kemmel! 

Neqqar-it mi ara nekker ad nexdem ayen i wumi ur nezmir ara, ad nettkel ɣef 

Rebbi ad aɣ-iɛiwen. 

Ɣef lemtel n yiwet n tmeṭṭut txeddem taḍuṭ  s lijara lameɛni ussan-nni kan 

itekker di lehlak  yiwet n tmeṭṭut tewwi-yas-d aɛlaw ad as-t-tẓeḍ s lijara, ad as -

tini: wissen ma zemreɣ, lameɛni eǧǧ-it, ay agellid a lkamel, nekkni ad nsebbeb 

kečč kemmel! 

daɣen tameṭṭut la yettmettat mmi-s ad as-tini: ulayɣer meqqar ad as-rnuɣ lḥif n 

ddwawi! Lmut ad yemmet, tin yellan ɣer tama-s ad as tini: xdem kan ayen 

yellan deg ufus-im: ay agellid a lkamel, nekkni ad nsebbeb kečč kemmel!. 

inzan:  

 Amennuɣ n yizem yiwen n wass,Amennuɣ n uydi kul ass. 

 Axxam-is ur d as-yezmir,Ljameɛ yeṭṭef-as amezzir. 

 SSer ma drus,Ma yegget, messus. 

 Win i ten-yesɛan yerwa amdegger,Win ur ten-yesɛin yuggad nger. 

 D bu meyya i as-yeqqaren ;Abbuh, a mitin! 

 Anda bniɣ tafet (anda i demɛeɣ ad cceɣ tixsi) 

I d-ufiɣ lehwa tekkat . ( i nsiɣ bla imensi). 

 Bu yiles ,Medden akk ines. 

 lxir d uzzal,ccer d uffal! 

 win yeṭṭsen deg trakna, yeqqar-as : ccetwa teḥma! 

 taqcict mm tɣaltin,ur tetteg tixxamin. 

 lɛib ma yezwar s imi, lxir ma yegra i wumi ! 

 kra xedmeɣ lxir, yuɣal-iyi d ixmir. 

 win ur nelli d uccen, ad teččen wuccanen. 

 inebgi n yiwen wass d afessas,wis yumayen d amessas, wis telteyyam, 

ddem azduz ṛẓit fell-as! 

 win yesɛan irden, reṭṭlen-as awren. 

 Aḥbib d aḥbib, Mi tekmer, mačči di tizi n lise. 

 Ma iḥemmel-ik ur k-yettbib ɣer mekka, ma  ikerh-ik ur k-yeqqaz aẓekka! 

 adrim ur teḥbis texriṭ ur t-ttɛudden d ras lmal, zzit ur d-neɣli di tseṭṭa ur 

as-ttheggi aqellal, tameṭṭut ur nesɛi dderya ur t-id-ḥesseb d aɛeggal. 

 ay argaz, ay ameɣbun, ikessen di lexla am serdun! 

 win yesɛan yemma-s tedder, ula d ljennet ad tt-yezger. 

 Sxedm-iten ad ten-yečč wakul, eǧg-iten ad ten-yečč wakal. 

 Temzel tixsi, terna yelli-s: kul ta i ɣur tɛellaq d aḍar-is. 

 Win i sseffun iman-is, rebbi ad yili di lɛawen-is. 

 Kra n win yeṭfen di rebbi, taɛekazt-is leɛmer taɣli! 

 Rebbi i ɛafu i ɣeffer, win icḍen iwexxer! 

 Kra yexleq d lmeɛdum, ala Rebbi i wimi ara tdum. 

 Rebbi yella-aɣ lmut, nekkni nella-as lqut. 

 Lmut fell-aɣ tettgani, tarewla ula sani. 

 D win i aɣ- xelqen ara aɣ-irezqen. 

 Laman ,wwin-t waman! 

 Rregmat d awal,tisusaf d aman! 

 Win yeqqes uzrem, yettaggad ula d aseɣwen. 

 Ayen heddren ibuqalen, ttalsent-tt tbuqalin. 

 Leǧǧruḥ qqazen ḥellun, yir awal yeqqaz irennu. 

 Win ifut ṭṭɛam yini-as ṛṛwiɣ, win ifut wawal yini-as sliɣ. 

 Cerreg txiḍ-ḍ! 

 Mkul tamurt tḥrez imawlan-is. 

 Mkul wa yeqqar d ibawen-iw i yettewwan. 

 Iles aẓidan i teṭṭeḍ tasedda. 

 Azger amellal, tasemt akk! 

 Mi yeɣli uzger, tuqtent tferyin. 

 Ulac ticraḍ bla idamen. 

 Win ur nezmir i lxir yerr areṭṭal. 

 I yettmeččan d ul-awen! 

 Azenzu s uzenzu, afrux ad yegg lɛecc-is. 

 Asawen ɣef udem n uḥbib d akkessa. 

 Anida yella wul ad awḍen iḍarren. 

 Ur yeqqriḥ ḥed usennan, ḥaca aḍar yeddan ḥafi. 

 Ulac tirect ur nesɛi akerfa. 

 Uccen leɛmer iɣeẓẓa taqejjirt n gma-s. 

 Aqejmur leɛmer yundi taqellaɛt! 

 Limer iten-iḥetteb ufellaḥ, yili ur ten-izerreɛ ara. 

 Lqaɛa netteddu fell-as, igenni ḥedd ur yewwiḍ. 

 Ẓer sabqa taɣeḍ yelli-s. 

 Ur ttamen ṣṣaba ar terwet. 

 Zraɛ Rebbi ad yessemɣi. 

 Axxam ur nesɛi tamɣart, am urti ur nesɛi tadekkart. 

 Zhu n ddunit, am waman n udfel. 

 Taqcict yelhan am leḥrir di tsegnit. 

 Ttif timessi tiḥḥerci. 

 Ttif urawen idrimen. 

 Ttif lahna tawant. 

 Ttif sser tiserfin wala iqeffa d ikufa. 

 Tameṭṭut iḥerzen, tif tayuga ikerzen. 

 Tasusmi teɣleb tamussni. 

 Yekker-d ufrux yesselqaḍ baba-s. 

 Burj mennayel mzeweq s ufell-a, sdaxel yeččur d zwayel. 

 Tfuh deg-m a taga wwan ibawen! 

 Heddreɣ-as ɣef nnger yeqqar: aceḥal i d-yeǧǧa? 

 Ay agellid a lkamel ,nekkni ad nsebbeb kečč kemmel! 

